
Sabaot - Bible - New Testament

Mataayo

Mataayo 1

Salu :Yéeeésu Tawuti ankusalu Abraam
(Luuka 3:23-38)
ITeteet :nyi nyéé roobu siintaaryeetaab Yeéeésu. Salu :Yéésu Kiriisto
Baytooyiinteét Tawuti ankusalu nkinee Abraam.

2Ki kwaaniitaab Isaka :Abraam. Nto Isaka ki kwaaniitaab Yaakobo. Ki
kwaaniitaab Yuuta akoo mbo ng'eetaabkaam :Yaakobo.

3Ki kwaaniitaab Beéreés akoo Seera :Yuuta. (Nto kaamet ku Tamaar.) Ki
kwaaniitaab Esroon :Béreés. Nto Raam ku kwaan :Esroon.

4Ki kwaaniitaab Aminataab :Raam. Kwaaniitaab Naasyoon ku Aminataab.
Kwaaniitaab Salmoon ku Naasyoon.

>Nto Salmoon ku kwaaniitaab Boowaas. (Ki kaametiitaab Boowaas Raa-ab.) Ki
kwaaniitaab Obéét :Boowaas. (Nto kaametiitaab Obéét ku Ruut.) Kwaaniitaab
Yéésé ku Obéét.

6Kwaaniitaab Baytooyiintéet Tawuti ku Yéése. Ki kwaaniitaab S61omoon :Tawuti.
(Nto kaametiitaab Solomoon ku koorkoonoo kibo chiichoo /kikéekuurée Uriiya.)

’Kwaaniitaab Reewoboowaam ku Solomoon. Kwaaniitaab Abiiya ku
Reewoboowaam. Kwaaniitaab Aasa ku Abiiya.

8Ki kwaaniitaab Yeewosyafaat ku Aasa. Kwaaniitaab Yooraam ku Yeewosyafaat.
Nto kwaaniitaab Usiiya ku Yooraam.

9Kwaaniitaab Choosam ku Usiiya. Nto Choosam ku kwaaniitaab A-aas. Ki
kwaaniitaab Esekyaa :A-aas.

10Kwaaniitaab Manaasé :Esekyaa. Nto kwaaniitaab Amoon ku Manaasé. Ki
kwaaniitaab Choosaaya :Amoon.

lIKwaaniitaab Yeekonnyaa akoo mbo ng'eetaabkaam ku Choosaaya.
Beésyoosyéchooto :chée /kikeénamee Yuutayeek /ankéeeyib bokuyek motwoor
am Babuloon.

12Yu /kabokeeyib kuba Babuloon, kunyoor :Yeekonnyaa weéeériit nyeé
/kikéekuuree Syeeltyeel. Kwaaniitaab Serubabeel ku Syeeltyeel.

13Kwaaniitaab Abiyuut ku Sérubabéel. Kwaaniitaab Elyaakim :Abiyuut. Nto
kwaaniitaab Asoor ku Elyaakim.

14Kj kwaaniitaab Satook :Asoor. Kwaaniitaab Akiim ku Satook. Nto kwaaniitaab
Elyuut ku Akiim.

I5Kwaaniitaab Elyeeser :Elyuut. Kwaaniitaab Maatan ku Elyeeser. Kwaaniitaab
Yaakobo ku Maatan.

16Nto kwaaniitaab Yooséef ku Yaakobo. Nto Yooseéf ku saanteetaab Maaryaa
nyoo kaametiitaab Yeésu nyoo /keekuureé kule Kiriisto.

17Kunyoo kung'eetee Abraam akoy Tawuti, ku binuutek taman ak ang'wan.
Kung'eetee Tawuti akoy besyoosyechoo /kikeeyibee Yuutayeek kuba Babuloon,
ku binuutek taman ak ang'wan. Nto kung'eetee besyoosyéchooto /kikeéyibe
Yuutayeek kuba Babuloon akoy yoo /kikéesiché Kiriisto, ku binuutek alak taman
ak ang'wan.

Woléeé /kikeeésikto Yéésu

(Luuka 2:1-7)

18Wolee /kikéesikto Yéeesu Kiriistd kumii kule: Kikiikuwo :Yoosééf makiisyo
kumaché koomut Maaryaa. Nteenee kutoombo koomute keey, kutook kule
kinyikiis :Maaryaa. Kinyikiis am kaamuukeyweékaab Tamirmiryéetaab Yéyiin.
19Ki chii :Yooseéf nyéé churtaat. Koosoot koochuchuuy keey simééntosuur
Maaryaa.

20Nto yu takumii koosooté :Yooseéf ng'aleechu, kuchoonchi :malayikeet am
kiirwootik ankumwoochi kule, “Yooséeéf nyebo kootaab Tawuti, -meetay
Maaryaa. Nteé Tamirmiryééetaab Yeyiin :nyée kayey kumanach :Maaryaa.
21Makusich weeriit anku +méétoochi kaayneet kule Yeésu kuuyu makooraraach
biiko am ng'ookiswookikwaa.”

22Kiyityiin :ng'aleechu tukul kubo Kkiyeé kimwooy :Yéyiin kubununeeé
woorkooyoonteet ake kule,

23” Makunyikisiit :arung'oonyoo ankusich wééro nyéé +/makéekuuréé Manweel.
(Ibooru :kaaynaani bo Manweel kule ‘Kéeboonte keey Yeyiin'.)”

24Nto mii létuunoo yu kawokung'eetee :Yo0séef rwoo, koomut Maaryaa kuu yoo
kimwooytoochiné :malayikeetaab Yeyiin.

25Kiibuurto :Yooséef Maaryaa nyéé manaatuuyo :tukwaay kut /kéésich wéeroo.
Yu /kakeéesich, kutoochi :Yooséeef weerooto kaayneet kule Yéeesu.

Mataayo 2
IKikeéekutunkyi Yeésu kuu Baytooyiinteéet

1/Kikéesikyiné Yeésu kiriinkeétaab Beetéleyeem am yeémeétaab Yuuteeya
kubaytooyiisyé :Erooté. Yu /kabokéesich Yéésu, kukwaanee :biiko alake
komostaab koong'asiis kukwa Yeerusaleem, chee kiboonto kiirnatéetaab
kookeelik.

2Yu Kkayit, kuteeb kule, “Miité ano :Baytooyiintéétaab Yuutayeek nyoo
/kokeesiche? Kakeekasee wolée kéeebuurto :kookeelyeet am koong'asiis kule
/kookeesich, kunyi kaakeekwaa bokeekutunkyi inee.”

3Yu kawokukas :Baytooyiintéét Erooté ng'aleechaa, kwaam mét miisin.
Kiiyiimset :ng'aleechaa nkicheek biikaab Yeérusaleem tukul.

4*Yooto kooruruuch :baytooyiintoonoo mbo Kkibkoros chéé wooyéch tukul akoo
kaaneetikaab kiruutek tukul chébo Yuutayeek ankuteebee kule, “+/Makeesikyi
ano Kaararookiinteet nyoo kokeekanye?”

SKuwalchi :bichoo kule, “/Keéésikyine Béeteleyeem am Yuuteeya, kuuyu kimwooy
:Yeyiin kubununéé woorkooyoonteet ake kule,

6‘Beeteleyeem, -méemining’ :inyiing' mbo kisich am kiriinkoosyekaab Yuuteeya,
kuuyu makurutunééniing' :baytooyiinto :nyée makubayta biikyuu bo Israyeéel.””
’Nto téé yoo, kooyookto :Erooté kuutiit am kibchamumu /bokéékuurchi bichoo

kiboonto kiirnateetaab kookeelik sukumwoochi inee asiiswek bakeenke chee
kitookunée :kookeelyaanaa.

8Yooto kumwoochi bichoo kule, “Obe Beételeyeem ankuboocheeng' lakwanaa
karoomin, nto yoo koonyooru, boomwoowoo saawe :nkanii waakutunkyi.”

9-10Yu keewaany :Baytooyiintéet kung'aloolchi bichoo, kuba. Nto yu kakas :icheek
kookeelyaanaa kung'érekiis nyebo kwong'uut. Kiiréetoot :kookeelyaanaa bo
koong'asiis akoy wokuteemanee barakuutaab :lakwanaa.

1INto yu keéeéwut :bichoo ko, kunyoor leekweet akoo kaamet Maaryaa.
Kukutunkyi lakwanaa. Nto tee yoo kootyaach tukuuk chebo kwong'uut choo
kibokookatee lakwanaata, kunam woléé mii :ta-aabuut ak tukuuk alak ayeéeng'
chée boong'u nyee anyiny.
12Nto yu iyeeye :bichoo kaa, kubeetee keéélto ake kuuyu kikiikuket icheek :Yeyiin
am kiirwootik kule -meeyeey woléé miité :Eroote.

IKikiimweeyto leekweet kuwo Miisir
13Yu kaakubééchi keey :bichoo Kkiboonto kiirnatéet, kuchoonchi Yooseef
:malayikeetaab Yéyiin am kiirwootik ankumwoochi kule, “Mii :Erooté
wokucheeng'e leekweet kule kubakach. Kunyi imwéeyte lakwanaa akoo kaamet
akoy Miisir ankuboobuur wolooto akoy ayibuung' 16kooy.”

14Kung'eet :Yooseéf kweémowuunooto ankumwoochi kaametiitaab leekweet
kule koomweéeyto tukwaay leekweet akoy Miisir.

15Kibokoobuur wolooto kut kume :Erooté. Kuyityiin :yooto akoo yoo kimwooyé
:Yeyiin kubununéeé woorkooyoonteet ake kule, “Kyaakuur lakwanyuu kuchoonée
Miisir.”

IKikeebakach weéérin

16Kikiikubéér :Erooté yu kibo taay kule kikénchi inee :bichoo kibo kiirnatéét.

Yooto, kunyéer miisin ankumwooy kule /keebakach leekook tukul choo weéeriik

am Beeteleyeem akoo chébo soong'wék alak tukul choo ki laatoos. Kimwaayta

/keebakach leekook choo boonto kényiisyek ayeeng' ankurek kurubta keey ak

wolee kimwaayta :bichoo kibo kiirnateet.

17Kunyoo Kiyityiin :yooto ak kiyoo kimwooyé :woorkooyoontéét Cheremnyaa

kule,

18” Kichoonéé :kaanchooyto Raama, nyébo méeyso ak ameetaab mbuy. Riirée

:Raayeel lokokyii amachame /keesaaysaay kuuyu méékumii :lokochoo.”
Kiiyeewunee :Yoosééef Miisir akoo Maaryaa

19Nto yu kawokume :Erooté, kuchoonchi :malayikeetaab Yéyiin Yooséef am

kiirwootik kumii Miisir ankumwoochi kule,

20" QOyeey kooreétaab Israyeel kuuyu kookubék :choo kimacheé kubakach

leekweet.”

21Kung'eetita :Yooseéf leekweet akoo kaamet ankutakyi keey kooréetaab

Israyeel.

22Nteenee kikiikookeer :Arkelaawo kwaan kubayta Yuuteeya. Yooto, kunyokoriit

kuwo akoy wolooto. Nto subak, kikiikung'aloolchi inee :Yéyiin am kiirwootik

kunyoo, kiwo akoy yéeémeetaab Kalilaaya.

23Kiwokuminy am wolooto kiriinkéétaab Naasaréét. Kiyityiin :yooto akoo yoo

kimwooye :woorkooyik kule, “+/Makéeekuurée Naasareetiin.”

Mataayo 3

Kiyeytoochi :Yoowaana Yéésu kéélto

(Maarko 1:1-8; Luuka 3:1-18; Yoowaana 1:19-28)
IYu kakeeyta :kényiisyek chéé chaang', kutook :chiito ake nyée /kikéekuurée
Batisaniintéet Yoowaana nyéeé kyoomtootée lokooywek suurkwééneétaab
Yuuteeya.
2Kimwooyé kule, “Oweeksee miyootyeet kuuyu kaakuriik :baytooyiisyéetaab
Yeyiin!”
3Inee :nyoo king'alooleé :woorkooyoontéétaab Yéyiin Isaaya yoo kimwooyé kule,
“Miité :kuut nyeeé kuuru am suurkweéen kule, ‘Ochob keey, ankoochuulchi
Mokoryoonteéet keelto.”

14

© 2011, Wycliffe Bible Translators, Inc. (.
v Wycliffe



#Kiilooché :Yoowaana sireet nyeé /kikiikwoorunéé sabureekaab tembes.
Kimootee keey anweetaab suwe ankwoomoote taalamik akoo kimnyeteet.

>Yooto kung'éetyéé :biiko Yéerusaleem ak Yuuteeya kumukuul ak biitéétaab
Yoortaan kutée yee tee ankubéeechi Yoowaana.

6Kimwaayta :bichoo ng'ookiswookikwaa ankubatisanee :Yoowaana aynéétaab
Yoortaan.

’Nto béere kukas :Yoowaana kakwa :Farisaayeek chéé chaang' akoo Satukaayeek
kule /keebatisan, kumwoochi bichoo kule, “Oyéku ng'oomng'ook kuu ééréénooy!
Obéré +moochililee ng'wooninto nyoo makucho ee?

8Makwook nanyuun oyéyé ng'al chée karooméch sootooku kule kooweeksee
miyootyeet,

9amookwerté keey omwooyé kule, ‘Ntéé kéébooyé Abraam.” Amwoowook man
kule imuuche :Yeyiin kuyey rwoontoochu kuyek lokokaab Abraam.

10[torooroot :ayweét nyeé mache /keeyebee kéetit. Kunyi keet ake tukul nyoo
kamayey lokoyeek chéé karooméch /Kkiiluultooy /ankeetoorchi ma.
l1Abatisanéénook :anii bééko kooboor kule kooweeksee miyootyéét, nteenee
miité kuchoonii :chiito nyeé woo kubiira anii. -Maayémeé mbo areekyi kweyoonik.
+Machokubatisaneenaak Tamirmiryeétaab Yeyiin ak maata.

12Miité chokusééstooy moororyéek ankubeelee moororyééchoo maataab
kibchuulyo nto yityo, kukonoree nkoonuuk chooke.”

IKikeebatisan Yeésu
(M&arko 1:9-11; Luuka 3:21-22)

I3Nto mii yoo kung'eetee :Yéésu Kalilaaya ankuwokubatisan :Yoowaana am
aynéétaab Yoortaan.

I4Nteenee kumach kutay :Yoowaana. Kimwooy kule, “Ntéé ichoonii wolée amiite
anku :inyiing' nyee kateerook ibatisanaa?”

15Kuketyi :Yéesu kule, “Yey :inyiing' kuu nyooto raat kuuyu wuu nyooto :wolee
maktooy :Yeéyiin.”"Kucham :Yoowaana kubatisan Yeésu.

16Nto yu /kaakeebatisan Yeésu, kuloong'unéé béeko ariit. /Keeyootyi woliin bo
barak ankukas Tamirmiryéétaab Yeyiin nyeé wuu chéebtuuké kuréeku
ankuchokoobutyi inee.

7Yooto /keekuur am barak Kkule, “Lakwanyuu :nyi nyoo achame
ankaang'erekyine.”
Mataayo 4

IKikeetyem Yéésu am suurkweéeéen
(M&arko 1:12-13; Luuka 4:1-13)

INto miité yoo, kooréetoot :Tamirmiryéetaab Yéyiin Yeésu akoy woléee
suurkwéen suwokutyem :Kéniinteet.

2Nto yu kawokubeéeéni :Yeésu wolooto bésyoosyéek artam nyeé kimoomé kiy ake
tukul, kwaam :kémeéwuut.

3Kuchoonchi :Kéniintéet ankumwoochi kule, “Yoo inyiing' Lakwataab Yeéyiin ii,
iweech baa, rwoontoochu kuyek amiik.”

“Nteenee kuwalchi :Yeésu kule, “Nteé mwooyeé :siruutek kule, ‘Masobée :chii amit
baateey nteenee sobé€ ng'alyoo ake tukul nyee choonéee wolée mii :Yéeyiin.””

SNto téeé yoo, kuwééto :Keniintoonoo Yéésu akoy Yeérusaleém ankookoochi
kooyyoonyée yebo kotootyeet am barakuutaab tootéétaab Kootaab Yeyiin.

%Yooto kumwoochi kule, “Yoo inyiing' man Lakwataab Yeéyiin ii, 'iraantee yuutéyu
akoy ng'weny, kuuyu mwooyé :siruutek kule, ‘Makooyook :Yéyiin

Ty »n

malayikaanikyii bokutaaching' siméébutyi rwaa kutuying'.

’Kuketyi :Yeeésu kule, “Ntéé mwooyé subak :siruuték kule, ‘-Meetyem

Ty »n

Yéyiintééng'uung'.
8Kuweééto subak :Kéniintoonoo Yéésu lekemeet ake barak ankooboorchi baytit
nyeé mii kooroosyek tukul.
9Kimwoochi kule, “+Maakooniing' baytiniin tukul yoo 'kéekutung'woo.”
10Kuketyi :Yeésu kule, “Buunyoontooni, ng'eetee yu. Mwooyé :siruuték kule,
‘Yeyiin :nyée machaktoos /kiiyweye anku inee nkit :nyeée /kéekutunkyine.’”
HKubakaakta :Kéniintoonoo Yeéésu. Nto yityo kukwa :malayikaanik
ankubokuyeeétyeéchi.
Kitoowunéeé :Yéésu yiisyéenyii yeémeeéetaab Kalilaaya
(Maarko 1:14-15; Luuka 4:14-15)
I2Nto yu kawokukas :Yeesu kule /kookeekerta Yoowaana ko, kung'eetee
Yuuteeya ankooyeey Kalilaaya.
I3Nteenee yee kataminyé Naasaréeet, wokuminy Kaabernaam kuléekitee tooliileéet
roorookoonoo kibo Sabuloon ak Naftaali.
l4Kiyityiin :yooto akoo yoo kimwooyé :woorkooyoontéét Isaaya kule,
15-16” Kookukas :bichoo minyeé méénan lébkeéyyeet nyée woo am roorookeétaab
Sabuloon ak nyébo Naftaali woloo leekitée :Tooliileétaab Kalilaaya ak ayneétaab
Yoortaan, yeéméetaab Kalilaaya woloo miite :biich chee sobooy. Kookuchoonchi
:lebkéeeyyeét bichoo minyé koor nyée kitub :meénaneétaab meet.”
17Kyaamtaat :Yéésu lokooywéek kuchakee yooto kumwooyooté kule, “Oweeksee
miyootyeeéet kuuyu kaakuriik :baytooyiisyeetaab Yeyiin.”
Kikuur :Yéésu rubiikyii chébo taay

(Maarko 1:16-20; Luuka 5:1-11)
18Nto mii beésyeét ake, yéé Kkimiité :Yeésu kuweeésyeteé sakaramteetaab
Tooliileetaab Kalilaaya, kukas biiko alak ayeéng' cheé kituubcho. Kiwiirchine
:bichoo neéetiinekwaa tooliil kunameé burburiinék. /Kikéekuuree ake Simooni
nyoo /kibokéekuur letuunoo kule Betéro nto nyiin ake ku Antereeya.
19Kukuur :Yéesu bichoo kule, “Orubaa anii! +Maaneetaak wolée oOyisuntooy
biiko.”
20Kubakooktooy :bichoo néeetiinéekwaa bakeenke ankurubé Yéésu.

21Yu keenaata :Yéésu taay Kisich, kukas subak biiko alak ayééng' chée kituubcho
kutinyé keey kwaan am mweeng'. /Kikeekuuree ake Yaakobo /keelé nyiin ake
Yoowaana nto kwaan ku Sebetaayo. Kimiité :bichoo kuyéytooy neétiinekwaa.
Yooto kukuur :Yéesu murechooto ayeeng' choo kituubcho.

22Kubakookyineé :icheek kwaan mweéng' ankurubé Yeésu.

Kyaamtaat :Yéesu Iokooywéek ankoosooboot biiko am Kalilaaya kumukuul
(Maarko 1:39; Luuka 4:42-44)
23Yooto nanyuun, kuwéésyétootéé :Yeésu Kalilaaya tukul koonéetiisyooteé
kooriikaab saayeet bo Yuutayeek. Kyoomtoote lokooywek chée karoomech chebo
baytooyiisyeétaab Yeéyiin ankoosoobooté biiko chéé kiboonto boorwoonik ak
tankuusyo ake tukul.

24 /Kikyaamtaat ng'aleechaa bo kwong'uut choo kiyeye :Yeésu akoy yeemeéetaab
Siirya kutee yée tee. Yooto /kiimutyi inee biiko tukul chée kimnyoontoos kunam
wolée mii :chee kitinyeé tamirmirook chée miyootéch, cheé kitinyé mewuunkook
ak chée kichunkutootiin. Kiisoob :Yeesu bichoo tukul.
25King'eétyéé :biiko chéé matéé chu Kalilaaya, Teekabooli, Yéérusaleem,
Yuuteeya akoo biiteétaab Yoortaan ankoosaab Yeesu.

Mataayo 5

Ng'erekweekaab manta
(Luuka 6:20-23)

1Kimii :yeé kimaché :Yeésu kwoomchi biiko 10kooy. Kiiruruukyi keey :biiko chéé
chaang'. Yu kakas kuu nyooto, kuwo :inee ak rubiikyii yeé toroor ankutebée
ng'weény. Koonookyi :rubiichoo

2ankutoow :Yéésu koonéetiis. Kimwooy kule,

3” Ibéruurootiin s60, kule nee :biiko choo imoong'téé keey Yéyiin, kuuyu
+makoowut baytooyiisyéetaab Yéyiin.

4Ibéruurootiin s00, kule nee :biiko choo buntéé ng'woonin kuuyu makukaramchi
:ng'ala.

Ibéruurootiin s00, kule nee :biiko choo yibé keey ng'wény, kuuyu makuyéek
nyeeng'waa :kooreet.

6Ibéruurootiin s00, kule nee :biiko choo chéeng'é churtaayeet, kuuyu makunyoor.

’Ibéruurootiin so0, kule nee :biiko choo riirée alak, kuuyu +/makeeriiree
nkicheek.

8Ibéruurootiin soo, kule nee :biiko choo leelach :moonik, kuuyu makukas Yéyiin.

Ibéruurootiin soo, kule nee :biiko choo wuulyéé ng'aleekaab kaalyeet, kuuyu
+/makeekuur kule 1okokaab Yeéyiin.

10[béruurootiin soo, kule nee :biiko choo /kéeéwusé yoo kayey kiyéé mache
:Yeyiin, kuuyu makoowut Kaab Yeéyiin.

110béruurootiin s60, kule nee :akweek choo oyénwoo anii, yoo /kakééchubook
/ankéewusook nto /kéemololchook ng'al cheé chaang'.

12Yoo /kakeéyewook kuu nyooto, otyéén kubo ng'erekweek, kuuyu mii :kiy
nyébo kwong'uut nyéé makutuweneénook :Yéeyiin am kibkoonkoy. Ntée
/kiikéewusoon mbo nkicheek woorkooyikaab Yéeyiin choo kibo taay kuu nyooto.”
Yiisyéétaab biikaab Kiriisto

(Maarko 9:50; 4:21; Luuka 14:34-35; 8:16)
I3Kimwooy :Yéesu Kkule, “Akweek :muunyeetaab Kkooréét. Nteenee yoo
kakuskusiit :muunyeet, /kaméetakiitooysee nteenee /kéeéluluktooy kootartaar
:biiko.
l4Akweek ku lebkeéyyeétaab kooréet. Mawunyaktoos :Kiriinkéét nyoo
/kikeeteekyi tulwo,
15amamii :chii nyeé tabé taariit ankookubuuyéé kérebéeét, nteenee ikoochiné yée
itorooroot sukulebkéchi biiko tukul am ko.
16Kunyoo machaktoos olebkechi biiko kubunteé yéyuutékwook chéé karooméch,
si yoo kakasaak kookaasta Koon nyoo miite kibkoonkoy.”

Kichokootyiich :Yéésu kiyéeé /kikeéekuurto

177 -Meesoot :chii kule kyaachoonii :anii chaanémtooy ng'aleek choo Kkisirée
:Muusa ak chébo woorkooyik, nteenee kyaachoonii chaatyiiché ng'aleechaa.

18Kubooyiit man, amwoowook kule akoy kukeeyta :barak akoo ng'wény, mamii
:kiy nyée +/makiinémto am kiruutéchoo ankoo ku mining' nyeé tyaa, akoy
kuyityiin :ng'aleek tukul.

19Kunyoo, chii ake tukul nyeé kameéto kiruutéchoo ankoo mbo nyée mining' nyéee
tyaa ankuyey biiko alak kurub ng'aleekyii kuma chii :nyoo am baytooyiisyéétaab
Yeyiin. Nto nyoo karub kiruutéchoo ankuyey alak kurub, /kiitorooré nyooto am
baytooyiisyeétaab Y€yiin.

20Amwoowook kule, -mééwuté :chii baytooyiisyéétaab Yéyiin yoo kamachurta
kusiir Farisaayeechaa akoo kaanéétichoo bo kiruutek.”
Ng'alyoo kurubta keey ak siirmooyto

21Kitas taay :Yéésu kumwooy kule, “Abéré kyookas kule /kikéémwoochi chiitaab
kény kule, -Meebakach chii. Nto chii ake tukul nyoo kabakakiis, akoy /Kkiitiilchi
ng'al’

22Nto anii amwoowook Kkule chii ake tukul nyoo Kkanyéérchi
ng'eetaabkaamet,+/makiitiilchi ng'al. Nto chiito nyoo kamwoochi
ng'eetaabkaamet kule, ‘Iberber’ +/makiiyyoong'tée kook /sikiitiilchi ng'aleek,
nto nyoo kaléenchi ng'eetaabkaamet, ‘Iyéku solwo’, kumisyiné /kiimut
/bokéétoorchi wolee bo maataab kibchuulyo.

23Kunyoo, yoo imaché ituweénchi Yéeyiin kiy ankiisoot kule itinyé tisya am woleé
mii :ng'eetaabkoomet,

24ibakookyi kiyoo yooto bo Kootaab Yéyiin ankiiwé woléé mii :ng'eetaabkoomeét
boochoomnye kurook nto yityo weétuwente kiyooto.

25Yoo miité :chiito ake kukwering' kook kubo bésénnyii nyéé iboonte,
kumachaktoos simokasyiineé am keeéltaab too kutoombo oyitée kook. Yoo
kameeyey kuu nyooto, kukweériing' :nyiin kook ankooyokoochiing' boontéétaab
kook. Makunaming' :boontoonoo bo kook ankoorekeerchiing' chiito nyoo riibé
kibratiisyek kukertiing' ko.

26lKaamwoowook, +méétebii wolooto akoy iyaakte bésénoo tukul.”

Ng'alyoo kurubta keey akoo martaayeet

27Kitas taay :Yéésu kumwoochi rubiichoo kule, “Abéré kyookas :akweek kule
/kikeemwooy kény kule, -'Meemarte.’

28Nto anii, amwoowook kule, chii ake tukul nyoo kasé koorko ankuchorokyi
kuwuu nyee kaakumarta.

29Kunyi, yoo kéésakyiing' koong'uung' isuuchi ng'ooki, ilootu. Kaykay iboot
komosta akeenke nyébo boorng'uung' kusiir /keeéwiirchi boorng'uung' tukul
wolée bo maataab kibchuulyo.

30Nto yoo keésakyiing' :awung'uung' isuuchi ng'o0Ki, itilte. Kaykay iboot komosta
akeenke nyébo boorng'uung' kusiir /keewiirchi boorng'uung' tukul woleé bo
maataab kibchuulyo.”

Bareetaab kooyéeéy
(Mataayo 19:9; Maarko 10:11-12; Luuka 16:18)

31Kimwooy :Yéesu subak kule, “Kyookas mbo subak /kéémwooyé kule chii ake
tukul nyee macheée kubar kooyeéy kumachaktoos kusirchi koorkeét barweet nyee
kakwetee.

32Nto anii amwoowook Kkule, chii ake tukul nyoo kakwet koorkeényii kubo
ng'aleek alak cheée manameé keey akoo martaayeet, kaakoosakyi koorkoonoo
kuyek choonchooyén. Nto chiito nyee keemut koorkoonooto, kaakumarta
:nkinee.”

Kaawaaleetaab keey

33Kimwooy :Yeésu subak kule, “Kyookas :akweek kule /kikeemwoochi chiitaab
kény kule, ‘Yoo keéwoolchi keey :chii Yeyiin kule makuyey kiy, kumamachaktoos
kwiiri kiyooto nteenee machaktoos kootyiich.’

34Nto anii amwoowook kule matebi :chii kut koowaal keey. -Meewaal keey :chii
kutweche woliin bo kibkoonkoy kuuyu baytooyiisyée :Yéeyiin wolooto.

35Amatebi :chii kut kulé, ‘Kwaama :teng'et’, kuuyu tyiché :Yéyiin
wolooto. -Meewaalee keey :chii kiriinkéetaab Yéerusaleem kuuyu bo :wolooto
Baytooyiintéét nyoo woo.

36-'Meewaalee keey mbo méting'uung' i-asante, kuuyu -meémuuché mbo kut iyey
buutyoontéet akeenke am meting'uung' kuléeliit nto kutuuyiit.

37Yoo 'kééchame kiito ake, kuyémé imwaay kule: ‘E€, wuu nyooto.’ Nto yoo itayé,
imwaay kule: ‘Acha, mawuu nyoo.” Yoo 'keemwaay ng'al chée siiré chuutechu
kukwoonée :choo wolée miite :Kibrokosyoonteet.”
-Meéeyooku miyootyo
(Luuka 6:29-30)
38Kitas taay :Yeesu kumwooy kule, “Kyookas mbo subak /kéémwooye kule,
‘Koong' ak koong', keelta ak keelta.’

39Nteenee amwoowook :anii kule, -méékoromchi chii nyée miyaat. Yoo
kasyeeching' :chiito ake kibkermetuut komosta ake, iwéekyi komosta nyiin ake
kusyeech.

#0ONto yoo kakweéring' :chii kook kumaché kaansuung'uung', imuytoochi mbo
nkinee kabuutiit.

#1Yoo kakérchiing' :chii koong' ikalabchi tukuukyii am asiista akeenke, itasyi
asiista ake.

42Nto yoo kasooming' :chii kiito ake, ikoochi. Nto yoo kéébésééniing' :chii Kkiy,
ikoochi.”

Chamateetaab Yeéyiin
(Luuka 6:27-28, 32-36)

43Kitas taay :Yeesu kumwooy kule, “Kyookas mbo subak /kéémwooyé kule,
‘Ichame laatyeeng'uung' ankiiwéche buunyoontéeng'uung'!’

4“Nteenee amwoowook anii kule, ochamé buunikwook ankoosoochiné choo
wusook

4sookerkeyiitu Koon nyoo miité kibkoonkoy. Yéye :Yéyiin kooluuchi :asiisnyii
biiko choo karooméch ak choo miyootech. Yéye mbo subak roobta kuroobéenchi
biiko choo karooméch ak choo miyootéch.

460bére :akweek t60s makutuwénook :Yéyiin yoo 6chamé baateey biiko choo
chamook ee? Ntee yéye :chii ake tukul kuu nyooto.

4’Nto yoo ong'aloolchiné biiko choo chéékwook baateey ii, onyooru nee nyeé
karaam? Ntee yeye :nkicheek choo -méenkete Yéyiin kuu nyooto.

48Churtaat :Yéyiin nyoo miité kibkoonkoy, kunyoo, machaktoos ochurtootiin
:nkakweek.”

Mataayo 6

Woléee /keetoorétitooy banoonik
IKimwooy subak :Yéésu kule, “Oriib keey. Mayey :chii ng'alyoo nyéé karaam am
taayeetaab biiko kumacheé kule sukutook. Yoo kayey kuu nyooto, manyooru kiy
am woléé mii :Kwaan nyoo miite kibkoonkoy.
Yoo 'keetoorét banan, -meéerook ing'asaatee keey kuu woloo yeéytooy

:kiblembechiisyek am kooriikaab saayeet ak woloo bo keeltaab too, kule
sukookaasta :biiko. Kaamwoowook, manyooru kiy am wolée mii :Yéyiin.
3Nteenee yoo iyéeetyeechiné chiito ake, kumamachaktoos ikany kukas mbo
:choorweeng'uung'.
*Yooto, makutuweniing' :Koon nyoo kase kiy ake tukul nyébo wung'aan.”
Woléee /keesooytooy
(Luuka 11:2-4)

SKitas taay :Yeésu kumwooy kule, “Yoo 0sooyé, marub :chii atébuutékaab
kiblembechiisyek. Kicham :kiblembechiis kusooye nyee katoonoon am
kooriikaab saayeet ak woloo chaang' :biich, sukung'eet kutook. Kaamwoowook,
kisimkunyoor :bichoo kiyee kimache.

®Nteenee, ikértooy keey :inyiing' ko ankiisaay Koon nyoo -/makéekasée. Nto yooto
makutuweniing' :Koon nyoo kasé kiy ake tukul nyee wunyaat.”

’Kitas taay :Yeésu kumwooy kule, “Yoo 0sooy€, -mooboloobolé kuu biich
choo -meenkéte Yeyiin kuuyu isoote :choo kule yoo kamwooy ng'al cheé chaang’,
/kéekasyine.

8Wuu nyooto kuuyu simkoonkéeté :Koon kiyeé -mooboonté kutoombo mbo kut
osaay.

Kunyoo machaktoos osooyé kule: Baaba Yéyiin nyoo imiité kibkoonkoy,
kutororiit :kaayneeng'uung'.

10Kuyit :baytooyiisyeéng'uung' kuyeyakay am woleéb ng'weny :kiyéé imaché kuu
woloo wuunto am kibkoonkoy.
HJkooneéch kiyee kyoomé am bésyo ake tukul.
L2Inyoowééch kaat am choolwookatéényoo, kuu yoo kéényoochiné :nkacheek
kaat choo choolwookéncheééch.
L3[tiiyeech /simakeekenteech, nteenee isateeneech wolée mii :Buunyoontéet.
14Yoo onyoochiné kaat biiko alak choo choolwookénchook, kunyoowook kaat
:nkinee Koon nyoo mii kibkoonkoy.
15Nto yoo -mooyéeyé kuu nyooto kumanyoowook kaat :Koon.”

Kiriisyéetaab amiisyeet
16Kimwooy :Yeésu subak kule, “Yoo kiré :chii amiisyeéet, kumamachaktoos
kusang'utiitu kuu woloo yeéytooy :kiblembechiisyechaa machée kule sukukas
:biiko.!Kaamwoowook, kiikunyoor :bichoo kuyem kiyée kimache.
17Nteenee yoo oOKkiré amiisyéet, kumachaktoos obare buutéekwook, owuuné
koonyekwook ankooyiil otililiitu
18siméenkétook :chii kule okiré amiisyéét. Nteenee Koon nkityo
nyoo -/makeekase :nyee inkete. Nto yooto, makutuweniing'.”

-Méeetukuulchi keey baytitaab koorooni
(Luuka 12:33-34; 11:34-36; 16:13)

19Kitas taay :Yeesu kumwoochi biiko kule, “-Mootukuulchi keey baytitaab
koorooni kuuyu nyeereeé :kuutyek, tuurtoos /ankeéchoore.

2ONteenee okonorchi keey baytit am Kaab Yeéyiin woloo mamiité :kiy nyee
nyéerée amamii :chooriin.

21Tiiyee :chii met woloo miité :baytinyii.

22Koong'uung' nyeé ikoochiné boorng'uung' lébkééyyeet. Yoo Kkastooy
:koong'uung' nyee karaam, iboonte lebkéeyyeet.

23Nto yoo makastooy nyée karaam, imiité méénan nyéé ma mining'. Kunyi, yoo
kamis :1ebkéeyyeet nyoo 'keeéboonte, imiité meenaneet kutukul!

24Mamii :chii nyeé imuuché koomeélchiin kirokoon ayeeng'. Yoo kasyeem, kulaye
:ake. Kunyoo, manoomtoos :yiisyéétaab Yéeyiin ak muchastaab beesaan.”

Omoymooy baytooyiisyéétaab Yéyiin
(Luuka 12:22-31)

25Kitas taay :Yéésu kumwoochi bichoo kule, “Kunyoo,'kadgmwoowook, -mookany
kwaamaak meét kule 0-amé nee, oyyée nee nto kule olooché nee. W60 oob
:soboontaab chii kusiir amit nto ku sirooy?

26Mache okasee tariitek choo -méenketé kule /kéeéchoonsé kule nee
/ankeekesiisy€ kule nee amatinye mbo chookéeén, nteenee baye :Koon nyoo miité
kibkoonkoy. Chamook akweek oob :Yéyiin kusiir tariitechoo?

27Yoo keeyiimee keey :chii ng'al chébo koorooni ii, ara imuuche :yooto kutasyi
bésyoosyek chée minyeé kooreet?

28Am nee so0yiiméé keey ng'aleekaab sirooy? Okas baa, woléé wuu :taabta ake
tukul am wuuyéet! Machiiryoote sukukaraaraniit.

29Kaamwoowook, ankoo Kkiboonto :S6lomoon baytit nyeé tyaa, kimaboonto
sirooy chee karooranéch kuu toobtoochu.

30Nto akweek chu -mookooséénoo keey kuyem ii, yoo imuucheé :Yéyiin
kookaraaran toobtooy choo 1€€ltoos nto nyéé ma tyaa kurarach ii, kucham nee
woleé makoolaaktaak nkakweek?

31Kunyoo -mooyiimee keey kule, ‘+Makyaam nee?’ Nto kule, ‘Kéeyyéee nee?’ Nto
mbo kule, ‘Kiilooché nee?’

32Biiko choo -méénkeéte Yeyiin :chée imoymooyé tukuuchoo tukul, nteenee inkete
:Koon nyoo miite kibkoonkoy kule misyook akweek onyooru tukuuchoo tukul.

33Kuchamta :chii kurook baytooyiisyéétaab Yeyiin akoo churtaayeet. Yooto,
makurooroot :tukuuk chuut alake.

34Kunyoo, -mooyiimee keey ng'aleekaab tuun, kuuyu boonto :bésyéétaab tuun
ng'aleekyii cheé makubooryee.”
Mataayo 7

Masiming'alaalee chii nyéé miyaat
(Luuka 6:37-38, 41-42)

IKitas taay :Yéeesu kumwooy kule, “Masiming'alaalee chii nyéé miyaat.

Yoo 'keeng'alaalee chiito ake nyéé miyaat, ku +/makeeng'alaaleeniing’
nkinyiing' kuu nyooto. Nto kiyoo 'kéeyechi chiito ake, /kééyewuung' nkinyiing'
kuu nyooto.

3Am nee siikasé :inyiing' sikitityaa nyéé miité koong'taab ng'eetaabkoomeét
ameekas musukyéét nyée miite koong'ta nyeeng'uung'?

#“Imuuche kule nee imwoochi ng'eetaabkoomeét kule, ‘Kany anémuung' sikitityaa
am koong'ta,” nto kutéé yooto tukul kumiité :musukyeét koong'uung' nkityo?

>Kiblembechaantaani! Machaktoos inému kurook musukyéét nyoo mii
koong'uung' nkityo siikaste karoomin siinémchi ng'eetaabkoomet sikitityaanteet
am koong'nyii.

-'Mééntosuur kiy nyéé karaam

6-Méekoochi ng'ook kiy nyée churtaat kuuyu weekyiing' keey ankusankataniing’,
nto iwiirchi sanayeekuuk toorooy kuuyu itartoore.”

Chiito nyoo soomsé, /kiikoochiné

(Luuka 11:1-13)

’Kitas taay :Yeésu kumwooy kule, “Yoo kéeésoom, /kéekooning', yoo
kéecheeng'se, inyooru, nto yoo kéeng'eétiisye, /keéyootuung'.
8Chiito nyoo soomse, /kiikoochiné, nyoo cheéng'sé kunyooru, nto nyoo
ing'eetiisye, /kéeyootyine.
9Ara miite :chiito am akweek nyéeé yoo kasoom :lakwanyii mukaatiit kookoochiné
rwaanteet?

10Nto yoo kamach burburyoontéét, kookoochi eereeneet?

HKunyi, yoo chameé :biiko buch kookoochi 1okokwaa tukuuk chéé karooméch ii,
/keemwa nee nanyuun Yeyiin am kibkoonkoy? Makooneém keey :nyoo miisin
kukoon tukuuk chee karoomeéch yoo koosoom!”

Kiruutyéét nyébo koomanuut

12Kjtas taay :Yéésu kumwooy kule, “Oyéchiné biiko alak kuu woloo katoomaché
:akweek /keeyeytoowook. Iyumé :ng'aleechuutéchu kiruutékaab Muusa akoo
kaaneeteyweekaab woorkooyikaab Yeéyiin.”
Mariich :oreetaab Kaab Yéyiin
(Luuka 13:24)
13Kitas taay :Yeesu kumwooy kule, “Obeetee oreet nyoo mariich. Mii :keelto nyee
baraay nyeeé tinyé oreet nyeé baraay. Choong'éch :biiko chee beéeteé kéelooto
weéetii arbub.
I4Nteenee mii :kéelto nyee keweel nyéé tinyé oreet nyéé mariich. Ng'érinech
:biiko chee beetee kéelooto takyine keey soboontaab kibchuulyo.”
Woorkooyik chéé mabo man
(Luuka 6:43-45)
15Kjtas taay Yéésu kumwooy kule, “Oriibéé keey woorkooyichoo mabo man choo
iyeéloonunéé ruunkuun sumboot nteenee am moonikwaa ku miyootéch kuu
suuyiik.

160nketéé bichoo ng'aleek chéé yéyé. Mayéyeé :cheebkateet mbuuniik amayeéye
:siikooweet lamayeek.

17Makyiintoos keet ake tukul nyoo karaam kuyéyé lokoyeek chéé karooméch nto
keéetit nyoo miyaat kuyeyé lokoyeek chée miyootéch.

18-Méemuucheé :kéetit nyee karaam kuyey lokoyeek chéé miyootéch amééebére
imuuche :kéetit nyee miyaat kuyey lokoyeek chee karoomeéch.

19Nto keet ake tukul nyoo kamachaktoos kuyey lokoyeek chéeé karoomeéch
ameéebere kayey, /Kiiluulto /ankeétoorchi ma.
20Kunyoo, onkétee bichoo ng'aleek choo yeye.”

-Meéewuteé :biiko tukul Kaab Yeéyiin
(Luuka 13:26-27)

21Kutas taay :Yeéesu kumwoochi rubiikyii kule, “-Méewuté Kaab Yéyiin :biiko
tukul choo mwooye kule, ‘Mokoryoonteét, Mokoryoontééet.” Nteenee chéé iwute
baateey ku choo yeye kiyée makyineé :Baaba am kibkoonkoy.

22Choong'ech :biiko chéé makumwoowoo am bésyéetaab tabanta Kkule,
‘Mokoryoonteét, Mokoryoontéét, nteé kikyoomteée lokooywek kaayneeng'uung’,
kiibebeéetee tamirmirook chée miyootéch ankeeyéeye tukuuk chee matee chu
chebo kwong'uut!’

23Yooto +maamwoochi :anii bichoo kule, ‘Kibng'ookisiisyéchu, -maanketook
:anii! Ong'eetyee yu.”

Téekiik ayéeng’
(Luuka 6:47-49)

24Kutas taay :Yeesu kumwooy kule. “Chii ake tukul nyéé kakas ng'aleekyuu
ankurub kukerkeey chii nyée ng'oom nyée kitéekyi koonyii kitaweet.
25Yoo karoobén :roobta kooyiin :aynoosyék kutwoor keey :bééko ankoosoonkiiy
:wusoonéét koyooto, maluule :koyoo, kuuyu /kikeeteekyi yebo kitaweet.
26Nto chii ake tukul nyoo kakas ng'aleekyuu amarub, kukerkeey chii nyeé berber
nyee kitéekyi koonyii yébo ng'aayneet.
27Yoo karoobén :roobta, Kkooyiin :aynoosyek kutwaarta ng'aayneet
ankoosoonkiiy :wusoonéet kootkey, kuluule :koot!”

Kaamuukeyweekaab Yeesu
28Yu keewaany :Yeésu kumwooy ng'aleechaa, koolat :biiko
29kuuyu kiméenéeétiisyé kuu kaanéetikaab kiruuték, nteenee Kkiinéétiisyé am
kaamuukeyweek.
Mataayo 8

Kiisoob :Yeesu chii nyébo makereen
(Maarko 1:40-45; Luuka 5:12-16)

LYu karekunéeé :Yéesu lekem barak, kurub :biiko chée chaang'.

2Yooto kucho :chiito ake nyeé kiboonto makereen ankukutunyéé taayeetaab
Yeésu ankumwooy kule, “Mokoryoontéet, yoo ichame, isooboo saatililiitu kuuyu
ankete kule imuuche.”

3Yooto nanyuun kuchuul :Yéésu awunyii kutiiny chiichoo ankumwooy kule,
“Achame, kunyi itililiitu!”Kusob :chiichoo areet akeenke.

“Nto mii yoo kumwoochi :Yéésu chiichoo kule, “-Méetébii kut imwoochi chii
ng'aleechu, nteenee wééeboorchi keey kibkoros ankiikoochi tukuuk chee kabeelee
koroseek kurub kuu yoo kimwooyé :Muusa sukooboor yooto kule 'keetililiitu.”
Kiikooséé keey Yeeésu :chii nyeée kima Yuutayiin
(Luuka 7:1-10)
>Yu kayit :Yeésu Kaabernaam, kucho :chiito ake nyéé ki kaantooyiintéétaab
lukeéétaab booryeéet nyébo Rooma ankumwoochi Yéésu kule,

6” Mokoryoontéet, miité :motwooriintéényuu kaa kusubsubé am Kitiintiri.”
’Kumwoochi :Yeesu chiichoo kule, “Imaché ach6o anii kang'uung' chaasoob?”

8-9Kuwalchi :kaantooyiintoonoo Yéésu kule, “Mokoryoontéét, anketé anii kule
mayémaktoos iwut :inyiing' koong'waanii. Amiité :anii ng'wényuutaab
kaamuukeyweek ankaabaytooy biikaab lukeét. Yoo kaamwoochi chii nyeé mii
ng'wényuunyuu kule, ‘We’ kuweéetii, nto yoo kaamwoochi ake kule, ‘Choo’
kuchoonii. Yoo kaamwoochi motwooriinteenyuu kule, ‘Yey kiy’ kuyéye. Kunyoo,
imwaay baateey ng'alyoo, yooto makusob :motwooriintéeéng'waanii.”

10Yu kakas :Yeésu ng'aleekaab chiichoo, koolat ankumwoochi bichoo kiruboote
inee kule, “IKaamwoowook, kubooyiit man manaakas yeét ake Israyeeliin nyee
ikooseénoo keey kuu chiichi.

11Kaaleenchook makukwaanee :biiko chéé chaang' koong'asiis ak tinkeey
ankubokwoomchiin akoo Abraam, Isaka akoo Yaakobo am Kaab Yeyiin.

I2Nteenee +/makéetoorchi meéénan :biiko choo béré nyeeng'waa :Yéyiin
bokuriirunee ng'weny.”

13Yu keewaany :Yeésu kumwooy kuu nyooto, kumwoochi kaantooyiintoonoo
kibo lukeét kule, “Iyeey kaa. Kaakuyeyakay kuu woloo 'keéémaktooy kuuyu
'keekooseenoo  keey.”Nto yooto bakeenke kusob :motwooriintéétaab
kaantooyiintoonoo.
Kiisoob :Yeésu biiko chéé chaang'
(Maarko 1:29-34; Luuka 4:38-41)

14Nto yu kawo :Yéeesu kaytaab Beétero, kukas cheebyoosyeetaab biikooy nyebo
Betero kukaru ankumnyoone.

15Yu katiiny :Yeésu awutaab cheebyoosyaanaa, kusob ankubayiis.

16Nto miité bésyoonooto kosolény kukararakta :asiista, /kiimutyi Yeésu biiko
chee chaang' chee kiboonto tamirmirook cheé miyootéch. Kyaankung'alaal
:Yeésu, kung'eéetyeée :tamirmiroochoo biiko. Kiisoob mbo biiko tukul chée
kimnyoontoos.

17Kuyityiin :yooto akoo kiyoo kimwooyé :woorkooyoontéétaab Yéyiin Isaaya
kule, “Kikalabweéch nyaliluutékyoo ankoomuuktooweéech tankuusyéenyoo.”
Wuuy :kééltaab Yeesu
(Luuka 9:57-62)
18Nto mii bésyeéet ake, yu kéeruruukyi keey :biiko Yéésu, kumwoochi rubiikyii
kule, “Okany kyaay tooliileet keebe biitooniin.”

19Nteenee kucho :kaaneeétiintéet ake nyéebo kiruuték ankumwoochi Yeésu kule,
“Kaaneetiinteét, arubiing' :anii ankoo 'keeweé ano.”

20Kuketyi :Yeesu kule, “Boonto :kimokoyiinék ng'wéeénoonik cheé minye,
kuboonto :tariitek kooriikwaa, nteenee maboonto :Weritaab Chii wolée
imuunyee.”

21IKumwoochi subak :chiito ake Yeésu kule, “Mokoryoontéét, kany kut amuy

rn

baaba, nto arubiing'.
22Nteenee kukétyi :Yeésu chiichoo Kkule, “Ikany kumuy keey :muusweék,
ankiirubwaa.”

Kiyey :Yeésu kuteeman :wusoonéét ak béeko
(Maarko 4:35-41; Luuka 8:22-25)

23Yooto nanyuun, kulaany :Yéesu mweenkeét ak rubiikyii ankuba.
24Kumii tooliil kwéén, kucho :wusoonéét ankoosoonkiiy mwééenkeét. Yooto tukul
kumii :Yeéesu karuchi keey.
25Koong'eet :rubiik Yéesu kule, “Mokoryoontéet, ntéé kakeébéeku, sarwééch!”
26Kumwoochi :Yéésu kule, “Ntéé koomuuyé nyéé téé nyi? Akoo -mookooséénoo
keey kuyem?”Kung'eet ankooburyoong'to wusooneét akoo beeko. Yooto,
kuteeman :wusoonéeét ak beeko.
27Koolat :rubiichoo ankuteebee keey kule, “Chii nee :chiito nyi kasyiné mbo
:wusooneet ak bey?”

Kiisoob :Yeésu chii nyeé kiboonto tamirmirook chéé miyootéch

(Maarko 5:1-20; Luuka 8:26-39)

28Nto yu kawokuyit :Yéésu biitéét nyiin ake nyébo tooliiléét am roorookéetaab
Kataara kuchuwunee :biiko alake ayéenku kochonkoosyek chée /kéeémuchineé
biiko ankutakyi keey Yeéesu. Kiboonto :bichoo tamirmirook chée miyootéch
ankikorkorech miisin nyee kimamii :chii nyeée kiimuuchée kumur yooto.
29Kubolchi :tamirmiroochoo miyootéch Yeésu kule, “Imacheénéech nee 00,

Lakwataab Yeyiin? Keechoo cheenyaliileech acheek kutoombo kuyitu :bésyééet
nyoo /kiikeekwey?”

30Kileekitee yooto :akwootiitaab toorook chée kyookeéete.

31Kusoom :tamirmiroochoo miyootéch Yéesu kule, “Yoo 'keekweteech, ikooneéch
bokiiwut tooroochuut.”

32Kumwoochi :Yeésu kule, “Obe.”Kuchuwu :tamirmiroochoo miyootéch bakeenke
ankubokoowute tooroochoo. Koowuté kuu nyooto, kootuultée keey :t66roochoo
tukul lekem kusoor tooliil ankubokutoorchi keey ariit ankubek!

33Kukaseé :biiko chée kyookooy tooroochoo ng'aleechaa, kumweéyé akoy Kiriing'
ankwoomchiné biiko ng'aleekaab toorook ak chebo bichoo kiboonto
tamirmirook chée miyootéech.

34Kukaseé :biikaab kiriinkoonoo ng'aleechaa, kung'éétoos :tukul bokukas Yéésu.
Kunyooru, kusaaysaay kule kung'eetee saang'waa.

Mataayo 9

Kaamuukéyweéekaab Yéeéesu kunyoochi biiko kaat
(Maarko 2:1-12; Luuka 5:17-26)

1Yooto kulaany :Yéesu mwéeng' ankwaay ak rubiikyii kooyeey Kaabernaam.

2Kuyite, /kiimutyi chiito ake nyeé kisonkochoot /kéekalaboonunée tiirbeet. Nto
béere kukas :Yéeesu kule kiikoos€é keey :bichooto inee, kumwoochi chiichoo kule,

Ty

“Wenyoo, kimkim, /kaakeényoowuung' kaat am choolwookatéeng'uung'.
3Yooto, kumwoochi keey :kaanéetikaab kiruutek kule, “Kaakoowuuyteeé keey
:chiichi Yeyiin.”

4Koonket :Yéésu kiyee kimiité koosooté :bichoo ankumwooy kule, “Am nee yu
0s00téé moo ng'al chéé miyootech?

SKuskus /kéemwooy Kkule, ‘/Kaakeényoowuung' kaat ng'ookiswookikuuk’ nto
/keemwooy kule, ‘Ng'eet ankiiweesyet’?

60kasé ra kule aboonteé :anii, Weritaab Chii, kaamuukéywéék am koorooni chéé
amuucheée anyoochi biiko kaat.”Yooto bakeenke kumwoochi chiichoo
kisonkochoot kule, “Yyoony ankiinam tiirbeeng'uung', ankiiweéechi keey kaa.”
’Kung'eet :chiichooto kisonkochoot bakeenke ankuweéchi keey kaa.

8Yu kakas :biiko chée kimii yooto ng'aleechaa, kumuuyo ankusilto Yéyiin nyi
kiikoochineé chii kaamuukéy chée wuu choo.
Chame :Yeéésu mbo choo -/makiiriiku
(Maarko 2:13-17; Luuka 5:27-32)
9Yu katas taay :Yéésu ak baannyii, kukas chiito ake nyeé /kikéekuurée Mataayo
kumii kéebuur kéryo kooruruuché syuuruut. Yooto, kumwoochi :Yéésu chiichoo
kule, “Rubwaa.”Kung'éeté bakeenke ankurube Yéesu.

1ONto yu miité :Yeesu kwoomiisyé am kaab Mataayo, kukwa :kaaruruukikaab
syuuruut chéé chaang' akoo biiko alak chéé -/kimakiiriiku bokwoomiis ak Yéésu
kuboonto keey rubiikyii.

1INto yu kakas :Farisaayeek kuu nyoo, kuteebee rubiikaab Yéesu kule, “Ntée
amiisyé :kaaneetiinteéng'woong' ak kaaruruukikaab syuuruut akoo biich
chee -/makiiriiku?”

12Kuketyi :Yeésu kule, “Cheeng'ooté :biiko choo imnyoontdoos kaanyooyiintéet.
Macheeng'ooté :choo sobchootiin.

13]booru nee :ng'aleechu /kikeesir: ‘Akaykooyé chamateet Kkusiir
koroseek.” Kyaachoonchiné :anii biiko choo choolwookénootiin, améebére choo
isoote kule churtootiin.”
Kaaneétiisyeetaab Yéésu nyee leél
(Maark 2:18-22; Luuka 5:33-39)
14Kimii :yéé kikwa :rubiikaab Yoowaana ankuteebee Yéésu kule, “Am nee yu
keekire :acheek ak Farisaayeek amiisyeéet amakire :rubiikuuk?”

I5Kuketyi :Yéésu kule, “-Méérukuuté keey :chooroonuutékaab saanteetaab
leekwa am saakweetaab kooy€eéy yoo boonto keey saanteetaab leekwa. Makuyit
:bésyeet nyeé +/makiinéemunéé saantaanaa woléé mii chooroonuutéekyii, kunyi
yooto :yee makoorukuut keey :chooroonuutekyii.”

16Kitas taay :Yéesu kumwooy kule, “-/Makeétilé ankeet nyéé takuléel
/ankeekineé sireet nyee yoos. Yoo /kakeeyey kuu nyooto kusirinyaktoos
:ankaanaa ankung'éeti yooto kubarayiit :koong'ta miisin.

17. /Makeéroonkyiné mbo Kibkeetiis choo /katakéeyeye woonkit nyéé yoos. Yoo
/kakeeyey kuu nyooto, kootolé :woonkit kuwasta keey :kibkeetiisyek. Nteenee
/kéeroonkyiné kibkeetiisyek choo /katakeeyeye woonkit nyee 1é€l, nto yooto
kumoome :kiy tukuuchoo :tukwaay.”
Sobeé :chii nyoo ikooséé keey Yeéesu
(Maarko 5:21-43; Luuka 8:40-56)

I8Kutakung'aloole :Yeésu, kucho :kaantooyiinteét ake ankukutunyée taayeenyii
ankumwooy kule, “Kaakume :cheébnyuu! Ichoo cheetiinyeé awung'uung'
sukusob.”

19Yooto, kuwéeto keey :Yeésu chiichoo kuboonto keey rubiikyii.

20Kirubaat let Yeésu :cheebyoosyeet ake nyéeé kikiikunam boorto ake nyéé kisayeé
:korotiik am keényiisyek taman ak ayeeng'. Yu kaakuriikyi Yeéesu, kutiiny
maaseekaab kotootyeétaab sireetaab Yeeésu.

21Kiisootoonu :cheebyoosyaanaa kule, “Yoo kaatiiny buch sireenyii asobe.”
22Yooto kuweech Kkeey :Yéesu kukas cheebyoosyeetkéy ankumwoochi kule,
“Chee, kimkim!  /Kaakiisoobiing' kuuyu 'ikooséénoo  keey.”Kisob
:cheebyoosyaanaa bakeenke.

23Nto yu kééwut :Yeésu kootaab kaantooyiintoonoo kunyoor biiko chée chaang'
chée kimeeyse. Kikuute :alake kureeruunék, koonchooytoos :chuut.

14

© 2011, Wycliffe Bible Translators, Inc. (.
v Wycliffe



22

24Kumwoochi bichoo kule, “Obe saang'. Manaame :chéébi nteenee Kkaruchi
keey.”Kuroorichi :bichoo Yéeesu.

25Nto yu kaakuba :bichoo saang', kuwo :Yéésu kiseénkéétaab lakwanaa, kunam
awut ankoong'eet kooyyo.

26Kiyestee :ng'aleechaa yeémoonoo tukul.
Kiisoob :Yeesu cheebkoraatiisyek ayéeeng'

27Nto yu kang'eetee :Yéésu yooto, kurub lét :cheebkoraatiisyek alake ayéenku.
Kikuurchinooté :bichoo barak kumwooye kule, “Iriireeneech 60, Mochokoreétaab
Tawuti.”

28Nto yu kawokoowut :Yéesu ko, kuba :nkicheek cheebkoraatiisyechaa ko. Yooto
kuteebee :Yeésu icheek kule, “Ara oyéenchiné kule amuuché :anii
asoobook?”Kuwalchi kule, “Kiiyénchiné 00, Mokoryoonteeét.”

29Kutabtab :Yéesu koonyekwaa ankumwoochi kule, “Kuu yoo kookooséénoo
keey, kuyeyakay kuu nyooto.”

30Kukas :cheebkoraatiisyechaa. Yooto nanyuun, kookaloonchi :Yéésu bichoo kule,
“-Maboomwoochi chii ake tukul ng'aleechu.”

31Ankoo kuwuu nyooto, kibokumwaaytaat :bichoo ng'aleechaa kiyéyé :Yéésu
kuyem kooroonooto kumukuul.

Kiityaach :Yéésu ng'elyebtaab chii

32Nto yu miité kubééchiné keey :mbo Yeésu, /kiimutyi Yéésu chiito ake nyéeée
kiboonto tamirmiryéét nyée miyaat. Kikiyey :tamirmiryoonoo chiichoo
kukwiilakay :ng'elyeb nyée -meémuuche kung'alaal.
33Nto yu /kakiibeébéeto tamirmiryoonoo miyaat kung'eetee chiichoo, kootyaak
:ng'elyebta kung'alaal :chiichooto. Kiilat :bichoo kimiité yooto kumwooye kule,
“Yye! Manaakeekas bésyeéet ake ng'alyoo nyee tée nyi am Israyeel.”
34Nteenee kumwooy :Farisaayeek Kkule, “Yyooch! Yeéyiisyeéé :chiichi
baytooyiintéetaab tamirmirook cheéé miyootéch sukoobébeéto tamirmirook
chuut.”

W00 :késiisyéeéet, nteenee ng'eri :késiik
35Kiweesyetee :Yeesu Kkiriinkoosyék ak soong'wék tukul. Kiinéétiisyootée
kooriikaab saayeet kwoomtoote 10kooywek chee karooméch kurubta keey ak
baytooyiisyeétaab Yeéyiin ankoosoobé biiko chée kiboonto boorwoonik chée
makerkeey ak tankuusyo ake tukul.
36Nto yu kakas :Yeesu biiko chée chaang', kukasyi kiisayta kuuyu
/kikiisomsoomeé ankunyaliltoos kuu kééechiir chee kabotyi :akiinto.

37Yooto, kumwoochi rubiikyii kule, “Wo0 :késiisyeét, nteenee ng'éri :kesiik.

38Kunyoo, osoom kutas :Chiitaab yiisyeét késiik alak.”

Mataayo 10
Kiiyookto :Yééesu lebkeéeyikyii taman ak ayeeng'
(Maarko 3:13-19; Luuka 6:12-16)
IKikuur :Yeéésu rubiikyii taman ak ayeeéng' ankookoochi kaamuukeyweek
koobebéeetooy tamirmirook chée miyootéch ankoosoobée biiko choo tinyé
boorwoon alak tukul.

’Lebkeeyichooto ku chu: Simooni (nyoo kaayneenyii ake ku Beétéro),
ng'eetaabkaamet Antereeya, Yaakobo araab Sebetaayo kuboonto keey
ng'eetaabkaamet Yoowaana.

3Filibo akoo Baatolomaayo, Toomaas akoo Mataayo kaaruruukiintoonoo Kkibo
syuuruut, Yaakobo araab Alfaayo akoo Taataayo,

4Simooni Kananaayo akoo Yuuta Iskaryoot nyoo kichokuchoomtooy Yéésu.

>Yooto, kumwoochi kule, “-Moobe woléé miité :biiko choo ma Yuutayeek
amoowut kiriinkeeét ake tukul nyébo biikaab Samaaryaa,

®nteenee obe woléé miité :biikaab Israyéel choo kiikubootyo kuu kééchiir.
70-amtooté kule, ‘Kaakuyit :baytooyiisyéétaab Yéyiin.’

80soobooté choo mnyoontoos, ong'eetooteé meet choo kiikubék, osoobé choo
boonto makereenik, ankoobébeétooté tamirmirook cheé miyootech.
/Kakeekoonook kaamuukeyweéechu buch, kunyi okooytooy :nkakweek buch.

9Manamaat :chii ta-aabuut mbo kisich, feetaanik nto ku beesaan alak tukul am
mbisinyeenyii.

10Manam mbo lool nto ku sira nyée iliiktee keey, kwéyoon nto mbo kirok, kuuyu
yéme chii nyoo kaakubirto nkuruukyii /keekweéchi kiy.

Yoo koowut kiriing' nto ku saang'ta ake tukul, ocheeng' kaytaab chii nyeé siken
ankoobuur kayaata akoy yoo obééchine keey.

12Yo00 koowut kaab chii, 6soomchi bérur.

I3Nto yoo nyoolchiné /kiibéruur, kunyoor kaalyeet. Nto yoo manyoolchiné
/Kiibéruur, kutebi.

14Yoo kamataachaak :chii nto kumakas ng'aleekwook, olelekte téértit am
kereenkookwook yoo ong'eetyéé kayaata nto kiriinkoonooto kooboorchi kule
takoobuurtooy ng'ookisng'waa.

15Leyye,'lkaamwoowook, +/makiing'woonchi bichoo bo Kkiriinkoonooto miisin
kusiir ng'wooninto nyee nyooru :biikaab Komoora ak S6tom bésyoonoo itiilchine
:Yeyiin ng'aleek biiko am kooreet.”

Nyaliluuték ak wusiisyéeét
(Maarko 13:9-13; Luuka 21:12-17; 12:2-9, 51-53; 14:26-27)
16Kitas taay :Yeéésu kumwooy kule, “Ayooktook :anii booyéyiisyooté okerkeeye
kééchiir cheée miite suuyiik kween. Kunyoo okasu ankooyibé keey ng'wény.
170riib keey, kuuyu makooyyoong'téénook :biiko kook ankubirook am woloo bo
kooriikwaa bo saayeet.

184+ /Makiimutaak taayeetaab baytooyik kubo anii. Okany kuyék :nyooto
barooyinto nyee koomwoochineé bichooto akoo choo ma Yuutayeek Kkiyee
oyenchine.

19-Mookany kooyiimaak meétéwoy :kiyéé omwooyé nto woléé omwooytooy
kiyooto. +/Makiiboorwook yooto kiyée omwooye

20kuuyu meebére akweek :chéé +moong'aloolé, nteenee Tamirmiryéétaab Baaba
:nyeeé makung'aloolé kubuntéenook.

2IMakuchaamta :chii ng'eetaabkaamet /keebakach, kuchaamta :chii lakwanyii
ankuweekyi keey :leekook sikiikwaa kuyey /keebakach.

22Makuweéchook :biiko kubo anii. Nteenee chiito nyoo kamuyta ankookaaseenaa
keey akoy tabanta, +/makiiraraach.

23Yoo0 /kakeewuseénook kiriinkeet ake, omwechi
ake.!lKaamwoowook, -moomuutu kiriinkoosyékaab Israyeel tukul kumanaayitu
:Weritaab Chii.”

24Kitas taay :Yeesu kumwooy kule, “Ma woo :rubiintéet kusiir kaanéetiinteényii
ama woo :motwooriinto kusiir mokoryoontéenyii.

Z5Nyoolchineé /keéyéchi rubiintéét kiyee /keeyechiné kaantooyiintéényii, anku
akoy /keéyechi motwooriin kiyéé /keéyechiné mokoryoonteenyii. Yoo
/kéékuuréenoo anii Béelsebuul ankaayeku chiitaab kayta ii, kucham nee biiko
choo mii kanyuu?

26-Moomuyéé choo wusook. +/Makeeng'aany kiy ake tukul nyée iyéénoot anku
+/makiiboor kiy ake tukul nyee wunyaat.

270baroostooy ng'aleechu a-amwook kumakasé :chii /keekas karoomin. Nto
kiyee /keechoomwook, okuurte kukas :biiko tukul.

28-Moomuyéeé choo bakaché boorto améemuuché kubakach tamirmiryeeét.
Nteenee omuyée nyoo imuuché koo-armuusee boorto ak tamirmiryéet maataab
kibchuulyo.

29 /Kyooltée oob kootiitiiyéénik ayéeéng' beesaan chéé mabo laat? Ankoo kuwuu
nyooto, -méésuuwu mbo :akeenke yoo manaacham :Baaba Yéyiin.

30Ntee inkété mbo :Yéyiin woleé tée :buutéék am metitaab chiito.

14

© 2011, Wycliffe Bible Translators, Inc. (.
v Wycliffe



25

31Kunyoo, -moomuuyé, kuuyu chamook akweek :Yéyiin miisin Kkusiir
kootiitiiyeén chee chaang'.

32Chii nyoo kachamta am taayeetaab biiko kule chamoo, +maachamte :nkanii
chiichooto am taayeetaab Baaba.

33Nto nyoo katayeenaa taayeetaab biiko, +maatayee :nkanii taayeetaab Baaba.”

34Kitas taay :Yeésu kumwoochi rubiikyii kule, “~-Moosoot kule kyaachoontooy
:anii taloosyeéet kooreeét, nteenee kyaayibu ng'ot,

35kuuyu kichaawuulyé biiko. Tooytoos :wééro akoo kwaan, kutooyo :chéébto ak
kaamet ankutooyo :koorkeéetaab weeriit akoo cheebyoosyeetaab biikooy.

36Makuweéche keey :biich cheé tilyoonuut.

37Chii nyoo chamé kwaan nto kaamet kusiir woléé chamtoo anii, mayémeé :nyoo
kuyek rubiintéenyuu. Nto nyoo chame werinyii nto ku chéebnyii kusiir wolee
chamtoo anii, mayéme :nkinee kuyek rubiintéényuu.

38Nto chii nyoo kamachamta soboonnyii kubo anii sukuruba, mayémé :nkinee
kuyek rubiintéenyuu.

39Nyoo Kkayeetyi keey soboontaab Kkoorooni, makooboot soboonnyii bo
kibchuulyo. Nto nyoo kéekooyto soboonnyii am koorooni kubo anii, makunyoor
soboontaab kibchuulyo.

40Chiito nyoo kataachaak kaakutaacha nkanii, nto nyoo kataacha anii kaakutaach
Yeyiin nyoo kiiyookwoo.

#1Chii nyoo torooché woorkooyoontéétaab Yeyiin kuuyu woorkooyoo, kunyooru
kiyéee /keetuweneé woorkooyoontéét. Nto chii nyoo torooché chiito nyoo
churtaat kuuyu churtaat kunyooru kiyée /keetuwenee :chiichooto churtaat.
42Kaamwoowook, chii nyoo Kkaramchi mbo béy rubiintéényuu ankoo
kumatookunoot :rubiintoonoo, +/makeétuwen chiichoo.”

Mataayo 11

Kiititiir :Yéésu Yoowaana

(Luuka 7:18-23)

1lYu keewaany :Yéesu kumwoochi rubiikyii taman ak ayeeng' ng'aleechaa,
kung'eetee  yooto ankuwokooneéetiisyoot kwaamtaat lokooywek am
kiriinkoosyekaab wolooto.
2-3Yu kakas :Batisaniintéét Yoowaana nyéé kirataat ng'aleek chée kimii kuyéye
:Kaararookiinteét, kumwoochi rubiikyii ayeeng' kule, “Obe woleé mii :Yeesu
ankooteebee yoo inee man :Kaararookiinteét nyoo /kokéebére makucho, nto
takumii :ake nyéee keekanyoonu.”

*Yu /kabokeeteebee Yeésu kuu nyooto, kuwalchi rubiichoo kule, “Oyeey
ankuboomwoochi Yoowaana kiyee kookas.

>Kastooy ra :cheebkoraatiisyek, béésyéte ra :choo kisonkochootiin, kookusobcho
:choo bo makereenik, kase ra :cheemiinyiisyek ng'aleek, /kookiing'eetee meet
choo kikiikuba kaabkwoombiich /ankookyoomchi mbo nkicheek banoonik
lokooywek chee karoomeéch.
6Kunyi, bookiimchi Yoowaana kule ibéruuroot :chii ake tukul nyoo
manéetuukyoo batay.”

Kiyee kimwooy :Yéésu kurubta keey Yoowaana

(Luuka 7:24-28)

’Yu kaakubeéchi keey :rubiichoo kiiyooktooy :Yoowaana, kumwoochi :Yeésu
biiko kule, “Kyoobeetii bookasé nee am koor nyée suurkweéen? Ara ki tooywoo
nyée kiimuuche koosooyen :yoomat yoo kawus?
8Ara ki chii nyee kikiilaach sirooy chée karooranéch? Acha, /kéenyoorchiné cheeé
ilooche sirooy chébo barak kaab baytooyik.
9Ara kyoobéetii bookasé ng'oo nanyuun? Ara ki woorkooyoontéétaab Yeyiin :nyi
kiboonyooru? Kubooyiit man, kyoonyooru woorkooyoonteét nyeé woo kusiir
woorkooyoo ake tukul.
10lnee :nyoo ng'alooléé :Yeyiin am yoo /kikeesir kule, ‘+Maayookte
kiiyookiintéenyuu koonto wokuyéytoowuung' keelto.’
111Kaamwoowook, mamii :chii koorooni nyéé woo kusiir Yoowaana, nteenee woo
:nyoo matookunoot nyébo laat am baytooyiisyeétaab Yeyiin kusiir inee.”

Kitay :biiko chée chaang' Yoowaana ak Yéésu
(Luuka 7:30-35)

12Kjtas taay :Yéésu kumwooy kule, “Nto kuchakee yoo kitoowu :Batisaniinteét
Yoowaana kwoomtooy lokooywek akoy kura, kiyoot :baytooyiisyeeétaab Yeyiin
am wusiisyeét ankusyéeeme :biiko chebo woorooryeeét koosorto.

13King'alaalee ng'aleechu :woorkooyik tukul akoo siruutekaab Muusa akoy mbo
nkinee Yoowaana.

14Nto yoo omuuché oyénchi, inee ku Eliiya nyoo /kikéeng'aloolé kule makucho.
15Nyoo yebe yiit kukas.

16Kunyoo, +maakerkeeyee nee biich chéé wuu chu? Kerkeey 1éekooy chéé mii
wolée chaang' :biich amachameé ng'aleekaab chuut yoo /kéekuurchine kule,

17"Y oo kakeekuutwaak kurééruut -mootuumé, keéle keériirye, otay omeeyse.’

18Wuu nyooto woléé kiyibto :biiko Yoowaana ak anii. Kimoomé :Yoowaana amit
chébo leles nto kuyyeée tifaayiin. Yooto /keémwooy kule, ‘Boonto tamirmiryéet
nyeé miyaat.’

19Kucho :Weritaab Chii nyeé kyoomiis ankuyyee tifaayiik /keele,
‘Kimooroong'nyaa, kibookityoo anku choorweetaab kaaruruukikaab syuuruut ak
biich choo -/makiiriiku.” Nteenee inkéteé :chii kiyee yibu :ng'oomnan yoo karub
kaaneeteyweekyuu.”
Ng'wooninto nyéé makunyoor kiriinkoosyék choo kitay Yeésu
(Luuka 10:13-15)

20Yooto kung'alaalee :Yéésu nyéé miyaat Kiriinkoosyek choo meébeére kiweeksee
miyootyéeét ankoo kikiikuyeyee :inee wolooto ng'al chébo kwong'uut.

21Kimwooye kule, “Wuusyo, wee, kiriinkoonéeb Koorasiin ak Beetsaayta! Tyaa,
:ng'woonin nyeé mii kukanyoonwook akweek choo kyookas ng'al chébo nkoolat
choo kyaayeye. Nto ki biikaab Tiiro nto ku chébo Sitoon chee kyaayechine
ng'aleechu bo nkoolat, nto kiilooche sirookaab méeyso ankoobuuréée aryaanteet
kooboor kule kaakuweeksee miyootyeet.

22Kiriinkoosyéchu,'’kaamwoowook, makunyoor :biikwook ng'wooninto nyée siirée
nyoo nyooru :biikaab Tiiro akoo Sitoon bésyoonoo itiilchineé :Yeyiin biiko
ng'aleek.

23Biikaab Kaabernaam, obéré :nkakweek +moobe kibkoonkoy? Achicha, obéeétii
kaabkwoombiich! Nto /kikikeeyeyee Sotom ng'al chébo nkoolat, choo
/kikeeyewook akweek, nto manaakarbus.

24lJKaamwoowook, onyooru :akweek biikaab Kaabernaam ng'woonin nyéé siirée
nyoo makunyoor :biikaab S6tom bésyoonoo itiilchiné :Yeyiin biiko ng'al.”

Imuunkyiné biich :Yeésu
(Luuka 10:21-22)

25Nto miité yoo, kumwooy :Yéésu kule, “Asiltiing' inyiing' Baaba Yéyiin, nyoo
ibawu barak ak ng'weny, kuuyu 'kwéeboorchi biiko choo yibé keey ng'weny
kiyee iwunyée biiko choo isoote kule ng'oomech.

26Koonkoy, Baaba, kuuyu wuu nyooto :woléé imaktooy :inyiing'.

27Kikoono :Baaba kiy ake tukul nyeé aboonté. Baaba nkit :nyée inkété woleé
awuuye :anii, améebéere mii subak :chii nyee inketé wolee wuu :Baaba, nteenee
lakwanyii nkit akoo biiko choo kyaakwey aboorchi.”

28Kitas taay :Yeesu kumwooy kule, “Okwaa wolée amiité :anii akweek tukul choo
ochoosyootiin ankoong'irook :tukun saamuung'wook.

29Ayéku tala ankaayibé keey ng'weény. Kunyi, orookéé keey muchookiinyuu
ankookany aneetaak. Yoo kooyey kuu nyooto, +moomuung'iisye.

30Manyikisyiné biich :muchookiinyuu anku kuskus :yiisyéényuu.”

Mataayo 12

Bawu :Yeésu bésyéétaab Sabaato
(Maarko 2:23-28; Luuka 6:1-5)

INto mii bésyeet ake yée ki Sabaato, kumur :Yéésu akoo rubiikyii mbareet ake
nyée kibo nkoonuuk. Kyoomootiin rubiikyii :kémeéy yooto, kutoow kuswech
metéwookaab nkoonuuk ankwaam.

2Nto bere kukas :Farisaayeek kuu nyoo, kumwoochi Yéésu kule, “Kas, ntée miitée
:rubiikuuk kwiiryee Kkiruutyéeét nyoo machamu /kéekesiis yee beésyéeétaab
Sabaato.”

3Kuketyi :Yeésu kule, “Manoosuman :akweek, kiyeé kiyey :Baytooyiintéet Tawuti
yoo kyoomeé :keméwuut akoo lukéényii?

*Kiwo Kootaab Yeyiin /ankiikoochi mukaatiinek choo /kikééchamchiné mbo
kibkoros nkit kwaam. Kyaam :Tawuti mukaatiinechaa ankookoochi nkicheek
biikaab lukéenyii kwaam.

SNto mbo subak ii, manoosuman :akweek am siruutékaab Muusa Kkule iryée
kiruutek :mbo Kkibkoros yoo yéyiisyee Kootaab Yeyiin am bésyééetaab
Sabaato -/amakeeyibée kule kaleel?

6IKaamwoowook, miité yu :chii nyée woo kubiir Kootaab Yeéyiin.

’Nto onkéte kiyee kiibooru :Yéyiin yoo kimwooyé am siruuték kule, ‘Akaykooyé
chamateet kusiir koroseek,’nto kamoong'alooleé nyéé miyaat biich chee
maboonto leélis.

8Bawu :Weritaab Chii bésyéétaab Sabaato.”

Kiisoobiis :Yeesu am bésyéeéetaab Sabaato
(Maarko 3:1-6; Luuka 6:6-11)

9Kutas taay :Yeésu akoo rubiikyii akoy kooto ake nyébo saayeet.

10Kimiite koyooto :chiito ake nyée kisonkochoot :awut. Yooto Kkuteebee
:Farisaayeek chée kimii koyooto Yéesu kule, “Ara chamweéech :kiruutek
/kiisoobso yeé bésyeetaab Sabaato?”Kiteebé :bichoo kuu nyooto kutéché Yéeesu
subokooyyoong'téé kook.

11Yooto kumwoochi :Yeeésu bichoo kule, “Yoo boonto :chii am akweek
kéechiiryeenyii ankoosuuchi :keéchiiryoonoo ng'wéén yée beésyeétaab Sabaato,
ichuutu oob bakeenke am ng'weéen?

12Bo koomanuut :chii miisin kusiir kééchiir. Kunyoo, chamweééch :kiruutéek
keeyey kiy nyeé karaam bésyééetaab Sabaato.”

13Yu keewaany Yeésu kumwooy ng'aleechaa, kumwoochi chiichoo kisonkochoot
:awut kule, “Chuul awut.”Yu kachuul, kukaramiit kuu nyiin ake.

14Kukase :Farisaayeechaa kuu nyooto, kuchuytooy saang' ankubokuyéchine
Yéésu ruurumuut koowaang'ta.

I5Nto yu keénkét :Yéésu ng'aleek chéé kimii :bichoo kuchobg, kung'eetee yooto.
Kiyibchi :Yéésu biiko manta

Kirub :biiko chee chaang' Yéesu ankoosooboot boorwoonik chee kiboonto :biiko
wolee woo.

16Nto yooto kookaloonchi :Yeésu bichooto, kumamwoochi chii kiy kurubta keey
ak :inee.

17Kiyityiin :yooto ak yoo kimwooyé :Yéyiin kubununée woorkooyoontééet Isaaya
kule,

18” Chiinyuu nyébo yiisyéét :nyi nyéé kyaakwey. Achamé ankaang'érékyiné.
+Maang'oobchi Tamirmiryéeényuu anku inee :nyeé makuyibchi bororyoosyek
tukul manta.

19Meéeebéere makuwookuutyéé chii nto kuboloot, améébére /makéekasyi keéltaab
too kuboloote.

20Makoy kwiiri tooywoo nyéé ng'asng'as, nto koomiis nomoryoo nyée
meeymeeyaat, akoy kukas kule kééebéliis :manta.

21Makookooseé keey inee :biiko tukul am kooréet kumukuul.”
-Mééntosuur :chii Tamirmiryéétaab Yéyiin
(Maarko 3:20-30; Luuka 11:14-23; 12:10; 6:43-45)
22Nto mii yoo /kiimutyi Yéésu chiito ake nyéé kiboonto tamirmirook chée
miyooteéch ankukoraat ameemuuché kung'alaal. Yooto koosoob :Yéésu chiichoo
kukasta ankootyaak kung'alaal.

23Yu kakas :biiko tukul chéee kimii yooto kiyée kiyeyakay, kumuuyo miisin
ankumwooy kule, “Ara Kaararookiintéeet :chiichi nyoo kokéekanyoonu?”

24#Nteenee yu kakas :Farisaayeek ng'aleechaa, kumwooy kule, “Mawuu nyoo, nteé
yéyiisyeé :chiichi Beelsébuul nyoo baytooyiintéétaab tamirmiroochooto yoo
ibébeetooy tamirmiroochu miyootéch.”

Z5Kuuyu kiinkéte :Yéésu kiyeé kiisooté :bichoo, kumwooy kule, “Yoo kaakubar
keey :lukeetaab booryeet nyebo kooreéet ake, kuburyeté :kooroonoo. Nto yoo
kaakukwiil keey :nkinee mbo kiriing' nto ku kayta ake, kuburyéte.

26Kunyi, yoo akoo miité :Kibrokosyoontéét kubooryéé keey nkit ii, kooyyoonyé
man :baytooyiisyéenyii?

27Nto yoo ayeyiisyeé :anii Beéelsebuul abebéétée tamirmirook chéé miyootéch,
kuyeyiisyeé ng'oo :rubiikwook yoo ibebéetooy tamirmirook chée miyootech?
Oteebee, baa, akweek kumwooy chébo man.

28Nteenee yoo ayeyiisyéé Tamirmiryéétaab Yéyiin abébéetooy tamirmirook chée
miyootech koobooru kule kookuyityook :baytooyiisyeétaab Yeyiin.

29Nto subak ii, imuuchakse kule nee kutur :chiito ake kaytaab murénéét ake nyeé

tinyé nkuruuk ankooném tukuukaab chiichooto? Yoo kamarat chiitaab kayta,
maturé kooto.”

30Kutas taay :Yeesu kumwoochi biiko kule, “Chii ake tukul nyoo mamii
komosnyuu, ku nyooto :nyéé miité kubaloo. Nto chii ake tukul nyoo
mayeetyeechoo kiiruruukiisy€, ku nyooto :nyée isereete.”

31Kitas taay :Yeesu kumwooy kule, “Kdaamwoowook, /kéényoochiné kaat chiito
am ng'ooki ake tukul ak kochoong'nat ake tukul, nteenee -/makéényoochiné kaat
nyoo intosuuré Tamirmiryéétaab Yeyiin.

32Chii ake tukul nyoo kang'alaalee Weritaab Chii nyeé miyaat, /kéényoochine
kaat, nteenee chii ake tukul nyoo koobuch Tamirmiryéétaab Yeyiin,
ku -/makeéenyoochiné nyoo kaat ra nto mbo am bésyoosyek choo kwoonii.”

33Kimwooy subak :Yéésu kule, “Yoo karaam :keeétit ku karoomeéch :nkicheek
lokoyeekyii nto yoo miyaat :keéetit ku miyootech :nkicheek lokoyeekyii. Kunyi
/kiinketée karoomnyeétaab keetit lokoyeekyii.

340yéku so0 ng'oomng'ook nyéé tyaa! Choolwookichu, omuuché :akweek
omwaay ng'alyoo nyée karaam béesyo? Kiyee choonée kuutiitaab chii ku nyeé mii
metinyii.

35Yoo karaam :meétitaab chii kuyeyé tukuuk chéé karoomeéch, nto yoo miyaat
:meétit kuyéye tukuuk chéé miyootéch.

36Kaamwoowook, makukwaanee chii kubo ng'alyoo nyéé mayemaat nyee
kiikumwooy, yoo /Kkiitiilchiné biiko ng'aleek.
37Kunyi, makubéeér :ng'aleekuuk yoo ibéére keey nto yéme /Kkiiruustiing'.”

+/Makiing'woonchi biiko choo tayée Yeesu

(Luuka 11:29-32)

38Yooto kumwoochi :Farisaayeek alake akoo kaaneétikaab kiruuték Yeesu kule,
“Kaaneetiinteét, keemache iyéweech kiy nyébo kwong'uut nyéé iboorunéenééch
kule iboonte kaamuukéywéek cheé kwoonee kibkoonkoy.”
39Kuwalchi :Yéesu bichoo kule, “Kibrokosiis ak choo chuunnyéé Yeyiin :chee
teebé /kiiboorchi kiy nyébo kwong'uut. Ng'al baateey chébo kwong'uut chée
+/makiiboorchi ku choo kibo woorkooyoonteét Yoona.

40Kuu yoo kibéennyée :Yoona mooyééetaab tyoony bo araaray bésyoosyék somok,
makubeéeni :nkinee Weritaab Chii ng'wény bésyoosyek somok.
#1Makooyyoong'iis :biikaab Ninaawi bésyoonoo /Kiitiilchiné biiko ng'aleek
ankooruusta biiko chee wuu chutéchu, kuuyu kiweek :icheek yoo kyoomchine
:Yoona lokooywek. Nteenee mii yu ra :nyée woo kusiir Yoona.

42Makooyyo :cheebyoosya nyeé Kkibaytooy kooréetaab So0y bésyoonoo
/Kiitiilchiné biiko ng'aleek. Makooruusta biiko chéé wuu chutéchu, kuuyu
kichooneé :inee looyin chokuyebchine yiit ng'aleekaab ng'oomnan choo
kimwoowu :Solomoon. Nteenee mii yu ra :nyée woo kubiir Solomoon.”

Imuuché kooyééchi :tamirmiryéét nyéé miyaat chiito

(Luuka 11:24-26)
43Kitas taay :Yeeésu kumwooy kule, “Yoo /kaakiibébéeto tamirmiryéet nyee
miyaat kuchuwunee chiito, makoombakaatee suurkweéeneéet nyee kilay :asiis
kucheeng'e wolee keémuunyée. Nto yoo kamanyoor wolée kaminy,
#kumwooye kule, ‘Kaykay ayeey woloo kyaaminye.” Yoo kéeyeéw, kunyooru
wolooto kumasaat ankuyeytaat nyee karaam.

45Yooto, kooyéeyé ankuwokuchoontooy keey tamirmirook alak tisab chéeé
miyootéch kusiir inee ankoowut :tukul chiichooto. Kunyi, miyatiitu :chiichoo
kusiir yoo kibo taay. Kunyoo makuwuuyiit nyooto am woleé miité :biiko choo
kiikuchuunnyée Yéyiin.”
Tuubchéét Yeésu nyeébo man
(Maarko 3:31-35; Luuka 8:19-21)

46Nto yu takumiité :Yéésu kung'aloolchiné biiko chéé chaang', chokooyyoonyeé
:kaamet akoo mbo ng'eetaabkaamet saang' kumache kung'aloolchi.

4’Kumwoochi :chiito ake Yeésu kule, “Mii :koomét saang' akoo mbo
ng'eetaabkoomeéet kumache kung'alooluung'.”

48Kuwal :Yeesu kule, “Ng'oo nyéé moomo anii anku ng'oo :chéé mbo
ng'eetaabiya?”

49Yooto koong'welyeel rubiikyii ankumwooy kule, “Bichu kééboonté keey :chee
mbo ng'eetaabiya anku mbo moomo.

50Chii ake tukul nyoo yéyé ng'aleek choo maché :Baaba am kibkoonkoy, nyee
ng'eetaabiya anii, cheebiya anii anku moomo anii.”

Mataayo 13

Makerkeey :teng'eek
(Maarko 4:1-9; Luuka 8:4-8)

INto am beésyoonooto kung'eetee :Yéésu ko ankuwokutébéé sakaramteetaab
Tooliileetaab Kalilaaya.

2Yu keeruruukyi keey inee :biiko chéé chaang', kulaany mweéenkééet nteenee
kiiyyoong'iis :biiko chuut tukul sakaramteetaab tooliileet.

3Kooneet :Yéésu bichoo ng'aleek chéé choong'eéch am tyoonkoochoy Kkule,
“Kiwokuyis :kaabatiintéet ake nkoonuuk.

*Yu kayis nkoonuuchoo, koosuuchi :alake kéeltaab too. Nto téé yoo kukwa
:tariitek ankukwey.

>Koosuuchi :alake kitaweet woléé Kitewerer :teng'nyaanteet. Kubiityo :choo
areet akeenke.

®Nteenee yu kalay :asiista koosiis nkoonuuchoo kuuyu Kkimamii woleé
kikwertoochine keey :tiikiitek.

’Koosuuchi :alake wolée miité :katook. Yu kabiityo :katoochoo koorééwoon
nkoonuuk kut kumanaayey amit.

8Koosuuchi :alake teng'eek chéé karooméch. Kibiityo :choo nyée karaam. Kiyey
:alake amiik cheé ng'eri, kuyey :alake chéeé kaykayech, nto alak kuyey chee
choong'ech.
9Nyoo yébe yiit, kukas.”

Kiibang'boonkyi :Yéésu rubiikyii ng'aleek

(Maarko 4:10-12; Luuka 8:9-10)

10Nto mii létuunoo, kukwoonchi :rubiik Yéésu ankuteebee kule, “Am nee
siing'aloolchineé :inyiing' biiko tyoonkoochoy?”
HKuwalchi :Yéesu kule, “/Kookeekweyaak akweek onkét kiyéé iyeelaat kurubta
keey baytooyiisyeétaab Yéeyiin, nteenee /manaakiiboorchi alak.
12Chiito nyoo yeéyiisyeé kiyéé inket +/makeétasyi ake. Nto nyoo mayeéyiisyee,
+/makiibootée mbo nyoo kaboonto.

13Amwoowunéé ng'aleek tyoonkoochoy kuuyu ankoo kakasee koong', makasé
kiy, nto yoo kayebchi yiit, kumeéenkete kiy.

14Yityiintoos am bichu :kiyoo kimwooyé :woorkooyoontéétaab Yéyiin Isaaya
kule, ‘“+Mooyébchine yiit, amoonketeé kiy. +Mookaséée koong', amookase kiy.
I5Kuuyu kiyoomcho bichu :météwoy, kiimiiny :bichoo yiitin ankiimiis koonyay.
Nto komawuu nyoo, nto kaseée koonyekwaa, kuyébchinee yiit yiitilkwaa
ankoonkeéetee metewookwaa ankuweéekiis ankaasoob icheek.’
16Nteenee oObéruurootiin s00, :akweek nyéé tyaa chu kastooy :koonyekwook
ankuyebiite :yiitiikwook.
17IKaamwoowook, kiikukanyaan :woorkooyikaab Yéyiin chéé chaang' ak biiko
chée chaang' choo churtootiin, kule nto kas kiyee omiite :akweek okasé nteenee
maneemuuch. Kukanyaan kule kuyébchi yiit kiyee kyookas :akweek nteenee
manéenket kiyooto.”

Kiibang'boonkyi :Yéésu rubiikyii tyoonkéochoonoo

(Maarko 4:13-20; Luuka 8:11-15)

18” Kunyi okany baa abang'boong'wook tyoonkoochoonééb kaabatiintooni kiyisée
nkoonu.

19Kerkeey :biiko alake ak kééltaab too. Kasé ng'alyoontéét nyéeé rubtooy keey
baytooyiisyeétaab Yeéyiin ameenket kiyée mwooyé :lokooywechoo. Yoo kacho
:Kibrokosyoontéet kusare.

20Kukerkeey :alake ak kitaweet. Kasé ng'alyoontééet ankutorooch areet akeenke
kukang'éerekyi.

2INteenee machutitéée icheek :ng'alyoontoonoo, ibuurtooy nto nyéé ma tyaa, yoo
/kakeewech /ankeéwus kubo ng'alyoonteet, koochuchuuy keey.

22Kerkeey :biiko alake teng'eek chée kibiitee :katook. Kasé ng'alyoonteét,
nteenee beéng'teé tukuukaab koorooni ak muchastaab baytit. Ireéwoone
:tukuuchoo ng'alyoontéetaab Yeyiin kumayey kiy.

23Kerkeey :biiko alake teng'eek choo karooméch. Kasé ng'alyoontéét ankukiilchi.
Yeyiisyee :alake ng'alyoontéetaab Yeyiin kuyi keey kisich, kuyi keey am alak
kukaykay, nto alak kuyi keey miisin.”

Tyoonkoochéétaab suuswoo am mbar

24Nto mii yoo kumwoochi :Yeésu biiko tyoonkoochéét ake subak kule, “King'eet
:chiito ake kuchaan kébuswéek chéé karooméech mbareenyii.

25Nto mii kweemooy Kkukaruuyo :biiko, kucho :buunyoontéét ankuyis
suuswoonteéet ake nyeé wuu nkoonnyoonteét wolooto bo mbareen ankuweeéchi
keey.

26Kibiityiin :nkoonuuchoo ak suuswéchoo ankuyey météwook.

27Nto miité yoo, kumwoochi :motwoorik chiitaab mbareet kule, ‘Mokoryoonteét,
'kiichaan oob :inyiing' kebusweéek cheé karooméech mbareen? So, kokwaanee ano
:suuswek?’

28Kuwalchi :chiitaab mbareet kule, ‘Buunyoontéét :nyooto koyey ng'aleechaa.’
Kumwoochi :motwoorikyii kule, ‘Ara keebe :acheek bokiitutu suuswéchoo?’

29Kuketyi motwoorik kule, ‘Acha. Yoo koolé boong'ey, omuuché ong'eyte
nkoonuuk.

30Kunyi okany Kkubiityiin kuu nyooto akoy yoo /kéékésiisyé. Nto yooto
+maamwoochi biiko choo késiisyé kulekwel suusweék ankurat /sikeebeel, nto
yityo kooruruuch nkoonuuk ankuyib kukwa chooke.”
Woléee nértooy :baytooyiisyeetaab Yeéyiin

(Maarko 4:30-32; Luuka 13:18-21)
31Kumwooy :Yéésu tyoonkoochéét ake kurubta keey ak baytooyiisyéétaab Yeyiin
kule, “Kichaan :chiito ake mbareenyii kébuswoontéet ake nyee /kikeekuuree
aritaaliit.

32Ankoo ku kébuswoo nyéé mining' am kébus alak tukul chéé /kééchooné, biité
ku wooyiit kusiir keetiik chuut ankuyéyeé sokonaak chee teekyiné :tariitek
kooriikwaa.”

33Kimwooy subak :Yéésu kule, “Kerkeey :baytooyiisyéétaab Yéyiin tukun choo
yoo /kakeetankwarta bus kuchututéee busyeek tukul kukuut.”

Kiyéyiisyéé :Yeésu tyoonkoochoy am woléé mii :biiko alake
(Maarko 4:33)

34Kiyeyiisyootee :Yéésu tyoonkoochoy yoo king'aloolchinooteé biiko.
35Kiyityiin yooto :kiyoo kimwooyé :woorkooyoontéét ake kule, “Amiité

waamwoowunéé ng'aleek tyoonkoochoy, abooru ng'al chee kiiyeélootiin
kung'eetee /kakeeyey kooreet.”

Kiibanybaany :Yeésu tyoonkoochoonoo kibo suuswoontéét
36Yooto, kubakaakta :Yéésu bichoo ki chaang' ankuwo ko. Nto tée yoo koonookyi

:rubiikyii ankuteebee inee kule, “Mwooweééch, ibooru nee :tyoonkoochoonoo bo
suuswoonteet?”

37Kuwalchi :Yeésu kule, “Chiichoo Kkichooné keébuswééchoo karoomeéch ku
Weritaab Chii.

38Mbareet ku kooréét, nto nkoonuuk ku biikaab baytooyiisyéétaab Yéyiin. Nto
suuswoonteét ku biikaab Kibrokosyoonteet.

39Nto :nyeé kichooné suuswoontoonooto ku Keéniintéet. Kiyée +/makeekes ku
biiko cheé +/makiitiilchi ng'aleek am beéesyéetaab tabanta. Nto kesiik ku
malayikaanik.

40Kuu yoo /keeétile suuswoontoonoo miité mbareen /ankeebeelee maata,
kuwuuyiitu nyooto am tabantaab kooreéet.
41Makooyook :Weritaab Chii malayikaanikyii chokoonémto am Baytooyiisyéényii
:biiko tukul choo tewechooté biiko alak ak kibng'ookisiis alak tukul.
4#2Makutoorchi bichoo maata nyee irikitiite, woléé mabokung'woonchi
ankuriirunee ng'weny.
43Makooluuw :choo churtootiin kuu asiista am Kaab Kwaan. Nyoo yébé yiit
kukas.”

Karaaran :Kaab Yeyiin
#Kitas taay :Yeesu kumwooy Kkule, “Kerkeey :baytooyiisyéétaab Yeéyiin yoo
/kakeewunyee tukun chébo koomanuut mbareen nto tee yoo kunyoor :chiito ake
ankooyeen subak. Weetii :chiichoo am ng'erekweek ankuwokwaalta tukuukyii
tukul chee boonto ankwaal mbaraanaata.”
“Kimwooy :Yéesu subak kule, “Kerkeey :baytooyiisyéetaab Yeéyiin ak yoo
chéeng'e :chiito ake sanayeek chée karooranéch,
“6nto yoo kanyoor sanayaanteet akeenke nyeébo koomanuut wokwaalta kiy ake
tukul nyee boonto ankwaal sanayaantaanaata.”

Tyoonkoochéétaab lekweléeéet

#’Kimwooy subak :Yeésu kule, “Kerkeey :baytooyiisyéétaab Yéyiin yoo
keeluumta :biiko alake neetiit tooliileét ariit ankunam burburiinek chee chaang'
chée makerkeey.

48Yo00 kaakunyiy :burburiinék neétiit, koochuut :tékiik kucho sakaramteet. Nto
yityo koobuur ng'wény ankulekwel burburiinek choo karooméch ankookoochi
kéreb ankumeéto choo miyootéch.

Wuu nyooto am bésyéétaab tabantaab koorooni! Makukwa :malayikaanik
ankulekweélunée biiko choo miyootech woléé mii :choo churtootiin.

50+ /Makeetoorchi biiko choo miyootéch woléé bo maat nyeé irikitiite woléee
makung'woonchi :soboon ankuriirunee ng'wéeny.”

Kaaneetiisyeéet nyéee leél ak nyoo kibo kény
51Yu kééwoong' :Yéésu kumwooy ng'aleechaa, kuteebee rubiikyii kule, “Okasé
ng'aleechuutéchu?”’Kuket rubiikey kule, “Eé, keekase.”

52Yooto nanyuun kumwoochi icheek kule, “Kunyoo, kaanéétiin ake tukul nyeée
/Kiikiineet kurubta keey baytooyiisyéetaab Yeyiin, kukerkeey chii nyée inemu
am chookeenyii tukuuk chee leelach ak chéee yooséech.”

Kitay Yeeésu :biikaab saang'nyii
(Maarko 6:1-6)

53Yu keewaany :Yéésu koonéeétiisyée tyoonkoochoochoo, kung'eetee yooto.

54Nto létuunoo kuyit Naasareet woloo kinérée. Yooto koonéétiis am kootaab
saayeet. Yu kakas :biiko wolee€ kiine€etitooy, koolat ankuteebee keey kule, “Wolee
kinyoortooy :chiichi ng'oomnatooni ak kaamuukeéyweeéchu bo kwong'uut ku ang?

55So! Mabo nee :wéériitényi kaatoong'iintoonoo? Ma kaamet nyoo /kéékuurée
Maaryaa anku ng'eetaabkaamet oob Yaakobo, Yoos€eéf, Simooni akoo Yuuta?

S6Kéeboonté keey oob mbo cheebkaamet tukul? Kunyi ii, konyoorta ano :chiichi
ng'aleechu tukul?”

S7Kitay :bichoo Yeésu. Nto téé yoo kumwoochi :Yéésu bichooto Kkule,
“-/Makeekoonyite woorkooyoo am saang'nyii nto koong'waa, nteenee koonyite
:biikaab saang'ta ake.”

>8Manaayeyee wolooto :Yéésu ng'aleek chéé chaang' chébo kwong'uut kuuyu
kimeekooseée keey :biiko inee.

Mataayo 14

Ki ng'oo man :Yeésu?
(Maarko 6:14-29; Luuka 9:7-9)

IKikas :Baytooyiintéét Eroote /kyoomtooy Yéésu.

2Kumwoochi motwoorikyii kule, “Batisaniintéét Yoowaana :nyooto nyeé
kookung'eetee meet! Kiyooto nyi okasé kuyeyiisyéee kaamuukeyweéechoo bo
kwong'uut.”

3-4Kimiité yeéé kichoomnyo :Erooté ak Erootyaa koorkéétaab ng'eetaabkaamet
nyéé /kikéekuuréé Filibo. Kimwoochiné :Yoowaana Erooté kule, “Makaraam
'intii ng'eetaabkoomét kusobé.”Yooto koowuruur :Erootyaa Erooté kukerta
Yoowaana kootaab kibratiisyek.

5Kimaché yooto :Erooté kubakach Yoowaana nteenee kiiywey biiko, kuuyu
kichamtooy :bichoo kule woorkooyoontééet :Yoowaana.

6Nto miité yéé /kikyoomé saakweet nyéé king'érékyinéé :Erooté besyéét nyéé
/kikéesichee, chokutuumée :chéebtaab Erootyaa taayeetaab biiko. Yooto
kung'erech :Erooté kut

’koowoolchi keey chéébooto kule ikoochiné kiyee kateeb.

8Wokuteebee :chééboo kaamet nto téé yoo chokumwoochi Erooté kule, “Amaché
meétitaab Yoowaana /keéeyibuneénoo kibseesweet!”

‘Yooto kwoorooken :Baytooyiintéét, nteenee kuuyu Kkikiikoowoolchi keey
cheeboo am taayeetaab tayéekyii, kumwaayta /keéyechi kiyooto kiteebe.

10Kunyoo /kibokeechwenta métitaab Yoowaana am kaabratiisyo

Hnto yityo /kéeéyibchinéé chéebkey kibseesweet. Kunam :chéeéboo meétooto
ankuyibchi kaamet.
L2L,etuunoo bokumuy Yoowaana :rubiikyii nto yityo bokumwoochi Yéésu.
Kibay :Yéésu biiko chéée kikeeytee kisyeerook muut
(Maarko 6:30-44; Luuka 9:10-17; Yoowaana 6:1-13)

13Yu /kabokyoomchi Yéésu ng'aleechaa, kung'éetyéé wolooto kimii ankwooyyéé
mweéenkéeet kumache kuba yée kimaléekit :chii. Nto kukase :biiko kuu nyooto,
koosaab sakaramteetaab tooliileet kwaalach Yeesu.

l4Kurekunée :Yeésu mweeéng', ankukas biiko chéé ki chaang' miisin, kukasyi
kiisayta ankoosoobchi boorweék.

I5Nto kwiiméné :kooreét, koonookyi :rubiik ankumwoochi kule, “Ntée
kaakwiimeén :kooréeét anku suurkwéénnyoo :woli! Mwoochi bichu simkuroot
subokwaalaat amiik chee kariibéé moonikwaa.”

16Kuwal :Yéésu kule, “Méérook kuba. Okoochi :akweek kiyee kaam.”

17Kuketyi :rubiik Yéesu kule, “Ntéé mukaatiinek muut ak burburiinek ayééeng'
baateey chee keeboonte!”

18BKumwoochi :Yéésu kule, “Okoonoo baa amiichooto.”

19Kumwooy :Yeésu kule koobuur :biiko yoo bo saatyeet. Nto miité yoo kunam
mukaatiinekéy muut ak burburiinekey ayeeng' ankukas barak kubirchi Yéyiin
koonkoy. Nto yityo kubcheyaabchey ankookoochi rubiikyii kubchéchinoot biiko.
20Kyoomiis :bichoo tukul kut kubiyoong'iis. Nto bere kooruruuchoot :rubiik
amiik cheeé /kikiituuchaat, kunyiy kéréboonik taman ak ayeéeng'.
21Biiko chéé kyaam amiichu ku murénik kisyéerook muut /kumanaakiiyiitito
cheébyoosook ak 1eekook.

Kiweésyeéetéee :Yeésu béeko barak

(Maarko 6:45-52; Yoowaana 6:15-21)

22Yooto bakeenke, kookiimchi :Yéésu rubiikyii kulaany mweéénkeét simkoonto
kutakumii :inee koo-amiise biiko.
23Nto yu kaakoo-amiis bichoo, kootooch nkityo lekemeet ake barak wokusaay.
Kwiimene :kooreet kutakumii :inee wolooto nkityo.
24Yooto tukul, kikiikuwo :mweéénkéet tooliill kwéén ankimiité koosooyéné
:wusooneet.
25Nto yu kang'éeyen :kooréeéet, kuweésyeétée :Yeesu beéko barak akoy woleé kimii
:rubiikyii.
26Nto bere kukas :rubiikyii kuweéeésyétoonuneé tooliileet, kumuuyo miisin
ankumwooy Kkule, “Chii €€, nto ayiin!”’Kumwooyé kuu nyooto koonchooytoos
bakeenke nyee kaakubootoon.
27Yooto kumwoochi :Yéésu rubiichoo kule, “-Moomuuyé! Nto yu anii nyoo.”
28Kukasé :Betéro kuu nyoo, kumwooyé kule, “Yoo inyiing' ii, Mokoryoonteét,
imwoowoo aweésyétée béeko barak akoy woloo imiite.”
29Kuwalchi :Yeesu Betéro kule, “Choo naas.”Kurékunée :Bétéro mweéeng'
ankootaar beéko barak ankutakyi keey Yéesu.

30Yu kakas wusoonéét, kunyokoriit ankutoow kuling'taat. Yooto kutooree
kaanchooyto kule, “Wo0y, ankiisarwoo we, Mokoryoonteet!”

31Kooyokooyto :Yéesu awut ankunam Betero. Nto téé yoo kumwoochi kule, “So,
ntee iyabe kuu nyi? -Meekooséénoo keey?”

32Nto yu kaakulaany :tukwaay mwééng', kuteeman :wusoonéeét.

33Kukutunkyi :biiko choo kimiité mweéng' Yéesu kumwooyée kule, “Kubooyiit
man, inyiing' Lakwataab Yeyiin.”

Kiisoob :Yeéesu biikaab Keneesareet
(Maarkd 6:53-56)

34Nto yu kaakwaay, bokooyyoonyéé yéee /kikeekuureé Keneesareet.

35Yu keenkét :biikaab wolooto kule ki Yéésu :nyooto, kukuurootéé biiko
soong'wek chée ki laatoos. Kikiimutyi Yeésu biiko tukul chéé kimnyoontoos.

36Kusoom :bichooto kimnyoontoos Yeéésu kule, “Ichamweéech kéétiiny buch
maaseekaab kotootookaab sireeng'uung'.”Kisob :chii ake tukul nyee kitiiny
maaseechaa.

Mataayo 15

Tooytoochiintoos :makuutékaab Yeéyiin ak kiruutékaab Farisaayeek
(Maarko 7:1-13)

INto mii besyeet ake, kukwaanee :Farisaayeek alake ak kaaneétikaab kiruutek
Yeerusaleem ankuteebee Yeesu kule,

2” Am nee yu marubé :rubiikuuk ntasimuutékaab mbo kuuko? Ntéé -mééntasiimeé
:icheek awunnyék nto amiisyée?”

3Kuwalchi :Yéésu kule, “Ntéé okweétyiné akweek makuutékaab Yeéyiin ankoorub
atebuutékaab mbo kuukoong'?

4*Kimwooy oob :Yéyiin kule, ‘Iywey koon ak koomét? Chii nyoo chubé kwaan nto
kaamet, kunyoolchiné :meet.’

SNteenee omwooyé :akweek kule yoo kamwoochi :chii kaamet nto kwaan kule,
‘Kiito ake tukul nyoo kataakoonook, kukyaasat kubo Yeyiin,’
énto yooto méebéré machaktoos kooywey sikiikyii. Omoontooy :akweek kuu
nyiitényi ng'alyoonteétaab Yeyiin ankoorub atébuutékwook nkit.
7Oyeyé keey so0 kutyaa kule ochurtootiin! Kibéér :woorkooyoontd bo Yeéyiin
[saaya yoo kimwooye kule:
8’Koonyitéenoo :bichoo kuutuw, amaboontéénoo moo.
9Ankoo kasaaya :bichoo, -maakasyiné, kuuyu choonéé :kaanéétiisyééng'waa
woleé mii :biich buch.””

Nee :nyéé yeyeé chiito kumatililiit am woléé mii :Yéyiin?

(Maarkd 7:14-23)

10Nto miité yoo, kumwoochi :Yéesu biiko kuyisyi keey inee nto yityo kumwoochi
kule, “Okas baa ng'alyoontooni:
HMeebere kiyée iwuté kuutiitaab chii :nyée yeye chiichoo kumatililiit, nteenee
nyee yeye kumatililiit ku kiyoo chooné€ kuutiinyii.”
12Yu keewaany :Yéésu kumwooy kuu nyooto, koonooKyi :rubiikyii, ankumwoochi
kule, “Keenket :inyiing' kule kang'woonchi Farisaayeek :ng'aleechaa
'kéeémwooye?”

I3Kuwalchi :Yeesu kule, “+/Makeeng'eeyta keet ake tukul nyéé kimachooné
:Baaba nyoo mii kibkoonkoy.

14Kunyi -mooyiimee keey :akweek Farisaayeechaa. Koryootiin :bichoo. Nto yoo
keentoochi :cheebkoraatyaanteet ake ake, koosuuchineé :tukwaay ng'ween.”

15Yooto kumwooy :Bétéro kule, “Iboorwééch ng'aleechaa bo tiliilinto.”
16Kuwalchi :Yéesu kule, “So, akoo manoonkeéet kura?

17-Moonket :akweek kule kiy ake tukul nyoo weéetéé kuut kuweéétii moo
ankuwokuwo saang'?

18Nto ng'aleek choo kwoonée kuut kukwoonéé :choo méet anku chooto chée yeye
chiito kumatililiit.
19Kiyee choonée mét ku kaasooteyweéek chee miyootéch kuu chébo rumiisyéet,
martaayeet, sikornateet, choorséeéet, mololchinooyeéetaab ng'al ak ng'oomseet.
20Tukuuk chooto chéé yeyé chiito kumatililiit. Nteenee yoo koomiis :chiito
kumaneentasiim awut, mayéeyé :yooto kumatililiit :chiichoo am woléé mii
:Yeyiin.”

Kiyeetyeechi :Yeeésu cheebyoosya nyée kima Cheebyuutayaa

(Maarkd 7:24-30)

21Yu kang'eetee :Yéésu yooto akoo rubiikyii, kuwo akoy kooreétaab kiriinkéetaab
Tiiro ak Sitoon.
22Yooto kuchoonchi :cheebyoosyeet ake nyeé kima Cheebyuutayaa. Kiboloobol
kumwooyé kule, “Mokoryoonteét, Mochokoreétaab Tawuti, ankiiriireenaa! Mii
kooyiime chéébnyuu :tamirmiryeéet nyée miyaat.”
23Manaawalchi :Yéesu cheebyoosyaanaa ng'alyoo am baanaa. Yooto kubééchi

:rubiik Yeésu ankusaaysaay kule, “Mwoochi, naas, kuwéechi keey ntee
kabolooboloot kuu nyi.”

24Kuwalchi :Yéesu cheebyoosyaanaa kule, “Cheebyoos, /kikiiyookwoo anii
baateey woléé miite :biikaab Israyéel choo kéechiir chée kiikubootyo.”
25Koonookyi :cheebyoosyeet Yéesu, kukutunyéé taayeenyii ankumwoochi kule,
“Ankiiyéétyeechoo 66, Mokoryoontéét!”

26Kuleénchi :Yéeesu, “Makaraam /kiiném amnyoontéetaab leekook /ankeemetyi
ng'ookin.”

27Kuwalchi :cheebyoosyaanaa kule, “Wuu nyooto sinee 00, Mokoryoontéét, nteé
ameé mbo :ng'ookin seeserik yoo amiisyé :biikwaa.”

28Yu kamwooy :cheebyoosyaanaa kuu nyooto, kuwalchi :Yéesu kule, “Cheebyoos,
kuuyu  'ikooseénoo keey  miisin, /kaakeechamuung’ kuu woloo
'keemaktooy.”Kumwooye :Yéesu kuu nyooto kusobe bakeenke :chéébtaab
cheebyoosyaanaa.

Kiisoob :Yeésu biich chéé chaang' chéé kima Yuutayeek
(Maarko 7:31-37)

14

© 2011, Wycliffe Bible Translators, Inc. (.
v Wycliffe



40

29Nto tee yoo kung'eetee :Yéésu yooto kumur sakaramteetaab Tooliiléetaab
Kalilaaya, kiitooch yeeé toroor ankoobuur ng'weny sukooneéeétiis.

30 /Kikiimutyi biiko cheéé chunkutootiin, chéé koryootiin, chéé sonkochootiin,
chee kiratakiis :ng'elyeebik ak alak chee chaang' /ankiikoochi taayeetaab Yeésu.
Koosoob :Yeésu bichooto tukul.

31Yu kakas :biiko kung'aloolé :choo Kkikiratakiis :ng'elyeébik, kasobcho :choo
kisonkochootiin, kubeesyet :choo kichunkutootiin ankukasta :choo kikoryootiin,
koolat ankusilto Yéyiinteetaab Israyeel.
Kibay :Yéésu biiko chéée kikeeytee kisyeerook ang'wan
(Maarks 8:1-10)

32Nto miité yoo kukuur :Yéésu rubiikyii ankumwoochi kule, “Ntéé kaariiree
bichu. Kookiibuurté keey beésyoosyék somok amamii :kiyeé ame! Meebere
+maamwoochi kuba kumanaa-am kiy kuuyu imuucheé koomiistoochi :kéméewuut
keeltaab too.”

33Kuwal :rubiikyii kule, “Nto woléé sikeenyoorte amit chéé yéme biich chée tee
chu am suurkweéeénooni ku an6?”

34Kuteebee :Yéésu kule, “Oboonté mukaatiinek ata?”’Kuwalchi :rubiik kule,
“Keeboonte tisab ak burburiinek chee ng'eri.”
35Yooto, kumwoochi biiko koobuur ng'wény nyéé katet keey.

36Nto tee yoo kunam mukaatiinechaa tisab ak burburiinek, nto yu kaakubirchi
Yeyiin koonkoy, kubcheyaabchey ankookoochi rubiik kubchéchinoot biiko.

37Kwoomiis :biiko tukul kut kubiyoong'iis. Nto yu kééruruuchoot :rubiik amiik
chée king'ét, koonyiit keréboonik tisab.

38Nto laatitaab biiko cheé kyoomiis, ki kisyeerook ang'wan /kumanaakiiyiitito
cheebyoosook ak leekook.

39Nto mii yoo nanyuun, koo-amiis :Yéesu biiko kubééchi keey ankulaany :inee
mweéenkéet akoo rubiikyii ankuwo akoy saang'ta ake nyee /kikéekuuree
Makataan.

Mataayo 16

Kitay :Farisaayeek kooyenchi Yeesu
(Ma&arko 8:11-13; Luuka 12:54-56; 11:29)

INto miité beésyéeet ake, kukwoonchi :Farisaayeek akoo Satukaayeek Yéesu
kumacheé kutyem. Kimwoochi kuyéchi icheek kiy nyebo kwong'uut sukoonketee
kule boonto :inee kaamuukéeyweek chee kwoonée kibkoonkoy.

~Nteenee kuwalchi :Yeésu kule, “Yoo iméné, omwooyé :akweek kule, ‘Makumusés
tuun :kooreeét, kuuyu arraa :woliin bo barak.’

3Nto yoo bo korroon, omwooyé kule, ‘Yiiwoot ra, kuuyu kaarraniit :woliin bo
barak ankutuuluunkénoot.” Onkété :akweek kiyéé ibooru :woliin bo barak yoo
kaarraniit -amoonkéte kiy€ee ibooru :ng'aleek chu okase kuyeyaktoos.
4Biich cheé miyootéch choo kiikutewechakiis :cheé teébe /kéeeyechi kiy nyébo
kwong'uut. Ng'aleek baateey chébo kwong'uut cheé +/makiiboorchi ku choo kibo
Yoona.”Yooto kubakaakta :Yeesu bichooto ankuweetee mweenkeét ak rubiikyii.

Oriibéé keey kiyéé bayéenook :Farisaayeek ak Satukaayeek

(Maarko 8:14-21)

Nto yu Kkayit tooliileet biitooniin, koosoot :rubiik kule kikiikuwuutyée
mukaatiinek.

6Kumwoochi :Yéésu kule, “Oriibéé keey kiyéé bayéénook :Farisaayeek ak
Satukaayeek.”

’Kung'alaalee :rubiichoo ng'aleechaa ankumwooy kule, “Kamwooy kuu nyooto
kuuyu manaakeenamaanu mukaatiinek.”

8Nto yu keénkét :Yéesu Kkiyée king'aloolée :rubiikyii, kuteebee kule,
“-Mookooseénoo keey karoomin? Am nee yu oOmiite omwooyé Kkule
manoonamaanu mukaatiinek?

Manoonket kiy akoy kura? -Moosooté mukaatiinechaa ki muut choo kyoome

:biiko kisyeerook muutu ak kaatuukanik choo kyooruruuché kunyiy
kereboonichoo?

10Nto mbo naas mukaatiinechaa ko tisab choo kwoomé :biiko kisyeérook
ang'wanu ak kaatuukanik choo kwooruruuche kunyiy keréboonichoo?

IAm  nee simoonkét kule  kamaang'aloolwook  kurubta  keey
amiik?!Kaamwoowook, oriibeé keey Kkiyéé bayéenook :Farisaayeechaa ak
Satukaayeechaa!”

12Yooto nanyuun, koonket :rubiichoo kule meébéere kimwoochiné icheek :Yeésu
kuriibee keey amiik nteenee kimwoochiné kuriibéé keey kaaneetuutékaab
Farisaayeek ak chébo Satukaayeek.

King'oonkyi :Yeyiin Bétéro kule ki ng'oo :Yéésu
(Maarko 8:27-30; Luuka 9:18-21)

13Yu kawokuyit :Yeésu akoo rubiik roorookéétaab kiriinkéetaab Kayisareeya
Filiibi, kuteebee rubiikyii kule, “Mwooye :biiko kule Weritaab Chii, ku ng'oo?”

4Kuwalchi :rubiik kule, “Mwooyé :alake kule inyiing' Batisaniintéét Yoowaana,
kubere :alake Eliiya, nto alak kumwooyé kule Cheremnyaa nto ku ake am
woorkooyikaab Yeéyiin nyee kaakung'eetee kaabkwoombiich.”

15Kuleénchi Yeésu, “Nto akweek, obéreé anii ku ng'oo?”
leKumwooy :Simooni Bétéro kule, “Inyiing' Kaararookiintéét, Lakwataab Yéyiin.”

17Yooto kumwooy :Yéésu kule, “Simooni araab Yoona, ibéruuroot. Ma chii :nyéé
kang'oong'uung' ng'aleechu, nteenee Baaba anii nyoo miité kibkoonkoy.

18Kunyi, +maakuuriing’ kule Beéteéroanku +maateekyi kitawaani koonyuu
nyee -méeebelé :Buunyoonteét.
19+Maakooniing' kaamuukéyweéek chébo Baytooyiisyéétaab Yeyiin. Kiy ake tukul
nyeé ikéré am koorooni, +/makeeker am kibkoonkoy. Nto ny€é iyooté am
koorooni, +/makeeyaat am kibkoonkoy.”
20Yu keewaany :Yéésu kumwooy kuu nyooto, kookiimchi rubiikyii
masimkumwaaytaat kule inee :Kaararookiintéet.

King'alaalee :Yéésu meenyii ak ng‘'eeteenyii bo meet

(Maarko 8:31-33; Luuka 9:22)

21Kuchakee yooto kuwo taay kutoow :Yéesu kumwoochiné rubiikyii kule akoy
kuwo :inee Yéerusaleem ankubuntée nyaliluuték chée chaang' am awunnyékaab
booyik, mbo kibkoros chee wooyech ak kaaneetikaab kiruutek. Kimwooy mbo
subak kule akoy /keebakach inee nto miité besyeetaab somok /kiing'eetee meet.

22Yooto kuweéto :Bétéro Yéesu komos ankumwoochi kule, “Acha 00,
Mokoryoontéet! Meerook kuyeéyakiis :ng'ala chéé wuu choo am woleeé imiite!”

23Yooto kootuukyi Bétéro batay ankumwoochi kule, “Sateenaa keey we,
Syeetaani! -Méeéyeku kaanakuut am wolee amiité. 'Isooté kuu wolée isootitooy
:biiko, ameébere kuu woloo maktooy :Yeyiin.”
Wuuyinto nyéé buntéeé :rubiintéétaab Yeesu
(Maarko 8:34—9:1; Luuka 9:23-27)

24Nto teeé yoo kumwoochi :Yéesu rubiikyii kule, “Chii ake tukul nyoo maché
kurub ng'aleekyuu, kutay kiyéé mache :mooyeényii amanyokoriit meet. Yoo
kaakucham kuyey kuu nyooto, kuruba.

25Nyoo Kkayeéetyi keey soboontaab Kkoorooni, makooboot soboonnyii bo
kibchuulyo. Nto nyoo kéekooyto soboonnyii am koorooni kubo anii, makunyoor
soboontaab kibchuulyo.

26Karoomnyo nee nyéé nyooru :chii yoo kéétukuulchi keey tukuukaab koorooni
ankooboot soboonnyii bo kibchuulyo? Nto kiy nee nyeé imuuche :chii kuwalee
soboonooto?

27Amiité :anii, Weritaab Chii waachoonii am Lébkééyyéétaab Baaba ak
malayikaanikyii, ankuchaayechi chii ake tukul kurubta keey kiyee kiikuyey.
28]Kaamwoowook, mii :biiko alake yu chéé mabeku kumanaakas Weritaab Chii
kuyibu baytooyiisyeenyii.”

Mataayo 17

Kiweek :eertaab Yeesu
(Maarko 9:2-8; Luuka 9:28-36)

INto yu kakeeyta :bésyoosyek lo, kulaang'ta :Yéesu akoy tulweét ake barak,
kuboontooté keey Betero, Yaakobo ak Yoowaana ng'eetaabkaametiitaab
Yaakobo.

2Kumiite wolooto, kuweek :eertaab Yeesu kukasé rubiik, koolekecheech kuu
asiista. Kileelakiitu :nkicheek sirookyii kule mang'!

3Yooto kukas :rubiichoo Muusa ak Eliiya kwoome 1o0kooy ak Yeésu.

4Kuléenchi :Betero Yeesu, “Mokoryoontéét, karaam nyéée tyaa kéémiité yuutéyu.
Kany ateech kéryoonik somok, nyeeng'uung’, nyébo Muusa akoo nyébo Eliiya.”

SKutakung'aloolé :Bétéro, kucho :boolteet nyeé ki lebkeey miisin
ankoolaambuuch icheek ankuchooneé :kuutiit booltaanaata kumwooyé kule,
“Lakwanyuu :nyi nyée achamé ankaang'erekyiné. Kunyoo, okasyine Kkiyee
mwooye.”

6Yu kakas :rubiichoo kuutiinaa, kumuuyo ankoobutyi ng'weny kukubuy kuut.

’Kuwo :Yeéésu yooto ankutabtab icheek kumwoochiné kule, “-Moomuuye,
ong'eetye.”

8Nto yu kéeetoroor :rubiichoo météwook, mamiité :chii ake tukul nteenee Yéésu
nkit.

9Yu kimii kurekunéeé lekem, kookiimchi :Yéésu rubiichoo kule, “-Moomwoochi
chii kiyee kookas, akoy yoo /kaakiing'eetee Wéritaab Chii meet.”

Kiineet :Yeésu woléee kiwuu :choonéétaab Eliiya

(Maarkd 9:11-13)

10Kuteebee :mbo Bétéro Yeesu kule, “Am nee naas, sukumwooyé :kaanéétikaab
kiruutek kule machaktoos kooyeew :Eliiya kurook, nto choonii
:Kaararookiinteet?”
11Kuwalchi :Yéesu kule, “Mwooyé :bichoo man. Intoowu :Eliiya sukukaramiit :kiy
ake tukul.

12IKaamwoowook, kiikucho Eliiya ankiméénkeéte :bichoo, nteenee kiyeyee kiy ake
tukul nyeée kimaché. Nto am kéelto nyée wuu nyooto, makunyalil :Weritaab Chii
am awunnyékaab bichooto.”

13Yooto nanyuun koonkét :rubiichoo Kkule kimiite :Yéésu kung'aloolee
Batisaniinteet Yoowaana.

Imuuchaktoos :kiy ake tukul am chii nyoo ikooséé keey Yéyiin
(Ma&arko 9:14-29; Luuka 9:37-43a)

14yu kaakurek :Yeesu ak rubiichoo, kuba akoy yoo kimiité :rubiik chuut alake
kuboonto keey biiko chée kichoong'ech chee kikiikooruruuch keey. Yooto, kucho
:chiito ake ankukutunyeé taayeetaab Yeesu

15ankumwoochi  kule, “Mokoryoontéét, riiree weérinyuu nyéé boonto
meéwuunkook. lyiimeé :booroo miisin kutoorchine kwaak ma nto ku beeko.

16Kaamutyi rubiikuuk nteenee manaakoomuuch.”

17Yooto kumwooy :Yéésu kule, “Kunuuréch so0, :biiko alake nyéé tyaa. Nto yu
manookaaseenaa keey! +Maabuurtook akoy ayu? +Maamuytoochook akoy ayu?
Omutwaa anii wééroo.”

18Koobébeéto :Yeesu tamirmiryoonoo miyaat kung'eetee wééroo. Yooto, kusob
:wéeroo bakeenke.

19Nto miité yoo kuboonto keey Yéésu ak rubiikyii, kuteebee :rubiik kule, “So, am
nee simakiimuuch :acheek tamirmiryoonoo miyaat?”

20Kuwalchi :Yéesu kule, “Kuuyu -mookooséénoo keey karoomin. KadAmwoowook,
nto oboonte kaakaaseet nyéé mining' nyee tee kebuswoontééetaab aritaaliit, nto
omuuché omwoochi tulwooni kule, ‘Ng'eetee yu ankiiwé yuun’ kung'éete. Mamii
:kiy nyee ibelook.
2IMeeémuuchaktoos :tamirmiryéét nyéé wuu nyooto, yoo manoosaay ankookir
amiisyeet.”

King'alaalee :Yeesu subak meenyii ak ng'eeteetaab meet

(Maarko 9:30-32; Luuka 9:43b-45)

22Nto yeé kimiite kubéesyete :tukul am Kalilaaya, kumwoochi :Yéésu rubiikyii
kule, “Mii /bokiiyokoochine Weritaab Chii awunnyékaab biikaab koorooni.

23+ /Makeebakachaa nto miité bésyeétaab somok /Kiing'eeteenaa meet.”Kiyey
:yooto kwoorookeéniis :rubiik miisin.

Kikweyta :Yéésu syuuruutaab Kootaab Yeéyiin

24Yu kayit :Yeésu ak rubiikyii Kaabernaam, kukwa :kaaruruukikaab syuuruutaab
Kootaab Yeyiin ankuteebee Bétéro kule, “Makweye :kaanéetiintéeng'woong'
syuuruut nyébo Kootaab Yeyiin?”

25Kuwalchi :Bétéro kule, “Kweyée.”Kuwo :Bétéro ko, nto baanta nyooto machée
kung'alaal, kumwoochi :Yéésu kule, “Ikasé :inyiing' kule nee 60, Simooni? Ng'oo
:nyeé kweéechiné baytooyikaab koorooni syuuruut? Lokokwaa nto biiko alak?”
26Kuwalchi :Bétero kule, “Kweéchiné :biiko alake.”Kumwoochi :Yéesu kule, “Akoo
tookunoot kule makweye kiy :1éekooy.

27’Nteenee yoo simakeékustoochi bichu, iwé akoy tooliil ankiiwiirchi ntawaaniit
béeko. Nto burburyoontéét nyoo bo taayta inam, ing'aany kuutiinyii.
+Meenyoorte ariit beesyaanteet nyee yeme kukweytee :biiko ayeénku syuuruut.

rn

lyibchi bichoo kubo syuuruut nyeenyuu akoo nyeeng'uung'.

Mataayo 18

Ng'o0 :nyéé woo?
(Maarko 9:33-37; Luuka 9:46-48)
INto mii bésyeét ake, kuteebee :rubiik Yéesu kule, “Ng'oo :nyéé woo am
baytooyiisyeétaab Yéeyiin?”

2Kukuur :Yeésu leekwa nyéé mining' kooyyoong'to keey rubiik

3ankule, “IKaamwoowook, yoo kamooweekse obuur kuu woloo wuunto :1eekooy
chée minkéeech, makoy koowut :chii am akweek baytooyiisyéetaab Yeyiin.

4Kunyi, nyoo yibé keey ng'wény kuu leekwa, ku woo :nyooto miisin am
baytooyiisyeéétaab Yéyiin.
>Nto nyoo torooché chii nyéé wuu lakwani am kaayneenyuu, kukaakutoroochaa
anii.

Oriibéé keey kentaayeet

(Maarko 9:42-48; Luuka 17:1-2)
6Chii nyoo kaken ake nyéé takukuskus am kaayenéet, kumisyiné /kéératyi rwaa
nyee woo kaat /ankeetoorchi araaray kuling'ta.

’Tyaa s00 :ng'wooninto nyéé makunyoor :biiko choo kéntooy biich. Mii :biiko
chée makuken biiko alak kutaya, nteenee makung'woonchi so0 kule nee chiichoo
kéne ake.

8Yoo kéésakyiing' :awung'uung' nto kereenkeeng'uung' itayaa, itilte! Kaykay
iny0oru soboontaab kibchuulyo iboonté awut akeenke nto ku kereeng' akeenke
kusiir iboonté awunnyéek tukwaay nto ku kéreenkook tukwaay /ankéétoorchiing'
woléé bo maataab kibchuulyo.
%Yoo keesakyiing' koong'uung' itayaa, ilootu! Kaykay inyooru soboontaab
kibchuulyo iyuu kimekoong'nyaa kusiir iboonté koonyek tukwaay
/ankéetoorchiing' wolee bo maataab kibchuulyo.”

Mamache :Yeéyiin kubot :chii ake tukul

(Luuka 15:3-7)

10Kitas taay :Yéésu kumwoochi rubiikyii kule, “Oriibé keey! -M6omoontooy ake
tukul am chu takung'arng'ar. Kubooyiit man, tinyé :icheek malayikaanikwaa cheé
boonto keey Baaba am kibkoonkoy akookoy.
12Yoo boonto :chii keéchiirékyii bokol ankubot :akeenke ii, kuyéyé kule nee?
Bakooktooy oob chuut tamanwookik sokool ak sokool ankuwokucheeng'aat nyoo
kabote?
13Kubooyiit man, ng'éréché miisin kubo nyooto akeenke kusiir chuut alak.

14Am kéelto nyéé wuu nyooto, machameé :koon nyoo mii kibkoonkoy kubot mbo
:akeenke am bichooto takung'arng'ar.”

Choolwookateet akoo nyooyeetaab kaat
(Luuka 17:3-4; Mataayo 16:19)

15Kitas taay :Yéesu kumwooy kule, “Yoo kachoolwookénchiing' :ng'eetaabkoomét
iweete komos ankuweéeéboorchi leeluutyeenyii. Nto yoo kakasuung', 'kukéeyisu
inee.

16Nteenee yoo kamakasuung', iwéete keey chiito ake nto ku biich ayeéng',
sukumiité :biiko ayeéenku nto somoku :chee chamchiintoos kule wuu nyooto
/sikiitiil ng'alyoo.

17Nto yoo kamakasyi bichoo, omwoochi booyikaab kanisa ng'aleek tukul. Nto yoo
kamakasyi booyichoo, oyib inee kuu woloo /kééyibtooy chii nyoo -méenkete
Yéeyiin nto kuu kaaruruukiintéetaab syuuruut.”

18Kitas taay :Yeésu kumwooy kule, “Kiy ake tukul nyée okéré am koorooni,
+/makeeker am kibkoonkoy. Nto kiyee oyooté am koorooni, +/makeeyaat am
kibkoonkoy.
19 Amwoowook subak kule, yoo kakasyiin :biiko ayéénku am koorooni yoo sooyé
kumache kiito ake, kuyéchiné :Baaba nyoo mii kibkoonkoy kuu wolée
kamaktooy.

20Yoo katuuyo :biiko ayéenku nto ku somok kuyéyiisyeé kaayneenyuu, aboonteé
keey ak icheek.”
IKéényoochiné keey kaat

2INto miité yoo kuteebee :Bétéro Yeésu Kkule, “Mokoryoontéét, machaktoos
anyoochi kaat ng'eetaabiya areet ata yoo kachoolwookenchoo? Ara, akoy areet
tisab?”

22Kuketyi :Yéesu kule, “-Meényoochiné kaat areet tisab baateey, nteenee kunyil
tamanwookik tisab ak tisab.”

23Yooto kumwooy :Yéésu kule, “Wuu nyi :baytooyiisyéetaab Yeyiin: Kimwoochi
:baytooyiinteéet wootwookikyii kukwa /bokeeng'alaalee woléé kiwuu
:yiisyoonuutekwaa.

24Kiboonto :wootwookiintéét nyeé kibo taay bésénto nyée woo miisin.

25Nto kuuyu ki wo00 :bésénoo nyeéé kiméémuuché Kkuyaakta, kumwooy
:mokoryoontéet kule /kyaalta wootwookiintoonoo ak kanyii tukul kunam woléeé
mii :cheebyoosyeenyii, 10kokyii ak kiy ake tukul nyee kiboonto /keeyaaktee
béséenooto.

26Kukutunyéé :wootwookiintoonoo taayeetaab mokoryoontéényii ankuriiree
keey kule, ‘Leyye, mokoryoonteét, teékoonoo s00 barooyinto saayookuung'
bésenng'uung' tukul.’

27Kuriiree :mokoryoontoonoo chiichoo ankoomiisyi bésénooto
kootyaaktaayakay.

28Nto yu chuytooy :wootwookiintoonoo saang' kutuuyéé wootwookiintéet nyiin
ake. Kiboonto :nyoo béséntaab nyiitényi nyéé mabo laat. Yooto kutéryékyine
nyiin kumaché kookeet ankubéré, ‘Yookwoo bésennyuu!’

29Kukutuny :nyiin ankusaaysaay muréétkey kule, ‘Murooni, téekoonoo
barooyinto €€, we, saayookuung' bésenng'uung'.’

30Nteenee Kitayiis :chiichoo ankukweér nyiin akoy kook wokurat akoy bésyeét
nyee kayaaktee bésénoo!

3INto yu kakas :wootwookik chuut alake kiyéé kayeyakay, kunéreékiis miisin
ankubokumwoochi mokoryoontééng'waa kiyee kiyeyakay.

32Yu kakas :mokoryoontéét ng'aleechaa, kukuur wootwookiintoonoo
ankumwoochi kule, ‘Ilyeku sikoran. Yu kwéeriireé keey :inyiing' amiisuung' anii
bésenoo kweeboonte tukul.

33S0, kwaaming' :nee simeeriiree :nkinyiing' wootwookiintéet nyiin ake?’

34Kinyéeér :mokoryoontoonoo ankunam chiichoo kukerta ko kung'woonchi akoy
kuyaakta beséntaab biich tukul.

35Kunyi, makuyéwook :Baaba nyoo mii kibkoonkoy Kkuu nyooto
yoo -moonyoochiné keey kaat.”

Mataayo 19

Kiineet :Yéésu kule miyaat :bareetaab kooyééey
(Maarkd 10:1-12)
1Yu keewaany :Yeésu kumwooy ng'aleechaa, kung'eetee Kalilaaya ankutakyi
keey yéeémeetaab Yuuteeya. Kisyebuneé biitéeétaab koong'asiis nyébo aynééetaab
Yoortaan.

2Kurub am wolooto :biiko chéé chaang' ankoosoob choo kimnyoontoos.

3Nto tee yoo, kukwoonchi :Farisaayeek alake Yeésu kumaché Kkutyem,
ankuteebee kule, “Chamweech :kiruutek kukwet :chii koorkéényii kubo ng'alyoo
ake tukul?”

4#Kuwalchi :Yeésu kule, “Manoosuman :akweek siruutek yoo mwooyeé kule, yu
kitoowu :Yéyiin kuyeye kooreet, ‘Kiyey muren ak koorko,’

>ankumwooy Kkule, ‘Kiyooto nyeé yéyé murén kung'eetee kootaab kwaan ak
kaamet ankoomut koorkéenyii ankunoomnyo :tukwaay kuyek kiy akeenke.’

6Meebeére taku biich ayeeng', nteenee kaakuyek kiy akeenke. Kunyoo -méeébéeésyo
:chii kiyee kiikoonoomnyo :Yéyiin.”
’Kuteeb subak :Farisaayeechaa kule, “Am nee sukumwooy :Muusa kule,

kusirchiné :saanteet koorkeét barweet nyéeé bareeé kooyeeéyto nto kweéte
koorkeet?”

8Kukétyi :Yeesu kule, “Kichamwook akweek :Muusa okweéte kooruukwook kuuyu
wuuyéch :mukuuleywekwook. Nteenee kimawuu nyoo yu kibo taay.

JIKaamwoowook, chii nyoo kwété koorkéenyii am ng'aleek cheé maname keey
ak martaayeet, ankulé keemut koorkeeét ake, kukaakumarta :chiichoo.”

10Yooto kumwoochi :rubiik Yeésu kule, “Yoo akoo wuu chu :ng'aleek am wolée
miité :muréeno ak koorkéenyii kukaykay kumeéemutiis :chii.”

HKuwalchi :Yeésu rubiikyii kule, “-Méémuuché :chii ake tukul kucham
ng'aleechu, nteenee choo kiikung'oonkyi :Yéyiin.

12Choong'eéch :ng'aleek cheé yeye biiko kumakeésyo. Miité :alake chée
/kikeesiche kumeemuuche kusich, kukilate alak :biiko nto alak, kitay keesyeet
kubo baytooyiisyeetaab Yeyiin. Nyoo imuuché kucham, kucham.”
Biiko chéeé iwuté baytooyiisyéétaab Yeyiin?
(Maarko 10:13-16; Luuka 18:15-17)
13Nto miité yoo, /kiimutyi Yéésu léeekook kule kutiinyéé awunnyek koobéruur.
Nteenee kiiburyoong'to :rubiikaab Yeésu bichoo.

4Kumwoochi :Yeésu kule, “-Mooraany, nteenee obaroochi 16kochu minkééch
kukwa wolee amiité, kuuyu biiko cheéé wuu chuutéchu :chée iwute
baytooyiisyeétaab Yéeyiin.”
15Yooto, koobéruur lokochoo, nto yityo kuwééchi keey.
Wuuy koowut :chii nyéé boonto baytit Kaab Yeéyiin

(M&arko 10:17-27; Luuka 18:18-27)
16Nto miité bésyeét ake Kkucho :chiito ake ankuteebee Yeésu Kkule,
“Kaaneetiinteét, nee :nyée karaam nyée machaktoos ayey saanyooru soboontaab
kibchuulyo?”

17Kuwalchi :Yéésu kule, “Am nee yu 'keeteebeenaa kurubta keey kiy nyéé
karaam? Yeyiin baateey :nyée karaam. Nto yoo imacheé siiminy nyeé karaam, iriib
kiruutekaab Yeyiin.”

I8Kuteebee :chiichoo Yeésu kule, “Imwooyé kiruuték nkocho?”Kuléenchi :Yéesu,
“-Meebakach chii, -meemarte, -meéchoorse, -meeératyi chii ng'wiiynan,

19iywey koon ak koomét ankiicham laatyeeng'uung' kuu woloo ichamtooy keey.”

20Kumwooy :chiichoo kule, “Ntéé arubé kiruutéchu tukul. Ara nee nyéee
taakustaat?”

21Kuwalchi :Yeésu kule, “Yoo imaché siichurte, wee-alte kiy ake tukul nyéee
iboonté ankiikoochi banoonik kiyee 'keényooru. Yoo 'keeyey kuu nyooto,
irubwaa. +Méényooru baytit nyebo man am Kaab Yeyiin.”

22Yu kakas :chiichoo kuu nyoo, kusimikta nyéé kang'woonchi, kuuyu ki woo
:baytit nyee kiboonto.

23Nto tee yoo kumwoochi :Yeésu rubiikyii kule, “Wuuy so0 kule nee kucham
:chiito nyée boonto baytit baytooyiisyeetaab Yeéyiin.

24lIKaamwoowook, nyumnyum koowut :tembes koong'taab sintaaniit kusiir
koowut :chii nyée boonto baytit Kaab Yeyiin.”

25Yu kakas :rubiik ng'aleechaa, kumuuyo miisin ankumwooy kule, “Ara ng'oo,
naas, :nye€ imuuché /kiiraraach?”

26Yooto koorootoot :Yeéésu rubiichoo ankumwooy Kkule, “Méémuuchaktoos
:ng'aleechu am wolée mii :chiito, nteenee imuuchaktoos :kiy tukul am woleé mii
:Yeyiin.”
Kiyéé nyooru :biiko choo kaakurub Yéésu
(Maarko 10:28-31; Luuka 18:28-30)
27Yooto, kumwooy :Bétéro kule, “Kéenyooru nee :acheek chu kookeebakaakte kiy
ake tukul ankeerubiing'?”

28Kumwoochi :Yéésu kule, “’IKaamwoowook, yoo baytooyiisyé :Wéritaab Chii ak
Yeyiin am kooreéet nyoo l€€l, +moobaytooyiisye :akweek rubiikyuu tamanu ak
ayeeng'. +Mootiilchiné ng'aleek arootunweek taman ak ayéeng' chébo Israyeél.

29Nto chii ake tukul nyéé kaakubakaakta koorin nto mbo ng'eetaabkaamet nto
mbo cheebkaamet nto kwaan nto kaamet nto leékook nto ku mbareenik kubo

anii, makunyoor tukuuchoo kunyil bokol nto miisin, makunyoor soboontaab
kibchuulyo.

30Nteenee biiko choo yibé keey barak am koorooni makubooyiit 1ét am Kaab
Yeyiin, nto choo yibé keey ng'wény am koorooni makubooyiit taayta am Kaab
Yeyiin.”
Mataayo 20

Biikaab yiisyéét am mbareetaab musabiibuunék
IKitas taay :Yeésu kumwooy tyoonkoocheét ake kule, “Wuu nyi
:baytooyiisyéetaab Yeyiin. Kimii :chiito ake nyeé kiboonto mbareenyii nyébo

musabiibuunék. Kimusta :chiichoo bésyeet ake korroon wokucheeng' biiko chee
kayéchi yiisyeet am mbaraanaa.

2Yooto Kkukasyiin :chiichoo ak biikaab yiisyéet kule makukwéchi bichooto
beesaanik chee /kikeeyeyiisyéé am besyeet akeenke. Yooto nanyuun kukwer
bichoo mbareen.

3Nto yée ki asiiswek somok chébo korroon, kuwo :chiichoo woleé kiiruruukyine
keey :biiko kumache yiisyeet.

*Kumwoochi  chiichoo  bichoo kule, ‘Obe :nkakweek booyeyiisye
mbareeng'waanii, saakweéwook kiyee yemaat.’

>Kuba :bichoo. Kiiyeey :chiichoo yooto asiiswék chéé kimaché kuyite lo ak yéee
kimii asiiswek sokool wokukweér biiko alak.

6Chokuwo subak yéé kimaché kumii :asiista taman ak akeenke. Kunyoor subak
biiko alak chéé kimii kéeéyyoong'iis. Kuteebee choo kule, ‘Am nee yu sooyyoonyéé
:akweek yu kwiimen?’

’Yooto kuwal :bichoo kule, ‘Keémiité yu kuuyu mamii :chii nyée kaakusireech
keeyechi yiisyeet” Kumwoochi :chiichoo bichoo kule, ‘Okwaa :nkakweek
booyéyiisye am mbareeng'waanii.’
8Nto yu kararakta :asiista, kumwoochi :chiichoo kibo mbaraanaa chiinyii nyeé
kiiyyoonkyine yiisyeet kule, ‘Kuur biikaab yiisyeet tukul ankiikwéchi
beesaanikwaa choo kayéyiisyée. Itoowunée choo /kakéesiré let ankiitas taay
akoy choo /kakeeésire taay.’
Yooto nanyuun, kukwa :biikaab yiisyéet choo /kikéésiré asiistaab taman ak
akeenke /ankeekweéchi beesaanik chéee /kikéeyeyiisyee besyeet akeenke.
10Nto yu kakwa :choo /kikeényooyee /kéeesire, kubere toos +/makeekwechi chée
chaang' kusiir chuut, nteenee /kikéekwéchi icheek tukul beesaanik chée
/kikéeeyeyiisyée besyeet akeenke.
1Kutoow :akeenke kuwookuutyée chiitaab mbareet
ankii-ayeechéenéeech acheek chu kakyaamee keey yiisyééet ankéeyootu asiistaab
beet?”’
13Kuwalchi :chiitaab mbareet chiichooto kule, ‘Léyyeg, tilyaani, nee :nyéeé miyaat?
Kakeekasyiine oob kule +/makeekwewuung' beesaanik chébo bésyeet akeenke?
14Weechi keey! Kaacham akweéchi chiito nyoo kachoonii 1ét beesaanik chéé téee
cheekuuk.
15Akoo -maaboonté :anii kaamuukéywéek ayeyee beesaanikyuu kiyéé amaché
ayeyee? Nto katuuyiitiing' keey :moo kubo mooyeényuu nyeé le€l 60?" “
16Yooto kooteryeech :Yeésu kule, “Nteenee biiko choo yibé keey ng'wény
makubooyiit taayta, nto choo yibe keey barak makubooyiit l1ét.”

Nyeébo somok kung'alooléé :Yeéésu meenyii ak ng'eeteenyii

(Maarko 10:32-34; Luuka 18:31-34)

17Nto yu kimiité :Yeésu kootooché Yéeerusaléém kuweéeto rubiikyii taman ak
ayeeng' komos ankumwoochi kule,
18”IKookas, kéemiité kéebéetii akoy Yeerusaleem. +/Mabokiiyokoochi Weritaab
Chii mbo kibkoros chee wooyech akoo kaaneetikaab kiruutek. Makooruustaa
/keebakachaa

19ankooyokoochoo biikaab Rooma. Makoontosuuroo :choo ankubirseétoo
kulalchoo ankukweértoochoo murtooywoontéet. Nto miite besyéetaab somok
+/makiing'eeteenaa meet.”
W00 :ng'oo am biikaab Kiriisto
(Maarkd 10:35-45; Luuka 22:24-27)
20Nto miité yoo, kuchoonto :cheebyoosyeetaab Sebetaayo weérikyii ankukutunyeé
taayeetaab Yeésu kumaché kusoomso.

21Kuteebee :Yeesu kule, “Imaché nee?”Kuwal :cheebyoosyaanaa kule, “Chamwoo
koobuuruneéniing' :werinyuu ake awutaab taay koobuurunéé :ake awutaab
kaataam am Baytooyiisyéeng'uung' nyoo choonii.”

22Kumwoochi :Yéésu kule, “-Moonkété kiyéé osoomé. Omuuché :akweek ocham
obuntee nyaliluuték chéé +maanyooru :anii?”’Kuwalchi :bichoo Yeésu kule,
“Kiimuuche.”

23Kumwoochi :Yeesu kule, “+Moonyaliilche sinee kuu anii, ankoo kuwuu
nyooto, -maaboonté kaamuukéyweek akoonook atébto nyébo awutaab taay nto
ku nyébo kaataam. Baaba Yéyiin :nyee yeytoochiné biiko barooyinwéchoo.”

24Yu kakas :rubiik chuut alake tamanu ng'aleechaa, kunyéérchi muréchooto
ayeeng'.

25Yooto kukuur :Yéésu rubiichoo tukul ankumwoochi kule, “Onkété kule
baytooyik chée mii koorooni kumache kooboorchi biiko alak kule icheek :chee
baytooyiisye ankuboonto kaamuukeyweeék kubiir chuut.

26Nteenee -mookany kuwuuyiit nyooto am woléé omiité :akweek. Kunyoo yoo
mache :chii am akweek kuyek nyee woo, kumachaktoos kuyeéetyéechine chuut.
27Nto nyoo mache kubaytooyiis, kumachaktoos kuyéchine chuut yiisyéet.
28Kyaachoonii Weritaab Chii sichaayechi biiko yiisyéet, ameebéeré kyaachoonii

Ty

/subokéeéyéwoo. Kichaakooyte soboonnyuu sukusobcho :biiko chéé chaang'.

Kiisoob :Yeesu cheebkoraatiisyek ayéeeng'
(Maarko 10:46-52; Luuka 18:35-43)

29Nto yu ng'eetee :Yeéesu Yeeriko akoo rubiikyii, kurub lét :biiko chée chaang'.

30Kimii :biiko alake ayéenku cheé kikoryootiin kéebuuréé kéelto komos. Yu
keenket kule ki Yeesu :nyi kimii kukeéytooy, kukuurchi barak kule,
“Mochokoreetaab Tawuti, iriireeneech, ankiiriireeneech!”

31K60buryoong'to :biiko kule, “Osiisyé!”Nteenee kukuurchi barak :bichoo miisin
kule, “Mochokoreetaab Tawuti, ankiiriireeneech!”

32Kooyyo :Yéésu ankuteebee cheebkoraatiisyechaa kule, “Omaché ayéwook nee?”

33Kuwalchi kule, “Mokoryoontéét, keémache keekaste.”

34Kukasyi :Yeesu bichoo kiisayta ankutiiny koonyekwaa. Kukasta :bichoo areet
akeenke ankurub Yeésu.

Mataayo 21

IKikeetorooch Yéésu am Yéérusaleem kuu Baytooyiin
(Maarko 11:1-11; Luuka 19:28-38; Yoowaana 12:12-19)
INto yu kariikta :Yéesu ak rubiikyii saang'ta ake nyée /kikeekuureé Beetfaaka am
Lekemeetaab Muséytuuniinek,

2kumwoochi rubiikyii ayeeng' kule, “Obe akoy saang'iin. +Maboonyooru sikiryo
nyée siirwaak nyee boonto keey kaamet. Otyaach tukwaay ankookweérwoo.

3Nto yoo kateebeenaak :chii ng'alyoo, oléénchi maché :Mokoryoonteét
ankumakuket areet akeenke.”

#Kiityiich :ng'aleechu kiyoo kimwooyé :woorkooyoonteét ake kule,

5” Omwoochi biikaab Yéérusaléém kule. Ong'nyoo baytooyiintééng'woong'. Miité
kuchoonii wolee omiite. Yiboot keey ng'wény ankuchoonéeé sikiryo nyée
siirwaak.”

%Yooto nanyuun kuba :rubiichoo ayéenku ankubokuyey kuu yoo kimwoochiné
:Yeesu.

’Kibokootyaach ankukweér siirwaakaanaa bo sikiryo ak kaamet. Yu Kayit,
kwaalyaktee sikiroochoo tukwaay sirookwaa chee /kiiliiktéé keey, nto tée yoo
kutebeée :Yeésu nyoo Ki siirwaak.

8Yooto kooyiitoochinoot :biiko chéé chaang' sirookwaa kééltaab too, nto alak
kubutoot sokéekaab soosik kookoochinoot kéelooto kooboor koonyit.

9Kityeénchinooté barak :biiko chéé kimii taay ak cheé kimii Iet kumwooyé kule,
“Kutororiit :Mochokoreetaab Tawuti! Ibéruuroot :nyi choonii am kaayneetaab
Yeyiin! Kutororiit :Yeyiin am kibkoonkoy!”

10Kuyitu Yeerusaleem, koowaywooytoos :biiko tukul ankutéeébe kule, “So, ng'oo
nyi?”

HKuwal :bichoo kikwoontooy keey Yéesu kule, “Woorkooyoontéet Yeésu :nyi,
nyoo bo Naasareet am Kalilaaya.”
Nyébo ayeeng' kukwetee :Yéeéesu biiko biiwuutaab Kootaab Yeéyiin
(Maarkd 11:15-19; Luuka 19:45-46; Yoowaana 2:13-22)

12Nto téee yoo, koowut :Yéésu biiwuutaab Kootaab Yeéyiin. Kimii yooto :biiko chéé
kiwalang'tooy beesaanik ak alak chée kyooltooy cheebtuukéenikaab koroseek ak
cheemung'aariisyek alak. Kuwunukto :Yéésu meesoosyekaab bichoo
kiwalang'tooy beesaanik kootyeelakiis. Kiityeel mbo nkicheek ng'échérookaab
choo kyooltooy chéebtuukeenik ankukwet bichoo tukul kuba saang'.

I3Kimwoochiné :Yeesu bichoo kule, “Mwooyé :siruuték kule, ‘Bo :Koonyuu
saayeet,” nteenee kyooweech :akweek ‘kuyek kébennyoo nyébo sasiik.””

14Yooto /kiimutyi Yéesu cheebkoraatiisyek ak cheé kichunkutootiin. Koosoob
:Yeésu bichoo.

15Kinyeéer :mbo kibkoros cheé wooyéech ak kaanéétikaab kiruuték miisin yu kakas
ng'aleek chebo kwong'uut chée kiyey :Yéesu ak wolee kityéentooy :1eékook am
biiwuutaab Kootaab  Yéyiin kookoostooy Yeéyiin kule, “/Kiikaasta
Mochokoreétaab Tawuti!”

16Yooto, kumwoochi :bichoo Yéésu kule, “Imiité ikasé kiyéé mwooye :1okochu
ee?”’Kuleenchi :Yeesu, “E€, akase. Manoosuman :akweek yeét ake am siruutek yoo
mwooye kule, ‘Kiiyey :inyiing' Yéyiin kookaastiing' :1éekooy ak chéererook?’”
17Kung'eetee  :Yéésu Yeerusaléém ankuwokurwoowunéé Kkiriinkéetaab
Beetannyaa.

Mutiiniit nyeé kimaayey amit

(Maarko 11:12-14, 20-24)

18Nto yu kayyeekunée kumiité :Yeésu kooyééeye Yeérusaléem, kwaam :kéméy.
19Kukas kéetit ake nyéé /kéekuuréé mutiiniit nyéé kimii kéelto komos, kuwo
yooto. Kimanaayey :keétoo lokoyeek nteenee kitiny€é sokeék chéee kituumtuumeéen
kityo. Kuchub :Yeesu keetooto kule, “-Mataweeyey lokoyeek yeet
ake!”’Kumwooyeé kuu nyooto kuyoome :kéetoo bakeenke.

20Kukasé :rubiik ng'aleechu kumuuyo ankuteebee keey kule, “So, keeyaam :nee
mutiiniini areet akeenke?”

21IKumwoochi :Yéésu rubiichoo kule, “/IKaamwoowook, yoo 6kooséé keey Yeéyiin
am mooyeet akeenke, omuuche oyey kiyee kaayechi :anii mutiiniini, améebere
nyooto s00, baateey, nteenee 6muuché mbo omwoochi lekemeet kule, ‘Ng'eet
ankuweewiirchi keey araaray,” kuyeyé :lekemaanaa kuu nyooto.

22Yoo0 0kooséénoo keey, onyooru kiy ake tukul nyoo o6sooyée.”

Kaantooyikaab Yuutayeek chéé ki kawoot

(Maarko 11:27-33; Luuka 20:1-8)

23Nto yu keéyeew :Yeésu biiwuutaab Kootaab Yeyiin, kutoow koonéétiis. Yooto
kukwa :mbo kibkoros chée wooyéch ak booyik ankuteebee kule, “Kaamuukey
nee chée iyeyeé :inyiing' ng'aleechu? Anku ng'oo :nyée Kkooniing'
kaamuukeyweéechooto?”
24Kuwalchi :Yéesu bichoo kule, “+Maateebeenaak :nkanii teébuutyééet akeenke.
Yoo koowalwoo, +maamwoowook chiichéé kikoonoo kaamuukéyweéek ayey
ng'aleechu.
25Ateebé kule ii, kikwoonéé ano :kaamuukéywéek choo Kiibatisaniisyee
:Yoowaana? Ara kikwoonéé woléé mii :Yéyiin nto woleé mii :biich?”Kuléenchi

keey :bichoo nkityooniin, “Yoo kakeemwaay kule kikwoonée :kaamuukéeyweéekyii
wolee miite :Yeyiin kuteebeéneech kule, ‘Ntee simooyénchi?’

26Nteenee kéenyokoorech keemwaay kule kikwoonéé woléé mii :biiko, kuuyu
chamchiintoos :biiko tukul kule ki woorkooyoontéétaab Yeyiin :Yoowaana.”

27Yooto kuwalchi :bichoo Yeesu kule, “~-Makiinkete.”Kumwoochi :Yeesu bichoo
kule, “-Maamwoowook :nkanii chiichee kikoonoo kaamuukeyweek ayey
ng'aleechu.”

Tyoonkoochéétaab wéeérin ayeeng'
28Kumwoochi :Yéésu bichoo kule, “Mii yu :ng'dlyoo. Kimii yeét ake :chiito ake
nyeée kiboonto werikyii ayeeng'. Nto tée yoo, kumwoochi :kwaan weeériit nyee
wo0 kule, ‘Wenyoo, iwe ra mbareetaab musabiibuunéek wéeyeyiisye.’

29Kuleénchi :weéroo Kkwaan, ‘-Maamachée.” Nto nyéé ma tyaa, kuweech
kaasooteyweekyii ankuwo.

30Kuweéechi :boontoonoo weéeriit nyéé mining' ankumwoochi nkinee kuu yoo
kamwoochiné nyiin. Kumwooy :nyoo kule, ‘Awéetii 60, aboonyuu,” amawo.

3INkono am weérichoo :nyéé kiyey kiyéé kimache :kwaan?”Yu kateeb :Yeésu kuu
nyooto, kuwalchi :bichoo kule, “Nyoo ki woo.”Kumwoochi :Yéesu bichoo kule,
“IKaamwoowook, imuuchaktoos kuba Kaab Yeéyiin :kaaruruukikaab syuuruut
akoo chéemureéniisyéek toomiité :akweek.
32Amwooyé kuu nyooto kuuyu kichokooboorwook :Batisaniintéét Yoowaana
kéelto nyebo churtaayeet ankootay :akweek oyénchi, nteenee Kkiiyénchi
:kaaruruukikaab syuuruut akoo chéémureéniisyék. Ankoo mbo yu kabookas
kéeyenchi :bichoo, manooweeksee ng'o0kiswookikwook ankooyenchi.”

Kiisyoor :Yéésu miyootyeetaab kaantooyikaab Yuutayeek

(Maarko 12:1-12; Luuka 20:9-19)

33Kimwoochi subak :Yéésu bichoo kule, “Oyébchi yiit subak tyoonkoochooni:
King'eet :chiito ake kuchaan musabiibuunék mbareenyii ankuker. Nto yityo kubal
ng'wéeneéet nyeéé sukurootyiné :muumeéékaab lokoyeekaab kéétoo yoo
/kakiireem. Kiteech mbo keryéeét nyée sukuriibee :chiito mbaraanaa. Nto tée yoo,
kumwoochi biiko alak bokuriibchi mbaraanaa si yoo kaakururyo
:musabiibuunéchoo kubchéchiin. Nto kaakuyityo, kuruuto :chiitaab mbareet.

34Yu Kkabokururyo :lokoyeechaa, kooyook :chiitaab mbareet motwoorikyii
bokuyibchi inee kereeryaanteet nyeenyii nyébo musabiibuuneék.

35Yu Kkayit, kunam :bichoo Kkiriibé mbaraanaa motwooriintéét akeenke
ankubirseét. Kibakach ake nto nyiin ake, kuwiiraatee rwoontook.

36Kooyookto subak :chiichoo motwoorik alak chéé kéeytéé choo kibo taay.
Nteenee /kibokeéyéchi nkicheek ng'aleek cheé wuu choo /kikeeyechinée chuut.

37Nto nyébo let kutukul kooyookto :chiichoo wérinyii kuwo mbaraanaa kubére
to0s makooywey :bichooto.

38Nteenee kukasé :bichoo weéritaab chiichoo, kukuure keey bakeenke kule,
‘Muréchu, ong'nyi lakwataab chiichiito! Okany keebakach sikeéeyibchi keey
mbaraani.’

39Kunam :bichoo wééroo ankukwéryoot kuwo tuuyta saang' ankubakach!
40Kunyoo, yoo choonii :chiitaab mbareet ii, chokuyeyeé nee bichooto kiriibée
mbareenyii?”

#lKuwal :biiko kule, “Bakaché kibng'ookisiisyéchoo ankookoochi mbaraanaa
biiko alak chéé imuuché kuriibchi sukookoochine inee kereeryaanteet nyeenyii.”

42Yooto kumwoochi :Yéesu bichoo kule, “Kyoosuman oob am siruutékaab Yeéyiin
yoo mwooyé kule, ‘Rwaanteet nyoo kitayé :biiko kuteekta :nyeé kookuyek
tilyeywoonteétaab kooto. Kokoonu :Yeyiin tiiyéywoontooni ankubo kwong'uut
s00 nyee tyaa yoo keekase!’

#3Kunyoo amwoowook kule +/makiinémunéénook baytooyiisyéetaab Yeéyiin
/ankiikoochi biiko choo makuyey ng'aleek chéé chame :Yeyiin.

44Chii ake tukul nyéé karyaach rwaantaanaa, makutirtir. Nto nyoo kéésuuchi
:rwaantaanaata, kuruurume.”

“Nto yu kakas :mbo Kkibkoros chéé wooyéch akoo Farisaayeek
tyoonkoochoonoo, koonkét kule king'aloolee :Yéesu icheek.

46Yooto kucheeng' kéelto nyéé kanamee Yéésu, nteenee Kinyokoriitu biiko cheeé
ki chaang' am yooto kuuyu kiiyénchiintoos :bichooto kule woorkooyoontéétaab
Yeéyiin :Yeésu.

Mataayo 22

Tyoonkoochéétaab saakweetaab kooyééeyto
(Luuka 14:15-24)

IKitas taay :Yéesu kumwoochi biiko tyoonkoochéét ake subak kule,

2” Wolee wuu :baytooyiisyeetaab Yeyiin kumii kule: Kimii :baytooyiinteét ake
nyéé kiyeytoochi wérinyii saakweetaab kooyeeyto.

3Nto tée yoo, kooyookto motwoorikyii bokukuuroot tayéek chée kimachaktoos
kukwa saakweet. Nteenee kutay :tayeechoo kukwa.

*Kooyookto subak motwoorikyii alak kule, ‘Boomwoochinooté tayeéchooto kule
kaayeeny yeeyiik ak wuunook chéé lumluméch. Okwoonchi keey kyaam
saakweenyoo kuuyu kaachob :anii kiy ake tukul.’

>Nteenee kitay :bichoo ng'aleechaa ankubééchi keey. Kiwokuyéyiis :ake am
mbareenyii nto ake kuwo mung'aareenyii.

6Kunam :choo king'étu motwoorikaab chiichoo, koonyaliilset ankubakach alak.

’Yooto kunyéeér :baytooyiintoonoo ankooyookto biikyii bo lukéet bokwaaraanta
rumiichoo ankubeel kiriinkééng'waa.

8Nto téé yoo kumwoochi motwoorikyii kule, ‘Kaakuchobakoy :saakwaanééb
kooyeeéy. Nteenee kamééetakunyoolunoot kukwa :biiko choo kwaakuure.

9Kunyoo, obe woloo bo sachaaraan boomwoochi chii ake tukul nyée koonyooru
kucho saakwaani.’

10Kubeetaat :motwoorichoo bokooruruuch biiko tukul chéé kiimuuch kunyoor
nyée matiny kule ng'oo :ng'oo. Kiwool keey :tayeek kut kunyiy :kootaab saakwa.

INteenee yu kawokucho :baytooyiintéet chokukas tayéek, kukas chiito ake nyee
kimaneelaach sirook chébo saakweetaab kooyééyto choo /kikiikiikoochi.

12Kuteebee :boontéétaab saakwa chiichoo kule, ‘Nto ii, tilyeenyuu, 'kééchoo
:inyiing' kule nee ko ama sirookaab saakweetaab kooyééeyto?’ Kusiis :chiichoo
ama ng'alyoo.
13Nto téee yoo kumwoochi :baytooyiinteét motwoorikyii kule, ‘Orat chiichi
awunnyek akoo kereenkook ankoowiirchi saang' woliin bo meéenaneet
wokung'woonchi :soboon ankuriirunee ng'wéeny.”
14Kiiwoong' :Yeésu tyoonkoochoonoo kumwooyé kule, “Chaang' :biiko chée
kuurootiin nteenee churtooy :chée ng'eri.”

Kibokutech :kaantooyik alake Yéeéesu

(M&arko 12:13-17; Luuka 20:20-26)

15Kikwaany keey :moonikaab Farisaayeek nto yooto, bokung'alaalee Kkiyée
makutechee Yéesu sukunam.

16Yooto, kooyookto :bichoo biikwaa ak chébo Erooté kubééchi Yéésu. Kuyité
kumwoochine Yeésu kule, “Kaaneétiinteet, kiinketé kule 'ibooyé manta
ankiineete biiko am keélto nyébo man koonket kiyéeeé maché :Yeyiin.
Maweéechiing' :chii ankoo ku inee ku ng'oo.

7Kunyi ii, mwoowééch, baa, kaasootéywéeekuuk, ara karaam kéekwéchiné
baytooyiintéetaab Rooma syuuruut nto miyaat?”

18Nto kuuyu kiinkété :Yéésu ruurumuung'waa, kumwoochi kule, “Oyéku s60,
kiblembechiis ny€eé tyaa! Kabootekyoo nee?

190booru baa, :akweek beesyaantaanaata /kéékweéytéé syuuruut.”/Kiiboorchi
beesyaanteetkey.

20Kuteebee bichoo kule, “Bo ng'oo :méti ak kaaynaani mii beesyaantaani?”

21Kuwal :biikey kule, “Bo baytooyiintéeétaab Rooma.”Yooto nanyuun, kumwoochi
:Yéésu bichoo kule, “Machaktoos okoochi baytooyiintoonoo Kiinyii, nto Yeyiin,
okoochi nyéeé nyeenyii.”

22Yu kakas :bichoo ng'aleechaa, koolat, nto téé yoo kubééchi keey.

Ng'eeteetaab meet
(Maarko 12:18-27; Luuka 20:27-40)
23Nteenee kukwoonchi subak Yeésu :Satukaayeek alake bésyoonooto.
Kiiyenchineé :bichoo kule yoo kaakume :chiito, kukaakume kutukul nyéé méebeére
wokung'eéetee meet bésyeeét ake.

24Yooto, kuteebee :bichooto Yeesu kule, “Kaanéetiintéet, mwooyé :kiruutékaab
Yeyiin choo kikoonu :Muusa kule yoo kame :chiito amanaasikyiin leekwa akoo
koorkeeényii, koontiiye :ng'eetaabkaametiitaab chiichooto koorkoonoo, sukusikyi
nyiin leekook chee /sikéekuurtee.

25Kunyoo ii, nteé kimii :chiito ake kény nyeé kiboonto werikyii tisab. Nto yu
kawokuwooyiit :weéeriit kibooreetyeet, kukéésyo. Nto mii yoo, kuméechi keey
nyeé manaasikyi :koorkoonoo leekwa.

26Koontiiyiis :weériit nyéé kirubu nyooto kiméeé. Kiibuurchiin :nkinee akoo
koorkoonoo ankume amanaasikyiin ak koorkoonoo leekwa. Koontiiyiis :weéeriit
nyée kibo somok. Koobuurto keey :nyoo nkinee koorkoonoo, nto mii yoo, kume
:nkinee nyéé manaanyoor leekwa. Kiyeyakay kuu nyooto kut kubék :wérichoo
tukul ama leekooy.

27Nto mii letuunoo, kume :nkinee koorkoonoo.

28Kunyoo, kéémaché imwoowéech: Makubooyiit ng'oo :koorkoonoo kooyyiin
kang'eetyee :bichooto tukul meet, kuuyu kubooyiit man, kiikoomut :bichoo tukul
koorkoonoo?”

29Kuwalchi :Yeéeésu kule, “Okustootiin kuuyu -moonkété :akweek kiyéé ibooru
:siruutékaab Yéyiin ak wolee wuu :kaamuukeyweekyii.

30Yoo kaakung'eetyéee :biiko meet, méebere takoomute keey subak. Ibuuré kuu
:malayikaanikaab Yéyiin.

3INteenee kurubta keey ng'eeteetaab meet nyébo biiko choo Kkiikubék ii,
mwoowooKk nee :Yeyiin

32yoo mwooyé kule, ‘Anii Yéyiinteéétaab Abraam, Isaka akoo Yaakobo'? Yoo
/kakeemwa kule bo :Yéyiin anum, koobooru :yooto kule takusoboot :chiichooto
ankoo kiikume keny.”

33Yu kakas :bichoo ng'aleechaa, koolat woleé kiinéétitooy :Yeésu.

Kiruutyeet nkono :nyee woo?
(Maarkd 12:28-34)

34Nto yu kakas :Farisaayeek kule kaakoomuukta :Yéésu Satukaayeek,
kooruruuch keey.

35Nto tée yoo, kutyem :kaaneétiintéét ake nyébo kiruuték Yééesu, kuteebee kule,
36” Nto ii, kdanéetiinteét, kiruutyéét nkono :nyéé woo am Kiruutékaab Muusa?”
37Kuwalchi :Yéesu kule, “Mwooyé :siruuték kule, ‘Icham Yéyiintééng'uung' am
mooyééeng'uung' tukul, soboonng'uung' tukul, ak kaasooteyweekuuk tukul.’
38Kiruutyeet :nyiitényi nyebo koomanuut anku woo am tukul.

39Nto nyébo ayeeng' kooroobéré nyiin kumwooyé kule, ‘Icham laatyeeng'uung'
kuu woloo ichamtooy keey.’

40yume :kiruutéchuutéchu ayeénku kiruutékaab Muusa tukul akoo siruutékaab
woorkooyik.”
Ng'oo :Kaararookiintéét?
(Maarko 12:35-37; Luuka 20:41-44)
41Kumiite :Farisaayeek kukeéruruuch keey, kuteebee :Yéésu kule,
42" (Osoote nee :akweek kurubta keey Kaararookiintéét nyoo okanyoonu?
Choonee kootaab ng'oo?”Kuwal :bichoo kule, “Kootaab Tawuti.”

43Kukétyi :Yéésu kule, “Am nee, naas, sukumwoochi :Tamirmiryéétaab Yéyiin
Tawuti kukuur Kaararookiinteet kule ‘Mokoryoonteét’? Kimwooy oob :Tawuti
kule,

#‘Kimwoochi :Yeyiin Mokoryoontéényuu kule: Ibuurunéé awunyuu nyébo taay
akoy yoo kaayeyiing' itebée buunikuuk.’

“Kunyi, yoo kuuré :Tawuti Kaararookiinteét kule ‘Mokoryoontéényuu’
koomuuchaktoos kule nee kuchoonee :Kaararookiinteet kootaab Tawuti?”

4#6Manaaket :chii ake tukul ng'alyoo amanaatakukany :bichoo kuteebee Yéésu
teebuut ake tukul kung'eetee yooto kuwo taay.

Mataayo 23

Kiikiimchi :Yéésu biiko kumarub atebuutéekaab Farisaayeek
(Maarko 12:38-40; Luuka 20:45-47)

INto miite yoo, kumwoochi :Yéesu rubiikyii akoo biiko chéé kimii yooto kule,

2” Yibé keey :Farisaayeek ak kaanéétikaab kiruuték kule icheek chéé inkéeté
koobanybaany siruutékaab Muusa.

30kasé sinee kiy ake tukul nyéé mwoowook, nteenee -moorub yéyuutékwaa
kuuyu mayeye :icheek kiyee ineéte.

#Ing'irée biich :bichu tukuuk chéé nyikiiséch amamacheé :icheek mbo kut kutiiny
tukuuchooto.

SYeéye kiy ake tukul kumaché kule sukukas :biiko kule kiikoonémchi keey :icheek
Yeyiin. Iwooyiite tukuuk chéé mii :siruutekaab Yeyiin ankuryookyi keey tokoch
ak woleeb awuun. Ikooyiitée mbo maaseekaab sirookwaa kusiir chébo biiko alak
/sikeebeére toos sooye :icheek miisin!

6Kicham :bichoo kuteébée woloo /keeékoonyité am sookwoonuut ak ng'échérook
choo bo taay am kooriikaab saayeet.

’Kicham /kiisubooyooté nyébo koonyit am woléé chaang' :biich ankicham
/kéekuure am koonyit kule ‘Mokoryoonteet’.

8-Mookany kukuurook :chii kule ‘Mokoryoontéét’ kuuyu Mokoryoontéét ku
akeenke baateey ankootuubche :akweek tukul.

9Amootoroor chii am koorooni kule ‘Baaba,” kuuyu oboonté Koon akeenke
ankumiité kibkoonkoy.

10-Moocham kukuurook :chii kule ‘Kaantooyiin nyeéé woo’ kuuyu oboonté
Kaantooyiintéet nyee woo akeenke nto nyooto ku Kaararookiintéeet.

1INyéee woo miisin am akweek ku nyoo yeétyééchiné chuut.

12Chii nyoo yibé keey barak +/makiichuchuuk nto nyoo yibé keey ng'weény,
+/makiitoroor.”

Kiiburyoong'to :Yéésu kiblembechiis

(Luuka 11:42-52)

13Kitas taay :Yéésu kumwooy kule, “Omiité s60, nyéé miyaat kule nee :akweek
kaanéétikaab kiruutéek akoo Farisaayeek, kiblembechiisyechu! Okéréé keey
kurkeet nyeé weéetii Kaab Yéyiin nyéé -moobaroochiné biiko alak koowut
ameebere owute :akweek mbo nkityo.
150miité s060, nyéé miyaat kule nee :akweek kaanéetikaab kiruuték ak
Farisaayeek, kiblembechiisyechu! Ombakootéé tooliiloon ak roorookiis 6maché
onyooru chiito akeenke nyéé karubaak. Nto yoo koonyooru, oyey bichoo
koolaambuuch :ng'ookistaab Kibrokosyoonteéet kusiirook.

160miité s60, nyéé miyaat kule nee :akweek cheebkoraatiis choo oréétooté alak!
Oneéete kule, ‘Yoo keewaalee keey :chii Kootaab Yéyiin, mamii :ng'alyoo, nteenee
yoo keewaalee keey ta-aabuutaab Kootaab Yéyiin kuname muumeekyii.’

17Cheebkoraatiisyechu, obérbéréch s00, nyée tyaa. Nkono nyebo koomanuut
kubiir ake: ta-aabuut nto Kootaab Yeéyiin nyoo itiliile ta-aabuut?

180mwooyé mbo subak kule, ‘Yoo keewaalee keey :chii kaabkoros am Kootaab
Yeyiin, kumamii :ng'alyoo, nteenee yoo keewaalee keey kiyee tuwéentooy kubo
koroseek, kunameé :muumeekyii.’

190koryootiin s60, nyéé tyaa. Nkono nyébo koomanuut kusiir ake: koroséék nto
kaabkoros nyoo itiliile koroseek?

14

© 2011, Wycliffe Bible Translators, Inc. (.
v Wycliffe



60

20Kunyoo, yoo keewaalee keey :chii kaabkoros, kaakoowaalee keey nkinee kiito
nyoo /kakéesooytooy am kaabkoros.

2INto nyoo iwoolée keey Kootaab Yéyiin, kaakoowaalee keey Koyooto akoo nyoo
minye ariit.

22Nto nyoo iwooléé keey kibkoonkoy, kaakoowaalee keey ng'echereetaab
baytooyiisyeét bo Yéyiin akoo nyoo ibuuree ng'echeraanaata.”

23Kijtas taay :Yéésu kumwooy kule, “Omiité s60, nyéé miyaat kule nee :akweek
kaanéétikaab kiruuték akoo Farisaayeek, kiblembechiisyechu! Okoochiné Yéyiin
akeenke am taman nyebo tukuuchoo /kiitooyée amiik. Nteenee kyookweeste
ng'aleekaab koomanuut am Makuutékaab Yeyiin. Chooto ku manta, kiisayta akoo
kaakaaseet. Karaam okoochine Yéyiin ng'ooluutyeéng'woong' nteenee karaam
miisin oyéyé ng'aleechaa alak.

24Cheebkoraatiisyechu iréétooté biich! Oyiiméé keey tukun chéé minkééch
ankoobakaakte tukun chébo koomanuut.

250miité s60, nyéé miyaat kule nee :akweek kaanéétikaab kiruuték akoo
Farisaayeek! Kiblembechiisyechu! Okerkeeye terekooy chée /kiiwuune woléeb
saang' nto woliin bo ariit kutuuryootiin.

26Qkoryootiin :Farisaayeek! Owuuné kurook terekyeet ariit nto kaakuyityo
makutililiit :nkinee wolééb saang'.

270miité s00, nyéé miyaat kule nee :akweek kaanéétikaab kiruutek ak
Farisaayeek, kiblembechiisyechu! Okerkeeye mbéeroos chée /kikeemas
kuleelakiitu woléeb barak nto woliin bo ariit kunyiyaat :koyikaab muuswek ak
kiy ake tukul nyee ma tiliil.

280kerkeeye :akweek mbeéroosyechoo kuuyu oboorunée woléeb saang' kule
ochurtootiin nteenee am ariit, kyoowung'te keey ng'ooki ankooyéeku
kiblembechiis miisin.”

29Kitas taay :Yéésu kumwooy kule, “Omiité s60, nyéé miyaat kule nee :akweek
kaanéétikaab kiruutek ak Farisaayeek, kiblembechiisyechu! Otéékyine
woorkooyikaab kény tukuuk chée /kiisootée ankookaroorané mbeéeroosyekaab
biiko choo churtootiin,

30soomwooyé kule, ‘Nto kikéemiiteé kooreet am bésyoosyékaab mbo kuuko, nto
kimakeewastooy korotiikaab woorkooyichu kuu woloo kiyéytooy :biikyoo chébo
kény.’

3INto kuuyu okuuré bichu kule mbo kuuko, ochamchiintoosii nkityo kule
okerkeeye mbo kuukoong'.

32Kunyi, otas taay naas, 0yeéyé ng'ookistaab mbo kuukoong'!

33Ng'oomng'ookichu! Omuuché kule nee ochilil -/makiiruusteenaak maataab
kibchuulyo?

34Amiité ayookwook woorkooyik, biiko chéé boonto kiirnatéét ak kaaneeétik.
+Mookwertoochi alak murtooywoosyeék obakach, nto alak +moobir am
kooriikwook bo saayeet ankookwetaatee kiriinkoosyek.

35Kunyoo +/makiing'woonchook kubo biiko tukul choo /kikeebakach buch,
koonaamee Abél akoy Sekaryaa Araab Berekyaa nyoo Kkyodobakakyiné
kweéenuutaab Kootaab Yeyiin akoo kaabkoros.

36lKaamwoowook, biiko chéé wuu chuutéchu :chée nyooru ng'wooninoo tukul.”
Kawootyoontiitaab Yéérusaléém
(Luuka 13:34-35)

37Kibolchi :Yeésu Yeéerusaleem kumwoochiné kule, “Wooy, wée, Yéerusaléem,
we, Yeerusaleem! Irumé woorkooyik ankiiwiiree rwoontook biiko choo iyooku
:Yeyiin kule kuyisuung'! Kyaasyeem kunyil areet chéé chaang' kule ayisu biikuuk
kuu woloo yisuntooy :nkokya kinyiinyiiyeenik koowut kebebaakyii, nteenee
manééekoonoo kut ayey kuu nyooto.

38Kunyi makuyoochiin :Kootaab Yeyiin.

39IKaamwoowook kuchakee raat kuwo taay matabookasoo subak, akoy omwaay
kule, ‘Ibéruuroot :nyoo choonii am kaayneetaab Yéyiin."”

Mataayo 24
+/Makiiturbuub Kootaab Yeéyiin
(Maarko 13:1-2; Luuka 21:5-6)

INto yu miite :Yeésu kuweéchiné keey kukang'eetee Kootaab Yeyiin, koonookyi
:rubiikyii ankooboorchi inee wolée /kikeeteekta Kootaab Yéyiin.
2Yooto kumwoochi :Yeéésu rubiichoo kule, “-Moobéng'teé ochorokyiné tukuuk
tukul chée wuu chu. Kaamwoowook, +/makiiturbuub tukuuchu tukul nyeé
mamii :rwaa mbo akeenke nyée ng'etu kookemeeraat keey ake.”

Nyaliluutek ak wusiisyéeét

(Ma&arko 13:3-13; Luuka 21:7-19)
3Nto yu mii :Yéésu keéébuureé Lekemeetaab Muséytuuniinék ak rubiikyii nkit,
kuteebee :rubiik kule, “Mwoowéech, ayu yeé yéyaktoos :ng'aleechaa
'keemwooye? Kiy nee :nyé€ +makeekasee yee iyeéwunee :inyiing' ak yée yitu
:tabantaab kooreet?”
4Kumwoochi :Yéésu kule, “Oriib keey! -Mookany /kiiberbeeraak.

>Choong'éch :biiko chéé makukwaanaat ankuyey keey :ake tukul kule inee ku
kaararookiintéet. Makoobotbootoot :bichoo biiko chée chaang'.

6+Mookas kubare keey :biiko am kooréet /ankyoomu ng'al chébo booryoot,
nteenee -moomuuy€é. Masimkuyitu :tabantaab kooreet ankoo kayeyakiis
:tukuuchoo.

’Makubooryo :bororyeet ake ak ake, kubooryo :kooréet ake ak ake. Makucho
:kemewuut ankutookunooteée :kibring'ring'nyéet komoswookik chée chaang'.
8Ng'wooninto nyée kiamunéé moroontoon :nyoo nto yitu :kooréét nyée 1eel.

9+ /Makeechaamtaak, /kéewusook, /keebakachaak /ankééweéchook am
kooroosyéek tukul kuuyu oyénwoo.

10Makoochuchuuyee keey :biich chéé chaang' kaakaaseet ankuchaamtaat keey
ameekooriiku keey.

11Makuyey keey :biiko chée chaang' kuyek woorkooyikaab Yéyiin ankutéweéch
biiko chée chaang'.

12ZMakuwooyiit :ng'ookisto kut kubot :chamateet.

13Nteenee +/makiiraraach chiito nyoo kamuyta akoy tabanta.

14Nto subak, +/makyaamtee Lokooywechu Karooméch bo Kaab Yéyiin kooreeét
kumukuul kukas :biikaab yeémoosyék tukul, nto yitu :tabanta.”
Woleée +/makiiserweetita Yéerusaléeém
(Maarko 13:14-20; Luuka 21:20-24)

15-16Kimwooy :Yéesu subak kule, “Yoo kookas ‘kiyoo -méeériiku :Yéyiin’ nyoo
king'aloolee :woorkooyoonteet Tannyeél kukeeyyoonyée Kootaab Yeéyiin,
machaktoos kumwechi :biiko choo miite Yuuteeya lekem. (Kuyeb yiit :chii nyoo
sumaneé ng'aleechu.)

17Nto yoo kanyoorta :ng'aleechu chii kumii koonyii barak, -mééwut ko kule
koonéem kiy ake tukul nyee sukumweéyto,

18ameeyeey :chii nyoo miité mbareen kaa kule wokunam sireet nyeé iliiktee
keey.

9Leyye, makuwuuyiityi soo kule nee am beésyoosyéchooto kooruuk choo

kooyootiin ak choo iréériisyé!

200saay Yeyiin kule mayeyakiis :ng'aleechu yoo yiiwoot nto ku beésyééetaab

Sabaato.

2IMakuwooyiit :ng'woonintaab bésyoosyechooto kusiir ng'woonin ake tukul

nyee kiikutook kuchakee kayey :Yeyiin kooréeet, amakoy kutook :ng'woonin ake

nyee tée nyoo besyeet ake.

22Nteenee kiikoonwaakiit :Yeyiin bésyoosyéchooto kuuyu mii :biikyii chée

kiikukwey nyeé nto kimanaakoonwaakiit, nto mamii :chii nyee katawokusobe.
Kaararookik chéé mabo man

(Maarko 13:21-23; Luuka 17:23-24)
23Yoo kamwoowook :chii ake tukul Kkule ong'nyi Kaararookiintéét nto
ong'nyiin, -mooyénchi,
24kuuyu  makukwa :biiko chéeé makuyey keey Kkuyek kaararookik ak
woorkooyikaab Yeyiin. Makuyey :bichu ng'al chébo kwong'uut sukung'eet, yoo
imuuchaktoos, kutéewech biikaab Kiriistdo choo kweéyootiin.
25Kasimasoowook, kookas?

26Kunyoo, yoo kamwoowook :chiito ake kule, ‘Ong'nyiin Kaararookiintéét miite
suurkweéén,” -moobe wolooto, nto kumwoowook kule, ‘Ong'nyi kawunyee keey
kiseenke’, -moocham.

27Kuu yoo iwéchee koong'asiis /bokeekasee tinkeey, kukérkeyiitu nyooto :wolee
choontooy :Weritaab Chii.
28Woloo mii :motoong'wek, kumii yooto :muusweék.”
Kiyee ibooru choonéétaab Yéésu
(Maarko 13:24-27; Luuka 21:25-28)

29Kitas taay :Yeésu kumwooy kule, “Yoo béku :nyaliluutéchoo bo
bésyoosyechooto, ‘Makumis :asiista, ameeéetakooluuwu :araaweet.
Makootimtiimakoy :woliin bo barak ankoosuuw :kookeelik.’
30Yooto +maabooru keey :Weéritaab Chii am barak. Makuriiryo :biikaab koorooni
tukul yoo kakasa achoonée boolik barak am kaamuukeyweek ak 1ebkeéeyyéetaab
Yéyiin.
31Yoo /keekuuté koontiit kuchéchi barak, +maayookté malayikaanikyuu kuba
komosta ake tukul nyebo kooréeet bokooruruukoot biiko choo kwéyootiin.”
Bésyéét nyoo iyééwu :Yeésu
(Maarko 13:28-32; Luuka 21:29-33)
32Kumwooy subak :Yéesu kule, “Yoo inkatu :kéétoo /kéékuuréé mutiiniit,
koobooru kule kaakuriik kumuses.

33Am kéélto nyéé wuu nyooto, yoo okasé kuyeyaktoos :tukuuchoo tukul, onkét
kule kaakuriik :bésyéét nyoo ayéewunee.

34lKaamwoowook, mabootoos :biikyuu choo kyaakwey ankoo Kkayéyakiis
:tukuuchoo tukul.

35Makubot :barak ak ng'wény, nteenee maboté :ng'alyoontéényuu.

36Mamii :chii nyéé inketé bésyeét nyee ayéewunée. -Meénkété :malayikaanik
amaankété mbo :nkanii, nteenee Baaba nkit :nyee inkeéte.

Ochob keey
(Maarko 13:35; Luuka 17:26-36; 12:39-40)

37Kerkeyiitu :yoo kariik ayeewunée :anii Weritaab Chii ak bésyoosyéchoo kibo
Noowa.
38Kutoombo kuchoonii yooto :taambiliilyeet, kyoomiisyé :biiko, kuyyéesye,
koomutiisyé /ankiimute chuut akoy bésyoonoo kiiwute :Noowa mweeng'.
39Kimeéenket :bichoo kiyee kimii wokuyéeyaktoos akoy yoo Kkichoonii
:taambiliilyeet ankubakach bichoo tukul. Makukerkeyiit nyooto bésyoonoo
choonii :Weritaab Chii.
40Yoo0 mii :murénik ayeénku mbareen, +/makéeyib akeenke /keebakaakta ake.
#INto yoo mii :kooru ayeenku kung'ooyséé rwaanteet, +/makeéeyib akeenke
/keebakaakta ake.
#2Kunyi, oriib keey  kuuyu -moonkété besyeét nyéé choonee
:Mokoryoontééng'woong'.
430rootooté ng'alyoontooni: Nto inkété :chiitaab kayta asiiswék chéé chooneé
:chooriinteeét, nto riibse -/makeéebut kanyii.
44Kunyoo machaktoos ochobootiin :nkakweek, kuuyu makucho :Weéritaab Chii
am asiiswek cheé -moomoonkyine.

Motwooriin nyéé /kiikooséé keey

(Luuka 12:41-46)

45Ara ng'oo nanyuun nyéé motwooriin nyéé /kiikooséé keey anku ng'oom? Nyee
kiikooseé keey ku nyoo itoorchiné :mokoryoonteét biikaab kanyii kubaye nyeeé
mamii :wuuyin.

46]béruuroot :chiichoo yoo kanyoor :mokoryoontéényii kuyéye yiisyoonoo nyéeé
karaam!

47IKaamwoowook, = makookoochi  :mokoryoontoonoo  motwooriintoonoo
kooyyoonkyi tukuukyii tukul chée boonto.

48Nteenee yoo miyaat :motwooriintoonoo, makumwooy kule, ‘Loo yéé choonii
:mokoryoontéenyuu.’

49Yooto makubirseet motwoorik chuut ankung'asyanchi keey kwoomiis
ankuyyeéesyo akoo kibookitiis.

50Nto yoo Kkacho :mokoryoontéényii am bésyeéét nyeé -méémoonkyiné
:motwooriintoonoo,

>Imachokoong'woonchi motwooriintoonoo ankutoorchi wolee mii
:kiblembechiisyek chuut, wokuriirunee ng'wény.”

Mataayo 25

Tyoonkoochéeétaab tiibiik taman

14

© 2011, Wycliffe Bible Translators, Inc. (.
v Wycliffe



65

IKitas taay :Yeesu kumwooy kule, “Okany amwoowook woléé wuu :choonéétaab
baytooyiisyeétaab Yeyiin nyée leel. King'eet :tiibiik alake tamanu kunam
taariinekwaa bokutorooch saanteet nyee makiisye.

2Kibérbéréch :muutu kung'ooméch :chuut muutu.

3Kinam :choo Kkibérbéréch taariinek cheekwaa amanaanamtaat Kkeey
mwaaniinek.

“Nteenee kinamtaat keey :choo king'ooméch mwaaniinek.
>Yooto wokooliiny :saanteetkéy. Kukas :tibichoo kut koonuukiis ankuruuyo.

®Nto miite kwéemooy kween, /keekuur kule, ‘Kaakuyit :saanteet! Nyoo, okwaa
baa, otorooch!

’Kung'eetyo :tibichoo tukul ankuyeyta taariinekwaa.

8Yooto kumwoochi :chu kibérbérech chu king'ooméch kule, ‘Ntéé miite
kumistoos :taariinekyoo acheek, oroong'wéeech mwaaniinek.’

9Kukeétyi :choo king'ooméch kule, ‘Acha. Nto nyuun kurarchéech acheek. Boo-al
cheekwook.’

10Kung'eetyo bokwooliis. Nto kumiité keéltaab too kubeétii, kuyitu :saanteet.
Yooto koowuté :choo kichobootiin kootaab saakweet ak saanteet /ankeekere
kurkeet.

1INto tee yoo kuyit :nkicheek chu kibéétii mwaanik ankoong'éétiis kule,
‘Iyootweech! Iyootweech! Yootweéech kurkeet!”
12Nteenee kuwalchi :chiichoo kule, ‘-Maankétook :anii.” “
I3Kiiwoong' :Yeesu tyoonkoochoonoo Kkule, “Kunyoo, oriib Kkeey naas,
kuuyu -moonkete bésyeet nto ku asiiswek chee ayeewunéeé anii.”
Ikaaman kiyéé /kakeekooning'
(Luuka 19:11-27)

14Kitas taay :Yeésu kumwooy tyoonkoochéét ake kurubta keey baytooyiisyeétaab
Yeyiin kule, “Kimii :chii nyée kimaché kuwo ruutooy, kukuur motwoorikyii
ankootoorchi chii tukuuk chéee kiimuuche kuriib.

15Kiitoorchi nyebo taay beesaanik kisyéérook konom, kootoorchi ake kisyeééerook
tibtém nto ake kootoorchi nyoo kisyéerook taman. Nto kaakuyityo, kuruuto.
16Kiwokuyeéyiisyeé :nyoo /kikiitoorchiné kisyéerook konom beesaanichaa areet
akeenke kubasunée alak kisyeérook konom.

17Kunyoor :nkinee nyoo /Kikiitoorchiné kisyeeérook tibtém kisyeérook alak
tibtem.

18Nteenee kiwokubal :nyoo /kikiitoorchiné kisyeérook taman ng'wéeneet
ankukonor beesaanikaab mokoryoontéeényii.

19Nto kaakukeeyta bésyoosyek chéé chaang', kooyééwunéé :mokoryoontoonoo
ruutooy. Kikuur ake tukul am motwoorichoo chokumwooy wolée Kkibeeta
:ng'aleekaab beesaanichaa.

20Kucho :nyoo /kikiikoochiné kisyeérook konom ankumwooy kule,
‘Mokoryoonteet, 'kikiitoorwoo beesaanik kisyéerook konom, kunyi kas, baa, mii
:kisyeerook alake konomu barak.’

21Kuwalchi :moKkoryoontéényii motwooriintoonoo kule, ‘Kweeyey nyeé karaam
/ankiikoosééniing' keey! Kuu yoo 'kweemuuch ikaaman tukuuk chée ng'eri kut
kubas keey, +maakooniing' ibawu tukuuk chéé choong'ech. Choonchi keey
keetankas :tukwaay!’

22Nto teé yoo kucho :nkinee nyoo /kikiikoochiné kisyéérook tibtém, ankumwooy
kule, ‘Mokoryoonteét, 'kikiitoorwoo beesaanik kisyeerook tibtém, kunyi kas, baa,
kookutasyi keey :kisyeerook tibtéemu.’

23Kuwalchi :mokoryoonteét kule, ‘Kweeyey nyéeé karaam, /ankiikoosééniing'
keey! Kuu yoo 'kweemuuch ikaaman tukuuk chee ng'éri kut kubas keey,
+maakooniing’ ibawu tukuuk chee choong'éch. Choonchi keey keetankas
:tukwaay!’

24Nto mii yoo, kucho :nyoo /kikiikoochiné kisyeérook taman, ankumwoochi
mokoryoontéeét kule, ‘Mokoryoonteet, kwaankete kule iyéku chii nyee koroom
nyee 'kiicham ikesé kiyeeé kiméeéchoone ankiiruruuchee wolée manééyis kébus.
25Kwaanyokoriitu, kunyoo kiwaabalchi beesaanikuuk ng'wény akonor. Neennyi,
onkyu beesaanikuuk.’

26Kuwalchi :mokoryoontéét kule, ‘Imiyaat ankiiburén! Akoo kiinkété :inyiing'
kule akesée :anii amiik wolée manaachaan ankaaruruucheé wolee manaayis ee?
27Karaam, nto Kkiikonoree lénkuunék woloo basu keey, nto kachaanyooru
kookutasyi keey.

280némunéé nyi beesaanichaa ankookoochi chiito nyoo kaboonto beesaanik
kisyeerook bokol.

29Chiito nyoo Kkayeyiisye kiyee /kakiikoochi, +/makeetasyi. Nto nyoo
kamayeéyiisye /kiinemunéé mbo nyooto /kakiikoochineé.

30Nto motwooriintooni kéweyiin, owiirchi saang' woliin bo méénanéét
wokung'woonchi :soboon ankuriirunee ng'wény.”

Makodotiilchi :Yeesu biiko ng'aleek

31Kitas taay :Yeesu kumwooy kule, “Yoo choonii :Weritaab Chii am wooyinnyii
kuu baytooyiin kuboontoonu keey malayikaanik tukul, makoobuuree
ng'echereenyii bo baytooyiisy€et.

32+ /Makiiruruukyi biiko tukul taayeenyii. Yooto, makoobéésyo biiko kuu yoo
ibéestoos :akiinteet keechiirek akoo ng'oroorik.

33Makutebunéé :keééchiirek awutaab taay Kkutébunéé :ng'oroorik awutaab
kaataam.

34Makumwoochi yooto choo miité awutaab taay kule, ‘Okwaa :choo
kiikoobéruurook :Baaba. Onam barooyinng'woong' am Kaab Yéyiin nyoo
/kisimkeechobwook kuchakee /kakeeyey kooreet.

35Ki yoo kaama :kémeéy, obayoo, nto yoo kaama :melel, 6koonoo béy chéee
kaayyee nto yoo kaaruutoochook, 6toochoo.

36Ki yoo maatinyé sira, oloochoo, nto yoo kaamnyaan, 6rwoomoo, nto yoo
/kikeeratoo, bookasaa.’

37Yooto makukeétyi :choo churtootiin kule, ‘Ayu yéé kyoomiing' inyiing' :kéméy
ankeebayiing' :acheek 00, Mokoryoonteet, ku ayu yéé kyoomiing' :melel
ankeékooniing' béy chee 'keeyyee?

38Ki ayu yeée 'kiiruutoochéech ankeetaachiing' :acheek, ku ayu yeé kimeétinye
sira ankiilaachiing'?

39Ayu yee 'kiimnyooné :inyiing' ku ayu yéeé 'kiirataat ankubokiirwaamiing'
:acheek?

40Makuket yooto kule, ‘Kaamwoowook, kiyeé kyooyechi ake tukul am mbo
ng'eetaabiya choo kuskus, kyooyéwoo anii.’

4INto téé yoo kumwoochi choo miité awutaab kaataam kule, ‘Ong'éétyéé yu :chu
oruustooyootiin  bookarbusyi woleé bo maataab  kibchuulyo nyoo
/kikéeeyéytoochi Kibrokosyoontéet akoo tamirmirookyii bo rokos.

42Kyaama :kémey, -amoobayaa, kwaama :melel, -amo66koonoo béy.

43Aruutoochook, -amootaachaa. Awé ama sira, amanoolaachaa, amnyaan,
amaboorwaamaa /ankeerata amabookasaa.’

44Makumwoochi yooto :nkicheek bichooto kule, ‘Ayu yéé kyaaming' :kéméy,
melel, nto iruutoochééch, nto yeé kimeeétinyeé sira, nto yeé kiimnyoonée, nto
kiirataat, amakeeyeetyéeechiing' 00, Mokoryoonteéet?’

45Nto yooto makuket kule, ‘Kadamwoowook, yoo manooyéchi kiy biikyuu choo
kuskus, méebere kyooyewoo anii kiy.’

46Yooto nanyuun +/makiimut bichooto woléeé wokung'woonchiné :soboon
akookoy /ankiimut choo churtootiin kuba woléé bo soboontaab kibchuulyo.”

Mataayo 26

Kicheeng' :buunikaab Yeesu woleé makunamta inee
(Maarko 14:1-2; Luuka 22:1-2)

1Yu keewoong' :Yeésu kumwooy ng'aleechu tukul, kumwoochi rubiikyii kule,
2” Kuu yoo onkete, kaakung'et :bésyoosyek ayeénku /kyaam Saakweetaab

Keeytaayeet, nto yooto  +/makiiyokooytoo anii, @ Weritaab  Chiij,
/bokéekweértoochoo murtooywoonteet.”

3Kiiruruukyi keey :mbo kibkoros chée wooyéch akoo booyikaab Yuutayeek
kaytaab kibkoros nyeé woo nyée /kikeekuuree Kayaafa.
4Yooto kuchob woléé makunamta Yéésu /subokeebakach.

SKimwooy Kkule, “-Mookany keenam chiichi /kyoomé Saakweetaab Keeytaayeet,
kuuyu imuuche :biiko kuyey woorooryeet.”

Kiraang'tee :koorkéét ake Yéeésu mwaayta mét
(Maarko 14:3-9)

®Nto yu miité :Yéésu Beetannyaa am kaab Simooni chiichoo kikiikunameé
:makereenik,

’kucho :koorkéet ake nyee kiboontoonu mwaay nyée kiboong'u nyée anyiny
nyeébo beesaan chée chaang' miisin. Nto kumiité :Yeésu kamuree keey yée
/kyoomiisyé€, chokuraang'tee :koorkoonoo métinyii mwaayaa.

8Bere kukas :rubiikaab Yeésu kuu nyoo, kung'woonchi ankumwooy kule, “Ntée
sukunyarta :koorkooni mwaay kuu nyi?

9 /Katakyooltée mwaayi beesaan cheé chaang' /ankiikoochi banoonik.”

10Kiinket :Yeesu kiyéee kimii kumwooye :icheek. Yooto, kumwoochi rubiikyii kule,
“Omacheéeé nee :akweek koorkooni? Ntéé kaakuyéwoo anii ng'alyoo nyéé karaam.
11Kookas, oboonté keey :akweek banoonik akookoy, nteenee meébére oboonté
keey anii akookoy.

12Yoo karoong'tee :koorkoonoo mwaayi met, kamiité kuyéytoo /subokeemuya.
13IKaamwoowook, -/makéewuutyée koorkooni am Kkiyee Kkaakuyey yoo
/kyoomtooy lokooywek chée karoomeéch am kooreet tukul.”

Kiiném keey :Yuuta kuchaamta Yéeésu
(Maarko 14:10-11; Luuka 22:3-6)

14Nto miité yoo kung'eet :Yuuta Iskaryoot nyoo ki akeenke am rubiikaab Yéesu
taman ak ayeéeng' ankuwo wolee kimiite :mbo kibkoros chée wooyéech.
15Kiwokuteebee bichoo kule, “Kiy nee :nyéé okoonoo yoo kaachobwook kéeélto
onam chiichi?”/Keechamchi feetaanik sosom.

16Nto kuchakee yooto kuwo taay kucheeng' :Yuuta barooyinto nyée kachaamtee
Yeesu.
IKikeeyeyta wolee /kyooméeeé Saakweetaab Keeytaayeet
(Maarko 14:12-16; Luuka 22:7-13)
1”Nto yee ki bésyeétaab taayta nyébo Saakweetaab mukaatiin chée
makuutunootiin, koonookyi :rubiik yéé kimii :Yéésu ankuteebee kule, “Ano woléé
imacheé keeyeyte /sikyaamee Saakweetaab Keeytaayeet?”

18Kuwalchi :Yéeesu kule, “Boocheeng'aate chii am kiriing' ankoomwoochi kule,
‘Kamwooy :Kaanéetiintéet kule: Kaakuyit :bésyoosyekyuu. Kunyi, amiité ak

1) «

rubiikyuu, chaa-amee Saakweetaab Keeytaayeet koong'uung'.
19Bokuyeyta :rubiichoo saakwaanaa kuu woloo kAmwooytoochiné :Yeésu.

Kiiboor :Yeesu chiito nyee kimii wokuchoomtooy

(Maarko 14:17-21; Luuka 22:21-23; Yoowaana 13:21-30)

20Nto kumii kuratoorate :kooréet, koobuur ng'wény :Yéesu akoo rubiikyii taman
ak ayeeng' kwoomiis.
21Kumii kwoomiisy€, kumwooy :Yéésu kule, “/Kaamwoowook, mii :akeenke am
akweek nyee makuchaamtaa.”

22Kung'woonchi :rubiichoo ankutoow :ake tukul kuteeb kule, “Ara anii 00,
Mokoryoonteet?”

23Kuwal :Yeésu kule, “Nyoo Kkiilabloobtooy :tukwaay mukaatiit terekyeet akeenke
:nyéé makuchaamtaa.

24Makume :Weritaab Chii kuu yoo siraat. Nteenee makung'woonchi s66 kule nee
:chiito nyoo makuchaamtaa! Kaykay nto /kimakeéesich chiichoo.”

ZSKumwooy :Yuuta kule, “Anii mbono oob 60, Mokoryoontéét?”Kuwalchi :Yéésu

Ty

kule, “E€, inyiing'.
Kitoow :Yeésu saakweet nyee leél
(Maarko 14:22-26; Luuka 22:19-20; 1 Kooriintéek 11:23-25)

26Nto mii yoo, kunam :Yéésu mukaatiit ankubirchi Yéyiin koonkoy ankubetes nto
yityo kookoochi rubiikyii kumwoochine kule, “Boornyuu :nyi, o-am.”

27Kunam terekyeet nyéé Kkimiité :tifaayiilk ankubirchi Yeéyiin koonkoy
ankookoochi rubiikyii kumwooye kule, “Oyyee :akweek tukul.

28Korotiikyuu :chu chébo Kkiirootyeet nyee 1éel chée +/makiitaata /sikéényoochi
kaat biiko chéé chaang' kubo ng'ookiswookik.

29IKaamwoowook, -mawaayyeé subak tifaayiichu akoy bésyoonoo ayyeée ak
akweek tifaayiik chée leelach am Kaab Baaba.”

30Nto tee yoo, kutyéeén kookoostooy Yeéyiin, ankung'eéétyo kutakyi Kkeey
Lekemeetaab Museytuuniinek.

Kiiboor :Yeésu kule makutuuch keey :Bétéro

(Maarko 14:27-31; Luuka 22:31-34; Yoowaana 13:36-38)
31Kumiité kééltaab too, kumwoochi :Yéésu rubiikyii kule, “Omiité :akweek tukul
boomweyeeénoo kweeémowuuniitényi, kuu yoo mwooyé :siruutek kule,
‘+Maabakach akiinteet kusereét :keechiirek.’
32Nto yoo kaang'eetee meet, +maantooy Kalilaaya.”

33Kuwalchi :Bétéré kule, “Ankoo kamweéyééniing' :chuut tukul makoy
abakaaktiing' :anii.”

34Kuketyi :Yeesu Beétéro kule, “Kaamwoowuung', am kweeémowuuni, kutoombo
kooturkuuché :kirkoonkiit, +meetuuch keey :inyiing' areet somok
kule -meéénkétoo.”

35Kuwal :Betero kule, “Makoy atuuch keey kule -maanketiing’. Yoo kabo meet
kéebeku :tukwaay.”’Kooruumchi :nkicheek rubiik chuut tukul kuu nyooto.

Kiwokusaayee :Yeésu Ketesemaane

(Maarko 14:32-42; Luuka 22:39-46)

36Yu kayit :Yeesu akoo rubiikyii yee /keekuurée Ketesemaane, kumwoochi kule,
“Okanyaa yuutéyu, awe :anii yuun waasaay.”
37Kuweeto keey Beétéro akoo weérichoo ayeéng' bo Sebetaayo. Kyaam
:ng'uusng'uus Yeesu kut kulooklooken.
38Nto teé yoo, kumwoochi mbo Bétéro kule, “Kaamuy :anii kut wuu nyéeé
+maameey. Kunyi, ong'etuneé yuutéyu ankookasu.”
39Y0oto koonaakta taay kisich ankukutuny ankuyim kutiiny tokochta ng'wény
kusaay kule, “Baaba, yoo imuuchaktoos, inemtoowoo nyalili. Nteenee kuyeyakay
kuu woloo imaktooy, meébere woloo amaktooy :anii.”
“0Nto yu keeyeey woloo Kkimii :rubiikyii somoku kunyoor kuruuytoos.
Kumwoochi Betéero kule, “Kamoomuuché keekasu tukul mbo asiista akeenke?
41Machaktoos okasu ankoosooyé simoo-asyi keey tyémiisyéét. Obéré nto oyey,
amamii :nkuruuk.”
42Yooto kooyeey subak ankusaay kule, “Leyye, Baaba, yoo méémuuchaktoos
/kiinemtoowoo nyalili, kuyeyakay kuu woloo imaktooy.”
43Yu keeyeew :Yeésu nyebo ayéeng', kunyoor mbo Bétéro karuuyo subak, kuuyu
kiboonto rwoonik chée nyikiisech.

#4Kubakaakta rubiichoo ankuwokusaay nyébo somok kumwooyé kuu yoo kabo
taay.

45Nto téé yoo kooyeey woloo kimiité :rubiik ankumwoochi kule, “Akoo
toobéng'tee rwoonik? Okas, kaakuyit :asiiswek /kiiyokoochi Weritaab Chii
awunnyékaab kibng'ookisiis!

460ng'nyiin choomtooyiintéét kaakucho! Ong'éétye bokéétuuyée.”
IKikeenam Yéésu nteenee kitay /keeésar
(Maarko 14:43-50; Luuka 22:47-53; Yoowaana 18:3-11)

47Kutakumii :Yéesu kung'aloolé, kuyitu :Yuuta nyoo ki akeenke am rubiikaab
Yeésu taman ak ayeéeng'. Kiboontoonu keey biiko chéé chaang' chée kitinye
chookiinek akoo syaariinek chée kiiyooku :mbo kibkoros chee wooyéch akoo
booyik.

48Kjkiisimkumwoochiné :Yuuta bichoo kule, “Nyoo okasé atorooché, onameé
nyooto.”

49Kutakyine keey :Yuuta Yeésu bakeenke ankutorooché kumwooyé kule, “Aase,
Mokoryoonteet.”

S0Kuketyi :Yeesu Kkule, “Kachéetoroochoo man 00, murooni?”Kutéryékyinée
:bichoo Yéésu bakeenke.

51Kukasé :rubiintéet ake nyébo Yéésu kuu nyoo, kung'usu chookiit nto bérée
kuyeb motwooriinteétaab kibkoros nyée woo, kuchwenta yiitit koosuuyto.
52Kumwoochi :Yéésu rubiintoonoonyii kule, “Kétyi chookiing'uung' Kiraaru,
kuuyu iwoong'tooy :chookiit chii nyoo kicham chooki.

53-Moonkété kule amuuché :anii akuur Baaba kuyéeetyéechoo areet akeenke
ankoomuuche kooyookwoo lukoosyek taman ak ayeéng' chebo malayikaanik?
>4Kayityiin :ng'aleechu ak siruutékaab Yéyiin.”

55Kuweéekyi keey :Yéésu bichoo ankumwoochi kule, “Obéré antoochiné :anii
lukeet nyee macheé kuweech kooreét sookwaante chookiinek ak syaariinek
boonamaa? Ntee kwaaboonte keey :anii akweek kwaak am biiwuutaab Kootaab
Yéyiin aneeétiisye. Kwaamaak :nee simoonamaa yooto?

56Nteenee ityiiché :ng'aleechu tukul siruutékaab woorkooyik.”Kimweéyée :rubiik
Yéesu!

Kumii :Yeesu taayeetaab kookwééet nyee woo nyeébo Yuutayeek
(Maarkd 14:53-65; Luuka 22:54-55, 63-71; Yoowaana 18:13-14, 19-24)

57Nto mii yoo kukwéryoot :bichooto Yéesu kaab Kayaafa, kibkoros nyoo woo.
Kikiikooruruukyi keey wolooto :kaanéétikaab kiruutek akoo booyik.

>8Kiinaamaat :Beétéro Yéeésu akoy Kkiyénkuutaab kaytaab chiichoo bo koros
ankoobuur ak riibiikaab kayaata sukukas kiyee makuyeyakay.

>9Kimach :kookwéétaab Yuutayeek tukul kooyyoonkyiné :mbo kibkoros chée
wooyech, kule kunyoor ng'alyoo nyee miyaat nyée name Yéeesu /sikiitiilchi meet.

60Nteenee manaanyoor ng'alyoo ankoo kisyeem :biich chéé chaang' kumololchi
Yeésu ng'al. Nto yityo koonem keey :biiko alake ayéenku

6lankumwooy kule, “Kimwooyé :chiichi kule imuucheé kooturbuub Kootaab
Yeyiin ankuteechee bésyoosyéek somok.”

62Kooyyo :kibkoros nyeéé woo ankuteebee Yéésu kule, “Itinyé wolée ituuktooy
keey am ng'aleechu mwooyeé :bichu?”

63Kusiisyi keey :Yeésu. Kumwoochi subak :kibkoros nyoo woo Yéesu kule,
“Ateebéeniing' am taayeetaab Yeéyiin kule ii, ‘Inyiing' man Kaararookiinteet,
Lakwataab Yeyiin?" “

64Kuwal :Yéeésu kule, “E€, wuu nyooto, 'keemwaay. Nteenee amwoowook akweek

tukul kule: +Mookas Weéritaab Chii koobuuruneé awutaab taay nyebo Nyoo bo
Kaamuukey ankookas kuchooneé boolik.”

65Kikwaany keey :moo chiichoo woo bo koros kut kubaach sirookyii ankumwooy
kule, “!Kookas, kaakookerkeeyee keey :chiichi Yeyiin! Nee ake :nyée
/takeemwooweech kurubta keey ak chiichi? Kookas oob wolee kaakoontosuurto
Yéyiin?

660béreé nee :akweek?” /Keeléénchi, “Misyiné :meet.”

67King'utyineé :alake koonyek ankootuluuchg, kusyéeecheé :alake

68sukumwoochiné kule, “Kaararookiintooni, ng'oo :nyoo kabiring'?”

Kituuch keey :Bétero
(Maarko 14:66-72; Luuka 22:56-62; Yoowaana 18:15-18, 25-27)
69Yooto kumiité :Bétéro yoo kibo biiy, kucho :cheébto ake nyeé ki motwooriin
ankumwoochi kule, “Kwéeboontoote keey :nkinyiing' Yéésu nyebo Kalilaaya.”

’ONteenee kutuuch keey :Bétéro am taayeetaab biiko tukul kule, “-Maankéete
kiyee imiite imwooye.”

7INto téé yoo koonooKyi :Bétéro yeébo oreet nyéé weéetii kayaata. Béré kukas
:cheebto ake, kumwoochi biiko kule, “Kiboontooté keey :chiichi Yeésu nyébo
Naasareet.”

72Kutuuch keey subak :Bétéro kut kuchubchiné keey kule, “-Maankété :anii
chiichi!”

’3Nto nyeé ma tyaa koonookyi Bétéro :biiko chée kikiiyyoonyéé yooto
ankumwoochi kule, “Kubooyiit man, inyiing' :ake. Kerkeey :ng'elyebng'uung'
nyébo chiichi.”

74Kuchubchi keey :Bétéro kule, “~-Maankeéte :anii chiichi!”Kubékunée :ng'aleechaa
kuutiinyii, kooturkuuche :kirkoonkiit bakeenke.

’>Yooto nanyuun Kkoosoot :Bétéro yoo kimwooyé :Yeésu kule, “Kutoombo
kooturkuuché :kirkoonkiit, +meetuuch keey :inyiing' areet somok
kule -meénkéetoo.”Yooto kuwo saang' ankuwokuriir nyée ng'waa miisin.

Mataayo 27

IKikeekwerchi Yeesu Bilaato
(Maarko 15:1; Luuka 23:1; Yoowaana 18:28)

INto yu kamwook :asiista, kootiil mbo Kkibkoros cheé wooyech tukul ak
booyikaab Yuutayeek kule /keebakach Yeésu.

“Yooto, /keerat :Yeésu /ankeekwerchi :Bilaato nyoo kaayyoong'iintéetaab
Rooma.

Kiriirunee :Yuuta ng'wény
(Yéyuuték 1:18-19)

3Nto yu kakas :Yuuta nyoo kichoomtooy Yéesu kule /kaakiiruusta Yeéesu,
kuriirunee ng'wény. Kikeétyi feetaanichaa ki sosom mbo kibkoros choo wooyéech
ak booyik.

4*Kimwoochi kule, “Kwaayey ng'ooki achaamte chii nyée beéré keey.”Yooto
kuketyi :bichoo kule, “Kukwaaneeniing'!”

5Yooto nanyuun kuwiirchi :Yuuta feetaanichaa Kootaab Yéyiin ankuwokookeet
keey.

6Yu kanyoor :mbo kibkoros cheé wooyéch feetaanichaa kumwooy kule, “Salootiin
:beesaanichu koroti, kunyi méeéérook /kiikoochi lenkuutaab Kootaab Yeyiin.”

’Kung'alaal :bichoo nto mii yoo, kootiil kule /bokyaalee mbareet nyeé
/sikeemuchiné biich cheé sobooy. /Kikéekuurée mbaraanaa Mbaraab Kibtéreen.

8Kiyooto nyee kiyey /keeékuuré wolooto akoy kura kule, “Mbaraab Koroti” .
9Kuyityiin :yooto ak kiyée kimwooyé :woorkooyoontéét Cheremnyaa Kule,
“/Keenam betekik sosom chébo feeteet choo kyooltée inee :Israyeeliik

10ankwaalee mbaraab kibtéréén kuu woloo kimwooytoowoo :Yéyiin.”

Kumii :Yeesu taayeetaab Bilaato
(Maarko 15:2-5; Luuka 23:3-5; Yoowaana 18:33-38)

1INto kumii :Yéésu taayeetaab Bilaato, kuteebee :baytooyiintoonoo kule, “Inyiing'
:baytooyiinteetaab Yuutayeek?”Kuketyi :Yeésu kule, “Wuu nyooto sinee.”

12Nto yu keeteeyee keey :mbo kibkoros chéé wooyéch ak booyikaab Yuutayeek
kurubta keey Yeeésu, kusiisyi keey.

13Kuteebee :Bilaato kule, “-Méekase woléé tée :ng'aleek chéé mwooyé :bichu
kule!kiiyey?”

l4Manaaket :Yéesu ng'alyoo mbo kisich. Kubotyi :tonkoy baytooyiintoonoo.

Kiisimchi :kaantooyikaab Yuutayeek Bilaato kubakach Yeesu
(Maarko 15:6-15; Luuka 23:13-25; Yoowaana 18:39—19:16)

15Kiityooktooy :baytooyiinteéét am kényiit ake tukul kibratyaanteet akeenke nyoo
kaakutool :biiko. /Kikeéyeye kuu nyooto yoo /kyoomé Saakweetaab
Keeytaayeet.

16Kimii am bésyoosyéchooto chiito ake nyeé kikiikuchiis miisin kut /kikiikeerat.
/Kikeekuuree chiichoo Baraaba.

17Kunyoo, kuteebee :Bilaato biiko chéé kikiiruruukyi keey yooto kule, “Ng'oo
:nyéé omache :akweek atyooktoowook, Baraaba nto Yeéesu nyoo /keebére
Kaararookiinteet?”

18Kimwooyeé :baytooyiintoonoo kuu nyooto koonkété kule kiituuyiityi :icheek
Yéeésu moo.

19Kutakumiité :Bilaato kéebuureé ng'echereenyii bo baytooyiisyéet, kooyookyi
:koorkéenyii ng'alyoo kule, “Kweeyiimaa :kiirwootik kuyyeech kubo chiichoo.
Kunyi, -meeyeyee kiy kuuyu béere keey.”

20Kutee yooto tukul, kitas taay :mbo kibkoros chéé wooyech ak booyikaab
Yuutayeek koowuruur bichoo kumwaayta /kiityaakta Baraaba /ankeebakach
Yeesu.

21Kuteeb subak :baytooyiintoonoo kule, “Nkono am bichu ayééng' nyée omache
:akweek atyooktoowook :anii?”Kulé, “Baraaba.”

22Kuteeb subak :Bilaato kule, “Ayeyee nee Yeéésu nyoo /kéebéré
Kaararookiinteet?”Kooruumchi :bichoo tukul kule, “/Keebakach!”

Z3Kumwooy  :baytooyiintoonoo  kule, “Rokdos nee :nyéé  Kkoyey
:chiichi?”Kuboloobol :bichoo kumwooye kule, “/Keebakach! /Keebakach!”

24Yu kakas :Bilaato kule kaméetakoomuuché bichoo ankiimuuché koong'etng'eet
woorooryeet, kuram béeeko ankoowuunéeé awunnyek taayeetaab bichoo
kumwooyé kule, “Kukwaaneenaak :korotiikaab chiichi, abeéere keey :anii.”

25Yooto, kuwal :bichoo tukul kule, “Kany kwaameech acheek :korotiikaab chiichi
ak lokokyoo!”

26Yooto kootyooktoochi :Bilaato bichoo Baraaba ankookoochi /Kkiityoolsét Yeéesu
nto tée yoo kooyokooyto /bokéekwertoochi murtooywoontéet.

Kiintosuur :biikaab lukeéet Yeésu
(Maarko 15:16-20; Yoowaana 19:2-3)

27Kukweéryoot :biikaab lukeét Yeésu kaytaab baytooyiintéét Bilaato nto tée yoo,
kooruruukyi keey :lukéetaab booryeéet tukul Yeésu.

28Kubuuteé Yeesu sirook ankoolookyi sireet nyéé arraa,

29%kutaay kuutweéetaab katook ankookémeéerchi mét kuyey wuu nyéé baytooyiin.
/Kikiikoochi kunamee kirokto awunyii nyeébo taay ankubokukutunyéé :bichoo

taayeenyii kuyey keey wuu nyéee kakoonyit Yeesu kumwoochiné kule, “Kimkim!
Baytooyiintéétaab Yuutayeek!”

30Kung'utyi ankoosorunée kirokoo kimii awut ankookoryoonyée met.

31Yu /kaakiintosuur, /kiiréekunéé siraanaa arraa /ankiilookyi sirookyii choo
kobo kwaak nto tee yoo, /keebeeta /subokéekweértoochi murtooywoonteéet.

IKikeekwertoochi Yeeésu murtooywoontééet /ankiinchuruur
(Maarko 15:21-32; Luuka 23:26-43; Yoowaana 19:17-27)

32Kumii /keébeétooy, /keétuuyée chiito ake nyéeé kibo Kuréén nyee
/kikéekuuree Simooni. /Kéekérchineé nyoo koong' bakeenke kukalab
murtooywoontéétaab Yéeesu.
33Nto yu /kakeeyit yee /kikeéekuurée Kolkoota (kaayneet nyéé ibooru kule
‘Rokyéeetaab Met’)
34 [kiikoochi Yéesu tifaayiik cheé /kikiikeetasee saakityeek alak kule kuyye. Nto
bére kuchamcham, kutay kuyye.
35Nto yu kaakukweértoochi :bichoo Yéésu murtooywoontéét, kubar sekéeeryeét
sukoonkeétee kule ng'oo :nyée makuyib sireet nkono.
36Nto kaakuyityo, kutébée :bichoo yooto kuriib Yéeeésu.
37 /Kikiikeesirchi kiito ake ng'aleek chée kiyey /sikiitiilchi Yeésu meet cheée
kimwooyé kule: YEESU :NYI NYOO BAYTOOYIINTEETAAB YUUTAYEEK.
/Kikeekwertoochi kiyooto yoo bo metitaab Yéésu barak am murtooywoontéét.
38 /Kikeekwertoochi nkicheek Kkibng'ookisiis ayeéng' murtooywoosyéekwaa.
/Kikiiyyoong'to ake kutaban awutaab Yéésu nyébo taay /ankiiyyoong'to ake
komostaab kaataam.
39Kiinchuruureé :biiko chée kimureé yooto Yéésu ankukwértooy méetewook
4“0kumwoochiné kule, “Ntée kwééebére +mééeturbuub Kootaab Yéyiin ankiiteechee
bésyoosyek somok? Iraraach keey, naas. Yoo inyiing' :Lakwataab Yéyiin,
irekunéé murtooywoontoonoo!”
41Kiinchuruur Yéésu :nkicheek mbo kibkoros chéé wooyéch, kaanéetikaab
kiruutek akoo booyik.
+2Kimwooye kule, “Kiisoobé :chiichi biiko alak, nteeé -méésoob keey naas. Ma inee
:baytooyiinteetaab Israyé€l? Yoo keemuuch kurékunée murtooywoontooni,
+makiiyénchi.
43Kweéekooséé keey oob :chiichi Yéyiin ankumwooyé kule, ‘Ayéku Lakwataab
Yéeyiin?’ Kany kusar naas :Yeyiin yoo chame.”
#Kiinchuruur :nkicheek kibng'ookisiisyéchoo /kikéekwertoochiné
murtooywoonteet ak inee.

Kime :Yéésu
(Maarko 15:33-41; Luuka 23:44-49; Yoowaana 19:28-30)
45Kicho :méénaneét beét nyéee kiker kooréeet tukul, kung'eetee asiiswék lo akoy
asiiswek sokool.
46Yu kayit asiiswek sokool, kooncho :Yéésu kule, “Yéyiintéényuu, Yéyiintéényuu,
ntéé 'keebakaaktaa anii!”(Kimwooyé yooto am kuutiinyii kule, “Eli, eli, lema
sabaktani?”)

47Yu kakas :biikaab lukeeét chéee kimii yooto, kulé, “Miité kukuure Eliiya.”

48Yooto kulabatee :akeenke am icheek kiroonkuryeét ankooluumta tifaayiik cheé
ki taytay ankurutyi kiroonkuryoonoo keéeétit nto yityo kooyokoochi kuutiitaab
Yeesu.

49Kimwooye :alake kule, “Okany keekas yoo makucho :Eliiya chokooraraach!”
50Kiincho :Yéesu ankung'et.

>1Yooto bakeenke, kukeéreerunéeé keey ayeeng' kuchakee barak akoy ng'wény
:ankeet nyéé ki rikimim nyoo /kikiiyeeleé Kitookiitaab Kootaab Yeéyiin.
Kiitimtiimakoy :kooreet ankooteeésiis :rwoontook.

S2Kiiteeésiis :kochonkoosyek kuyootakiis ankung'eétyo :biiko chée chaang' choo
kikiikubék anki churtootiin.

53King'éétyeeé :bichoo kochonkoosyek, nto yu /kaakiing'eetee Yeésu meet, kuba
Yeerusaleem ankooboorchi keey biiko cheé chaang'.

>4Yu kakas :nyeé woo nyébo lukeet ak biikyii choo Kkiriibé Yéésu
kibring'ring'nyoonoo akoo ng'aleek tukul chée kiyeyakiis, kumuuyo ankumwooy
kule, “Kubooyiit man, akoo Lakwataab Yeyiin :chiichi!”

55Kikiiyyoong'iis :chéébyoosook alake chéé chaang' yeé 100 kutoobéné kiyee
kiyeyaktoos. Cheebyoosoochooto :choo kiboontooté keey Yeésu kuchakee
Kalilaaya kuyéetyeechinoote.

56Alak am chooto ku Maaryaa nyébo Maktaala, Maaryaa kaametiitaab Yaakobo ak
Yooseef akoo kaametiitaab wérichoo kibo Sebetaayo.

Woléee /kikeemuyta Yéésu
(Ma&arko 15:42-47; Luuka 23:50-56; Yoowaana 19:38-42)

>’Nto yu keemeén :kooréét, kucho :chiito ake nyeé ki rubiintéétaab Yéesu
ankiboonto baytit nyeé woo. Kibo kiriinkeet ake nyee /kikeekuureé Arimataaya
nto kaayneenyii ku Yooseef.

58Kiwo :chiichoo woléé kimii :Bilaato ankusoom /kiikoochi boortaab Yeéésu.
Kuchamchi :Bilaato /kiikoochi.

>9Kimwaayta :Yooséef /kiiréékunéé boortaab Yéésu murtooywoontéét
/ankeeratee ankeet nyeé tiliil.

6ONto tee yoo, wokookoochi kochonkeenyii —nyeé  kitakooworé
/ankimanaakéémuchi chii. Yooto kuwunukyi rwaanteet nyeé woo0 kuker
kurkeetaab kochonkaanaa ankuweeéchi keey.

61Kikiibuurée :Maaryaa nyébo Maktaala akoo Maaryaa nyiin ake yooto kukas
kochonkaanaa.

IKikeeriib woloo /kikeémuchineé Yééesu
62Nto yu kayyéeekunée, yee ki bésyeétaab Sabaato, kubéechi :mbo kibkoros akoo
Farisaayeek Bilaato ankumwoochi kule,

63” Mokoryoontéet, kimwooyé :ng'wiintoonoo bo chii yooto kitakusoboot kule,
‘+Maang'eetee meet yoo kaakukeeyta :besyoosyek somoku,’

64kunyi mwaayte /kéériib kochonkaanaa akoy bésyoonoo bo somok. Nto buch,
imuuché :rubiikyii bokuchoor muusto nto téé yoo kumwoochi biiko kule
/kookiing'eetee meet. Makumiyatiit yooto :ng'wiiynaneet nyiitényi bo let kusiir
nyoo kibo taay.”

65Kuwalchi :Bilaato kule, “Obeete riibiik alak booriib kochonkaanaa kuriibakoy
kuu woloo 6muuktooy.”

66Kuba :bichoo ankubokootiiny kurkeetaab kochonkaanaa karoomin kumoolchi
rwaantaanaa yooto ankookoochi riibiichoo kuriib.

Mataayo 28

King'eetee :Yéésu meet
(Maarko 16:1-8; Luuka 24:1-12; Yoowaana 20:1)

1Yu keerir :kooreét kukookukeeyta :bésyéétaab Sabaato, kuwo :Maaryaa nyébo
Maktaala akoo Maaryaa nyiin ake bokoorwaam kochonkaanaa.

2Yooto, kooring'riing' :kooréét miisin kuuyu kikiikurékuneé :malayikeetaab
Yéeyiin barak, kiwo akoy kochonkaanaa ankuwunukto rwaanteet ankoobuuree
barak.

3Kiilekecheéeche :malayikaanaa kuu yoo keewech :kooréét anki leelach :sirookyii
kuu kweyaanteet.

*Yooto kumuuyo :riibiichoo kimii yooto ankubootoon kut wuu nyée makubék.
>Kumwoochi :malayikeet chéebyoosoochoo kule, “-Moomuuyé, ankeété :anii kule
ochéeng'e :akweek Yeésu nyoo /kokeekwertoochineé murtooywoontéet.

6Mamiiteé yu nteenee kaakung'eetee meet kuu yoo kimwooyé. Okwaa bookas
woloo komiite

’ankoobe areet akeenke boomwoochi rubiikyii kule, ‘Kaakung'eetee :Yéésu meet
ankumakoonto Kalilaaya wolée boonyoorchine.” Kookas oob?”

8Yooto kung'eéétyo :chéebyoosoochoo areet akeenke ankulabat bokumwoochi
rubiikaab Yeésu ng'aleechaa. Kitinyeé bootoonik chéé katasta keey ng'erekweek
chee chaang'.
Kumii takulabate, kutuuyée Yeésu. Kootaakwees icheek :Yéesu nto yityo
kukutuny kukoob kereenkookaab Yeésu nyee kakutunkyi.
10ONto téeé yoo, kumwoochi :Yeésu kule, “-Moomuuye. Boomwoochi mbo
ng'eetaabiya kuba Kalilaaya bokeenyoorye wolooto.”

Kiyéé kimwooy :riibiik
HKumiitée :chéebyoosoochoo kubeetii, kikiikung'éetyo :riibiik alake ankuba
kiriing' bokumwoochi mbo Kkibkoros cheeé wooyech kiy ake tukul nyeé
kaakuyeyakay.

12Nto yu kaakutuuyo :mbo kibkoros chée wooyéech akoo booyik kuchob ng'aleek.
Kiikoochi riibiichoo beesaanik cheé chaang'

Bankumwoochi kule, “Omwaay kule, ‘Kokwa :rubiikaab Yéesu kwéémooy
ankuchoor muustaab Yeésu kukakeéruuye!’

14Nto yoo kayityi :ng'aleechu baytooyiintéet, +makéémwoochi :acheek karoomin
ameéebéré makunamaak akweek :ng'ala.”

15Kunam :riibiichoo beesaanichaa ankuyey kuu yoo /kakeéémwoochiné.
/Kikyaamtaatee ng'aleechaa kimwooye :riibiichoo wolée miité :Yuutayeek akoy
kura.
Ng'aleekaab letuut chéeé kiikiimchi :Yéésu rubiikyii
(Maarko 16:15-18)
16Kiba :rubiichoo ki taman ak akeenke lekem am Kalilaaya woloo kimwoochiné
:Yeéesu kule kuba.

17Nto yu kakas :rubiichoo Yéésu, kukutunkyi. Nteenee manaacham :alake kule Ki
Yéésu :nyooto.

18Yooto kumwoochi :Yeésu rubiichoo kule, “/Kookeekoono anii kaamuukéeyweek
tukul chee miite kibkoonkoy ak chée miité ng'weny.

19Kunyoo obeetaate bororyoosyek tukul ankooyey biiko kuyék rubiikyuu.
Obatisané am kaayneetaab Baaba, nyébo Leekweet akoo nyébo Tamirmiryéétaab
Yeyiin.

200neeté bichooto kooywey kiy ake tukul nyéé kaamwoowook. Nto kubooyiit
man, aboonte keey akweek akoy tabantaab kooreét.”

Maarko
Maarko 1

Kiyeyta :Yoowaana kééltaab Yééesu
(Mataayo 3:1-12; Luuka 3:1-18; Yoowaana 1:19-28)

1Lokooywek :chu chéee karoomeéch chébo Lakwataab Yeyiin, Yéésu Kiriisto.

2Kikiikumwooy :Yéyiin kény kubununéé woorkooyoontéet Isaaya kule,
“+Maayookte kiiyookiinteényuu koonto wokuyeytoowuung' keélto.”

3 /Kikeesir subak kule, “Miité :kuut nyéé kuuru am suurkwéeén kule, ‘Ochob keey,
ankoochuulchi Mokoryoonteet keelto.”

4Kiiyookiintoonoo ku Batisaniintéét Yoowaana. Kyoomtooy am koor nyéeé
suurkwéén kule machaktoos :biiko kuweek am miyootyéet /ankeebatisan,
sukunyoochi :Yeyiin kaat.

SKing'eétyee :biiko chéé chaang' Yéerusaleem akoo komoswookik tukul chébo
Yeemeetaab Yuuteeya bokukas lokooyweéchoo bo Yoowaana. Nto yu
kabokumwooy choolwookatééng'waa /keebatisanee aynéetaab Yoortaan.

6Kikiilaach :Yoowaana sireet nyeé /kikiikwoorunéé sabureekaab tembes,
ankumootee keey anweetaab suwe. Kyoome taalamik akoo kimnyeteet.

’Kimwoochinooté biiko kule, “Yoo kaawaany kaaneétiisyeényuu, makucho :chiito
ake nyee boonto kaamuukeyweek kubiira nyée -maayemaat areekyi kweyoonik.
8Kaabatisaneenaak :anii béeko, nteenee makubatisaneenaak :inee
Tamirmiryéetaab Yéyiin.”
/IKikeebatisan Yéésu
(Mataayo 3:13-17; Luuka 3:21-22)

Nto mii bésyeét ake, kuchoonée :Yeesu Naasaréet am Yeémeéétaab Kalilaaya
ankubatisanee :Yoowaana aynéétaab Yoortaan.

10yu  kaloong'unéeé beeko, kukas barak kuyootaktoos  ankurékyi
:Tamirmiryeétaab Yeyiin nyeé wuu chéebtuuke.
11Yooto, kumwooy :Yéyiin am barak kule, “Inyiing’ lakwanyuu nyéé achame,
ankaang'erekyine.”

IKikeetyem Yéésu am suurkweéeéen

(Mataayo 4:1-11; Luuka 4:1-13)

12-13Kukweéryoot bakeenke :Tamirmiryeétaab Yeyiin Yeéésu akoy suurkwéen,
woléé kimii :nkicheek tyoong'iilkaab wuuyeéet. Kiibuur :Yéesu wolooto
bésyoosyek artam amamii :kiy nyee kyoomeé. Kutyem :Kéniintéét, kumii wolooto.
Yu kaweechi keey :Keniinteet, kukwa :malayikaanikaab Yéyiin ankuyéeétyeechi.

Kitoow :Yéésu kwaamtaat Iokooywéekaab Yéyiin
(Mataayo 4:12-17; Luuka 4:14-15)

14

© 2011, Wycliffe Bible Translators, Inc. (.
v Wycliffe



80

14Nto mii béesyéet ake yu /kabokeerat Yoowaana, kooyeey :Yéeésu Yeémeétaab
Kalilaaya kwaamtaat 1okooywék cheé karoomech chéee kikwoonéé woléé mii
:Yeyiin.

I5Kimwooyeé kule, “Kaakuyit :bésyeét! Kaakuyityook :baytooyiisyéetaab Yeyiin!
Oweeksee choolwookateeng'woong' ankooyenchi Lokooyweéchu Karoomeéch.”

Rubiikaab Yeéésu chébo taay
(Mataayo 4:18-22; Luuka 5:1-11)

16Nto mii besyeet ake, kumii :Yeésu kuweésyétootéé sakaramteetaab
Tooliileetaab Kalilaaya, kukas biiko ayéeng' chee kimii kuwiirchineé neetiinek
béeko kunameé burburiinék. Bichooto ku Simooni akoo ng'eetaabkaamet
Antereeya.

17Kukuur :Yeésu icheek kule, “Orubwaal +Maaneetaak wolée oyisuntooy biiko.”
18Kubakooktooy bakeenke néétiinéekwaa bo burburiineék ankurubé Yéeésu.

19Yu keenaata :Yéesu taay Kkisich, kukas biiko alak ayééng' Kkumii
mwéenkéeng'waa kuyéytooy néetiinekwaa. Bichooto ku Yaakobo akoo
ng'eetaabkaamet, Yoowaana werichoo bo Sebetaayo.

20Kukuur :Yéeesu nkicheek. Kukasé kuu nyooto, kubakookyiné kwaan mweééng' ak
biiko chée kimii kuyéchine yiisyéet ankurub Yéesu.
Kaamuukeyweekaab Yeesu
(Luuka 4:31-37)

21Kiwo :Yeéesu akoo rubiikyii Kaabernaam. Nto mii bésyéetaab Sabaato, koowut
:tukul kootaab saayeet ankooneet :Yéésu biiko ng'alyoontéetaab Yéyiin.

22Kiilat :biiko woleé kiinéétitooy :Yéesu. Kiméenéété kuu woloo kiinéétitooy
:kaaneeétikaab kiruuték, nteenee kiineéte am kaamuukéeyweek.

23Kimii koyooto bo saayeet :chiito ake nyeé Kiiyiimé :tamirmiryéet nyée miyaat.
24Kubolchi :tamirmiryoonoo Yéesu kule, “Imachéenéech nee 00, Yéésu nyébo
Naasareet? Imache ibakacheech? Ntee anketiing'! Inyiing' :nyoo ichurtaat
ankiiboonté kaamuukéyweekaab Yeyiin.”

25Kooburyoong'to :Yeésu kule, “Siis, ankiichuwunee chiichi!”

26Yu kamwooy kuu nyooto, koosimsiim :tamirmiryoonoo miyaat chiichoo.
Kooncho ankuchuwunee chiichoo.

27Kiilat :biiko tukul /ankeeteebee keey kule, “Ng'al nee :chu? Boonto :Yéésu
kaamuukeyweek chée imuuché kooneétiisyéé am keeélto nyeée leel, ak chee
ibébeetee tamirmirook chée miyootéech ankukasyi!”

28 /[Kikyaamtaatee ng'aleechaa Yeémeéeétaab Kalilaaya kumukuul.

Kiisoob :Yeésu biiko chéé chaang'
(Mataayo 8:14-17; Luuka 4:38-41)

29Yu kang'eetee :Yéésu akoo rubiikyii kootaab saayeet, kuba kaab Simooni.

30Kimnyooné :cheebyoosyeetaab biikooy bo Simooni. Yu /kakéemwoochi Yeésu
kule mnyoone :cheebyoosyaanaa,

3lkuwo ankunam awut kooyyo. Kusob :cheebyoosyeet ankubayiis.

32Yu kararakta :asiista, kukaakubék :asiiswékaab Sabaato, koomutyi :biiko Yeésu
biiko tukul chee kimnyoontoos ak chee kiiyiimeé :tamirmirook chéé miyootéch.
33Kibokooruruukyi keey :biiko chéé chaang' kurkat saang' am koyooto Kimii
:Yeesu.

34Kiisoob :Yeésu biiko chéé chaang' cheeé kiboonto boorwoonik cheé
kimakerkeey ankoobebééto tamirmirook chéé chaang' chéé miyootéch. Kiker
koong' :-Yeésu tamirmiroochoo kuuyu kiinkéte :icheek woléé wuu :inee.

Kyaamtaatee :Yéésu lokooywek Kalilaaya tukul
(Mataayo 4:23-25; Luuka 4:42-44)

35Yu kang'eeyén :kooreét, kung'eet :Yéésu ankuwo woleéé kimaléekitée :chii
wokusaay Yeyiin.
36Nto bére kusew mbo :Simooni kule meekumii :Yeésu, kucheeng'aat.
37Yu kunyoor, kumwoochi kule, “Mii kuchééng'iing' :biiko.”
38Kule :Yeesu, “Machaktoos keebe komosta ake waa-amte lokooywékaab Yeyiin,
kuuyu chooto :chéé kyaachoonchine.”
39Kyaamtaatee :Yeéésu lokooywék Kkooriikaab saayeet am Kalilaaya tukul,
ankoobebeetoote tamirmirook chée miyootéch kung'eetyee biiko.

Kiisoob :Yeesu chii nyee kiboonto makereen

(Mataayo 8:1-4; Luuka 5:12-16)

40Kichoonchi :chiito ake Yeéésu bésyeét ake :nyeé Kkiboonto makereenik.
Kukutunyée taayeetaab Yeesu ankumwoochi kule, “Mokoryoontéet, yoo ichame,
isooboo saatililiitu kuuyu ankete kule imuuche.”

41Kuriiree :Yéésu. Yooto, kooyokooyto awut Kkutiiny chiichoo ankuléénchi,
“Achame. Kunyi, itililiitu!”

42Kusob :chiichoo bakeenke.

43Yu kasob, kookaloonchi :Yeesu kule,

44” _Meemwoochi chii ake tukul ng'aleechu. Nteenee iwé ankuweéeboorchi keey
kibkoros kukasing', siitooku kule 'keeétililiitu. Iyib tukuuk chée ibirchinéé Yeyiin
koonkoy /sikeeyewuung' koroséek kuu woloo kimwooytooy :Muusa am
kiruutek.”

45Ankoo kuwuu nyooto, kiwo :chiichoo ankwaamtaat lokooywéchoo. Ki yoo
kéeewut :Yeesu kiriing' ake tukul, kooruruukyiné keey :biiko, kumache /kiisoob.

Kiyey :ng'aleechaa kut meekoowuté :Yeesu kiriinkoosyéchoo kukase :biiko.
Ankoo kiibuurchiné keey :Yéésu taban woléé maléékitéeé :chii, kitakukwoonchiné
:biiko am komoswookik tukul.

Maarko 2
Tinyé :Yéésu kaamuukey kunyoochi biiko kaat
(Mataayo 9:1-8; Luuka 5:17-26)

INto mii bésyéet ake, kooyeey :Yéesu Kaabernaam. Nyéé ma tyaa, kukas :biiko
kule kaakucho.

2Kukwa :biiko chéé chaang' ankooruruukyi keey ko akoy saang' kut kimamii
wolée Kkiisiire :chii kereeng'. Kwoomchi :Yéésu biiko ng'alyoontéetaab Yeyiin.
3Kutakwoomtooy :Yéésu lokooyweéchoo, koomut :biiko alake ang'wanu chiito ake
nyee kichunkutoot.

4Nto kuuyu kimamii :barooyinto nyée kiimuuché :bichoo kukasee Yeésu, kubeeta
chiichoo akoy kooto barak ankubut kesyekuut kutook yee Kkiimuuche
kooyokooytéé chiichooto. Kooyokooyto chiichoo kumii tiirbeet akoy yeé kimii
:Yeesu.

5Yu kakas :Yéésu kule Kkiikooséé Kkeey :bichoo inee, kumwoochi chiichoo

kichunkutoot kule, “Wenyoo, /kaakeenyoowuung' kaat am
choolwookatéeng'uung'.”

®Kimii yooto :kaanéetikaab kiruuték alake chéé kiing'unyng'uung'toos
kumwooyeé kule,

7" Am nee yu ng'aloolé :chiichi kuu nyi? Kayib keey kule inee ku Yéyiin s66?
Ng'oo :nyee imuuché kunyoochi biiko kaat am choolwookatéeng'waa, yoo ma
Yeyiin nkit?”

8Nteenee koonkét :Yeésu am tamirmiryéenyii kiyeé kimii koosooté
:kaaneetichoo. Kumwoochi kule, “Am nee soosoot :akweek kuu nyooto?

9Kuskus nkono? Amwoochi chiichi chunkutoot kule, ‘/Kakéényoowuung' Kkaat,’
nto kule, ‘Ng'eet, ankiinam tiirbeeng'uung’, ankiiwéeesyet’?

10+Mookas raat kule aboonté :anii, Wéritaab Chii, kaamuukeéywéek am koorooni
chée amuuchée anyoochi biiko kaat am choolwookateet.”

11Yooto bakeenke kumwoochi :Yéésu chiichoo Kkule, “Yyoony, ankiinam
tiirbeeng'uung', ankiiweechi keey kaa.”

12 /Keemwoochiné chiichooto kichunkutoot kuu nyooto, kung'éété ankuname
tiirbeenyii ankuwéechine keey, kukasé :biiko tukul. Kiilat :biiko ankookaasta
Yeyiin, kuuyu ki ng'al :choo chee kimanaayéyakiis besyeét ake.
Chamé :Yéésu mbo biiko chéé -/makiiriiku
(Mataayo 9:9-13; Luuka 5:27-32)

14

© 2011, Wycliffe Bible Translators, Inc. (.
v Wycliffe



83

I3Nto mii besyeet ake, kuwo :Yeésu subak sakaramteetaab Tooliileétaab
Kalilaaya. Kirub :biiko chéee chaang' ankooneet :inee ng'alyoonteétaab Yéyiin.

l4Kutakumii kuweeésyéetooté, kukas chiito ake nyée kimii keébuur keryo
kooruruuché syuuruut. /Kikeékuureeé chiichoo Laawi araab Alfaayo. Kumwoochi
:Yeesu kule, “Rubwaa!”’Kung'eet :Laawi ankurub.

ISKuweeto keey :Yéésu letuunoo rubiikyii, kdaruruukikaab syuuruut chee
chaang' akoo mbo biiko chéee /kikeetay choo kiboontooteé keey tukul
ankubokwoomiis kaab Laawi.

16Yu kakas :Farisaayeek alake cheé ki kaanéetikaab kiruuték kuu nyooto,
kumwoochi rubiikaab Yéésu kule, “Am nee yu amiisyé :chiichi akoo
kaaruruukichu bo syuuruut akoo mbo alak chée -/makiiriiku?”

7Kumwoochi :Yeésu kaaneéetichoo bo kiruuték kule, “Cheéng'ooté :biiko choo
imnyoontoos kaanyooyiinteét. Nteenee machééng'ooté :choo sobchootiin.
Kyaachoonii :anii chaakuure biiko choo choolwookénootiin, méebeére choo isooté
kule churtootiin.”
Kaaneeétiisyeetaab Yéésu nyee leel
(Mataayo 9:14-17; Luuka 5:33-39)

18Kikire am besyoosyéchooto :rubiikaab Batisaniintéét Yoowaana akoo
Farisaayeek amiisyéet. Nto mii yoo, kukwoonchi :biiko Yeéésu ankuteebee kule,
“Am nee yu kiré :rubiikaab Yoowaana akoo choo bo Farisaayeek amiisyéeét,
ameebere kire :cheekuuk?”

19Kukétyinéé :Yéeésu bichoo tyoonkoochéet Kkule, “-Méérukuuté Kkeey
:chooroonuutekaab saanteetaab leekwa am saakweetaab kooyéey yoo mii
:saanteetaab leekwa.

20Makuyit  :bésyéét nyéé +/makiinémunéé saantaanaa woléé  mii
chooroonuutékyii. Ku yooto :yeé makoorukuut keey :chooroonuutekyii.”

21IKumwoochi subak tyoonkoochééet ake kule, “-/Makeéetilé ankeet nyée takuleél
/ankéekinee sireet nyeé yoos. Yoo /kakeeyey kuu nyooto, kusirinyaktoos
:ankaanaa ankung'éeti yooto kubarayiit :koong'ta miisin.

22Nto subak -/makééeroonkyiné kibkeetiis chéé /katakeeyeye woonkit nyee yoos,
kuuyu yoo kakuut :kibkeetiisyechaa, kung'étyéé woonkoo kuwasta keey
:tifaayiik. Nteenee machaktoos /keeroonkyine tifaayiik choo /katakeeyeye
woonkit nyee leel.”
Bawu :Yeésu besyéeéetaab Sabaato
(Mataayo 12:1-8; Luuka 6:1-5)

23Nto mii bésyéét nyeé ki Sabaato, kumur :Yéésu akoo rubiikyii mbareetaab
nkoonuuk. Kumii kumure yooto, kuswech :rubiikyii météwookaab nkoonuuk,
kubiiriir ankwaam.

24Yu kakas :Farisaayeek alake cheé kimiité yooto kiyeé kayey :rubiichoo,
kumwoochi Yéésu kule, “Kas! Am nee yu mii :rubiikuuk kwiiryéé kiruutyéét nyoo
yeete /keekesiis am bésyeéetaab Sabaato.”

25Kuketyi :Yéesu Farisaayeechaa kule, “Manoosuman :akweek, yoo Ki-iryee
:Baytooyiinteét Tawuti kiruutéek, yoo kyoomé :kemeéwuut akoo biiko choo
kiboonto keey?

26Yoo ki kibkoros nyeé woo :Abyataar, kuwo :Tawuti Kootaab Yeéyiin

/ankiikoochi mukaatiinek choo /kikeéchamchiné mbo kibkoros nkit. Kyaam
:Tawuti mukaatiinechaa ankookoochi nkicheek biiko choo kiboonto keey.

27Kunyoo, bawu :chiito Sabaato améebeére bawu :Sabaato chiito.
28Kunyi, bawu :Weéritaab Chii bésyeétaab Sabaato.”
Maarko 3
Kiisoobiis :Yeesu am bésyéeétaab Sabaato
(Mataayo 12:9-14; Luuka 6:6-11)

INto mii bésyeet ake, koowut subak :Yeesu kootaab saayeet. Kimii :chiito ake
koyooto nyee kisonkochoot :awut.

2Kimii yooto :nkicheek Farisaayeek chéé kimaché kukas yoo keésoobiis :Yeésu
am bésyéeétaab Sabaato subokooyyoong'tée kook.

3Yu kakas :Yeéésu chiichoo kisonkochoot :awut, kukuur kucho taay. Nto yityo,

“kuteebee bichoo kule, “Chamweéech :kiruutekyoo /keeyey kiy nyée karaam am
bésyéetaab Sabaato, nto nyéé miyaat? /Kiisoobiis, nto /kéeebakakiis?”Kisiisyo
:bichoo.

5Koorootoot :Yéésu bichoo nyéé kang'woonchi, kuuyu kimatinyé :icheek Kiisayta.
Kumwoochi chiichoo kisonkochoot :awut kule, “Chuul awut.”Kuchuulé kuu
nyooto, kukaramiitu :awut.

6Kukaseé :Farisaayeechaa kuu nyooto, kung'eétoos, bokutuuytoos akoo biikaab
Eroote kusat koowaang'ta Yeeésu.

Kikwoonchi :biiko chéé chaang' Yéésu

’Nto mii yoo, kuwo :Yeésu akoo rubiikyii akoy Tooliileétaab Kalilaaya. Kirub
:biiko cheeé chaang' chee kikwoonéé komoswookik alak chébo yeemeétaab
Kalilaaya.

8Kibo :alake chéé chaang' kiriinkéétaab Yeérusaléém am yéeéméétaab Yuuteeya
akoo komoswookik alak cheébo yéémoonooto. Kikwooneé :alake yeéméetaab
[tumeeya, kukwooneé :alake yeemoosyék cheé kimii biiteétaab ayneétaab
Yoortaan. Nto alak kibo yeémeéetaab Tiiro akoo Sitoon. Kikwoonii :bichoo
bokukase kiyee kimii :-Yeesu kuyeye.

9Nto kuuyu kikiikuchaang'iit :biiko ankimii kawunuk keey kut kaakuriikyi :Yeésu
sakaramteetaab tooliileet, kooyookto :Yéésu rubiikyii bokuyib mweéenkeet
sukung'eet kooneetiis kumii keebuur mweeng' am tooliil.

10Kiwunuk keey :biiko chée kimnyoontoos sukutiiny Yéeesu, kuuyu kikiikoosoob
:inee biiko chéé chaang'.

HKimii :biiko chée Kkiiyiimé :tamirmirook chéé miyootéch. Ki yoo Kkakas
:tamirmiroochoo Yeéésu, kuyéye bichoo kukutuny am taayeetaab Yeesu
ankoonchooyiis kule, “Inyiing' Lakwataab Yéyiin!”

12Kijker koong' :Yéésu tamirmiroochoo miyootéch -méeboor wolée kiwuu :inee.

Kikwey :Yéésu lebkéeeyik taman ak ayeeng’
(Mataayo 10:1-4; Luuka 6:12-16)

13Nto mii besyeet ake, kukwey :Yéésu biikyii ankuweééeto lekem.

14Bichooto ku taman ak ayéeng' ankukuuréé chooto lébkééyik. Kimaché kule
koobuurtooy keey sukooyooktooy bokwoomtooté 10kooywek chéee karooméch
15ankookoochi mbo kaamuukéeyweék chée ibébéeteé tamirmirook chée
miyootech kung'eétyee biiko.

16Lebkeeyichoo taman ak ayeeng' choo kikweéyé :Yeesu ku: Simooni nyéé
kitoochi :Yéesu kaayneet ake kule Bétero,

17Yaakobo araab Sebetaayo akoo ng'eetaabkaamet Yoowaana. Kikuur :Yéesu
bichoo tukwaay kule ‘Bonéérké’. (Kaayna nyéé ibooru kule murénéétaab iileet.)

18Chuut alak ku Antereeya, Filibo, Baatolomaayo, Mataayo, Toomaas, Yaakobo
araab Alfaayo, Taataayo, Simooni Kananaayo, (kiibooru kaaynaani bo Kananaayo
kule ki murén nyébo booryeéet)

193koo Yuuta Iskaryoot nyoo kichokuchoomtooy Yéésu letuunoo.
IKikiisooté kule kiikubun :mét Yéésu
(Mataayo 12:24-32; Luuka 11:15-23; 12:10)
20Yu kang'eetee :Yéesu lekem, kooyeey Kaabernaam. Kirub :biiko chéé chaang'
subak kut kiméeémuuche :inee akoo rubiikyii kwoomiis.

21Yu kayityi kaamet akoo mbo ng'eetaabkaamet :ng'aleechaa, kuba kumaché
bokukweéryoon kucho kaa, kuuyu /kikéemwooye kule kiikubun :met.

22Kimii :kaanéétikaab kiruuték alake chéé kikwoonéé Yeérusaleém bokukase
kiyee kiineete :Yeésu. Kimwooye :kaaneetichoo kule, “Kookunam chiichi
:Beélsebuul nyoo kaayyoong'iintéetaab tamirmirook chéé miyootéch. Nyooto
:nyéé miité kookoochine nkuruuk chee kwetée tamirmirook cheé miyootéch.”
23Yu kakas :Yéesu kuu nyooto, kukuur kaanéétichoo ankooboorchinéé ng'al
tyoonkoochoy. Kiteebee kule, “Imuuché :Kibrokosyoonteet kukwet
tamirmirooKkyii?

24Yoo kaakubchey keey :lukeétaab booryéet nyébo kooréet ake, ankubar keey
nkit, ibuurtooy ano :kooroonoo? Maburyéte?

25Nto kubo kwaak yoo kaakutooytoochiin :kayta ake, maboté :kayaa?

26Kunyoo, yoo kaakukoono :Kibrokosyoontéet kaamuukéyweééek chee akwetee
lukéenyii, maboté :baytooyiisyeéenyii?

27Mii :ng'oo nyeé imuuché koowut kaytaab chii nyeébo nkur ankoonémunee
tukuukyii? Yoo kamarat chiichoo, makoy koonémuneé tukuukyii.
28Kaamwoowook, imuuchaktoos kunyoochi :Yéyiin kaat chii am
choolwookatééenyii tukul ak mbo kochoong'nat ake tukul.

2INteenee -/makéenyoochiné kaat chii nyoo kochonkyiné Tamirmiryéetaab
Yeyiin. Kunyoo, kiikurat chiichoo :choolwookateéet akookoy.”

30Kimwooyé :Yéesu ng'aleechu, kuuyu Kkiintosuur :bichoo Tamirmiryéétaab
Yeyiin kumwooye kule boonto :Yéésu tamirmiryeéet nyée miyaat.

Ng'oo man :nyéé tuubchéé Yéésu?
(Mataayo 12:46-50; Luuka 8:19-21)

31-32Kimii :biiko chée chaang' keéruruukyi keey Yéesu. Yooto, kuyit :kaamet akoo
mbo ng'eetaabkaamet ankooyookto /keekuurchi Yéeésu kucho saang', kuuyu
kimamii :barooyinto woléeé kiimuuché kukasee inee. /Keémwoochi Yeesu kule,

Ty

“Mii kukuuriing' :koomeét akoo mbo ng'eetaabkoomeét am saang'.
33Kuketyi :Yeésu kule, “Moomo anii :ng'oo anku mbo ng'eetaabiya anii :ng'oo?”

34Kukasaakasta ankulé, “Bichu kééboonté keey :chéé mbo ng'eetaabiya anku
moomo.

35Chii ake tukul nyoo yéyé ng'aleek choo maché :Yéyiin, ku nyooto :nyée
ng'eetaabiya anii, cheebiya anii anku moomo anii.”
Maarko 4

Makerkeey :teng'eek
(Mataayo 13:1-9; Luuka 8:4-8)

INto mii besyéet ake, kuwo :Yeésu subak sakaramteetaab Tooliileétaab Kalilaaya.
Kiiruruukyi keey :biiko cheéé chaang'. Kunyoo, koowut mweénkeét ake
ankoobuur ng'weény nto yityo, kooneet bichoo kikiiyyoong'iis am sakaramteetaab
tooliileet.

2Kiineet biiko ng'aleek chée chaang' kubuntée tyoonkoochoy.

3Kimwooy kule, “King'eet :kaabatiinteét ake kuyis nkoonuuk.

*Yu kayis, koosuuchi :alake keéltaab too. Yooto kukwa :tariitek ankukweéchi keey.

SKoosuuchi :alake kitaweet woléé kitewerer :teng'nyaanteet. Kubiityo :choo

areet akeenke,
Y

bnteenee yu kalay :asiista kubeel kusisyo kuuyu kimamii woleé kinerchiné
:tiikiitek.

’Koosuuchi :alake woleé miité :katook. Kubiityiin :choo ak katoochoo kookiich
keey kut kumayey :nkoonuuk amit.

8Nteenee koosuuchi :alake teng'eek chée karoomeéch. Kibiityo :choo ankuyey
amiik. Kiyeyaatee amiik chéé ng'éri, chee kaykayech, ak chee choong'ech.”
9Yu keewaany :Yeésu tyoonkoochoonoo, kumwooy kule, “Nyoo yébé yiit, kukas.”
Kiiboorchiné :Yéésu rubiikyii ng'aleek choo iyéélootiin
(Mataayo 13:10-17; Luuka 8:9-10)

10Kuboonto keey :Yéesu rubiikyii taman ak ayéeng' akoo rubiik chuut alak,
kuteebee :rubiichoo Yéesu kooboorchi tyoonkoochoonoo.

HKumwoochi :Yeésu kule, “/Kookeekweyaak akweek onkét kiyéée iyeelaat
kurubta keey ak wolée wuu :baytooyiisyeétaab Yeyiin. Nteenee makukasée
:alake ng'aleek tukul tyoonkoochoy.

12Kuu yoo siraat kule, ‘Nto yoo kakasee koong', makaseé kiy. Nto yoo kayébchi yiit,
-meenkete kiy. Nto kikas :icheek ankoonket, nto kiikkuweek am miyootyéeng'waa,
sukung'eet :Y€yiin, kunyoochi kaat.””

Kirarchi :Yeésu rubiikyii kiyéé ibooru :tyoonkoochoonoo bo teng'eek
(Mataayo 13:18-23; Luuka 8:11-15)

13Nto kurubta keey ak tyoonkoochéétaab nkoonuuchoo, kumwoochi :Yeéésu
rubiichoo kule, “Akoo manoonket kiyeeé mwooye :tyoonkoochooni? Yoo
manoonkét mbo nyiitényi ii, +moonketee nee, naas, chuut tukul?

14Qkany aboorwook. /Kikiikerkeeyee ng'alyoontéetaab Yeyiin kébusweéchoo
/kikeeyise.

15Kerkeey :biiko alake Kkééltaab too. Kasé ng'dlyoontéét, nteenee choonii
:Syeetaani areet akeenke ankusaree ng'alyoontoonoo.

16Kukerkeey :alake kitaweet. Tooché ng'alyoontéet am ng'erekweek,

7nteenee chutitéé :ng'alyoontoonoo Kkisich. Nto yoo /kakeeweéch /ankeéwus,
kubo ng'alyoonteétaab Yeyiin, koochuchuuy keey.

18Kerkeey :alake teng'eek chée kibiityée :katook. Kasé ng'alyoonteét,

19nteenee béng'téé tukuukaab koorooni ak muchastaab baytit. Irééwooné
:tukuuchoo ng'alyoontéetaab Yeyiin kumayey kiy.

20Kukerkeey :biiko alake teng'eek chéé karoomeéch. Kasé ng'alyoonteét
ankukiilchi. Yeyiisyee :alake ng'alyoonteetaab Yeyiin kuyi keey Kkisich, kuyi keey
am alak kukaykay, nto am alak kuyi keey miisin.”

Okany kutook :lebkeeyyeeng'woong’
(Luuka 8:16-18)

21Kutas taay :Yeesu kumwoochi rubiikyii kule, “Mamii :chii nyeé tabe taariit
ankookubuuyée kérebeéet, nto kookoochi kurere, nteenee /kiikoochine taariit yee
itorooroot sukoolebkeey kooto.

22Kunyoo, kiyée wunyaat, makutook. Nto kiyeé iyeénoot, +/makeeng'aany.
23Yoo0 yebé yiit :chii, kukas.”

24Kumwoochi :Yéésu subak Kkule, “Maché oyébeé yiit, ankoorootooté Kkiyee
/keemwoowook. Yoo kookoochi biiko alak lebkeeyyeetaab ng'alyoonteétaab
Yeyiin, makukoonook :Yeyiin lebkeeyyéeet nyeé wuu nyooto, ankumakutaswook
ake.

25Nyoo yeyiisyeé kiyéé boonto, +/makéetasyi ake, nto nyoo mayeyiisyee,
+/makiinémunéé mbo kiyeé boonto.”

Woléee nértooy :baytooyiisyééetaab Yeéyiin
(Mataayo 13:31-32; Luuka 13:18-21)

26Kitas taay :Yéésu kumwoochi biiko tyoonkoochéét ake subak nyéé kiikerkeeyee
baytooyiisyeétaab Yeyiin. Kimwoochi kule, “Yisé :kaabatiintéét nkoonuuk
mbareen.

27Rwee kweeémooy ankukasu beét. Nteenee kumii :kébuswéeek kubiitoos kutee
yooto tukul ameéenketé :inee wolee biititooy.

28Barbaru :kéebusweééechoo ankuyey Kiriintook nto mii yoo kuyey météwook chee
am letuunoo kuyéchi amiik. Teng'eek nkit :chée ineeré kebusweek kut kuyey
amiik.

29Nto yoo kaakururyo :nkoonuuchoo, wokukesiis :chiitaab mbareet.”

30Kumwoochi :Yeésu bichoo subak kule, “+Maakerkeeyee nee baytooyiisyeétaab
Yeyiin? Nto tyoonkooch nee :nyée saaboorunee?

31Qyébchi yiit, baa. Miité :kébuswoontéét ake nyéé /kéekuuréé aritaaliit. Mining'
:kebuswoontooni am kébus alak tukul choo /kééchoone.

32Nteenee yoo kabiit, kukeéytee keet alak tukul choo /kééchooné mbareen. Yéyée
sokonaak cheé wooyéech chee teekyineé :tariitek kiyoonchookwaa kuuyu iyeéle
:sokonaachaa ankuyechine wuurweet.”

Kiineetéee :Yééesu biiko chuut alak tyoonkoochoy
(Mataayo 13:34)

33Kyoomchi Yeésu biiko ng'alyoontéetaab Yeyiin kubunteé tyoonkoochook chée
wuu chuutéchu kurubta keey ak wolée kitéento :ng'oomnatéeéng'waa.
34Kimwoochinéé choo kima rubiikyii ng'aleek tyoonkoochéét. Nto yoo kiboonto
keey :inee rubiikyii nkit, kooboorchine choo ng'aleek tukul.

Kiyey :Yeeésu kuteeman :wusoonéét ak béeko
(Mataayo 8:23-27; Luuka 8:22-25)

35Nto mii bésyoonooto kosolény, yu kaakoowaany :Yéésu koonéeétiis, kumwoochi
rubiikyii kule, “Okany kyaay tooliileet kebe biitooniin.”

36Kiweetee :Yeesu mweenkeet ak rubiikyii ankurub :nkicheek mweéenkoosyek
alake chee kimii yooto.

37Kumiité tooliil kwéén, kucho :wusoonéét nyéé woo ankoosooyén mwéenkeét
kusyoolchi :béeko mweeng' kut kitanyiy.

38Yooto tukul, kimii :Yéésu rwoo am mweéeéng' 1ét. Bokoong'eet :rubiikyii kule,
“Kaaneetiinteet! -Méekase :inyiing' kule kakeebeku?”

39Kung'eet :Yeésu ankooburyoong'to wusoonéét ak beeko. Yu kayey kuu nyooto,
kusiis :wusooneeéet ankuteemoon :beeko.

40Yooto, kumwoochi :Yeesu rubiikyii kule, “Ntéé koomuuye nyéé tée nyi?
Akoo -mookooseénoo keey?”

41Kiiywey :icheek Yeésu miisin, ankule, “Chii nee :chiito nyi kasyiné mbo
:wusooneét ak beeko?”
Maarko 5

Kiisoob :Yeésu chii nyébo tamirmiroy chéé miyootéch

(Mataayo 8:28-34; Luuka 8:26-39)

INto mii yoo, kuyit :Yéésu akoo rubiikyii saang'taab Keraasa am biitéét ake
nyebo tooliiléeet.
2-3Yu kaloong'unéé :Yeésu mweééng', kuchuwunee :chiito ake nyeé kiboonto
tamirmirook chéeé miyootéch kochonkoosyek wolee /kikeemuchiné biiko.
Kimamii :chii nyee kitakoomuuche chiichoo ankoo /kakeeratee nyorooroonik.
*Ki yoo /kakeeratee biinkoonik awunnyék /ankeeratee nyorooroonik
kéreenkook kung'étyée choo.
>Kiinchooyootéé woloo bo kochonkoosyek akoo woloo bo lekemoosyek kwiimén
ak kuyyeech ankuboochée keey rwoontook.

6Yu kakasyi :chiichoo Yéésu yee 100, kulabatyi ankukutunkyi.

7-8Kumwoochi :Yéésu tamirmiryoonoo miyaat nyi Kkiiyiimé chiichoo kule,
“Chuwu!”Kuboloobol :chiichoo kumwooyée kule, “Imacheéénoo nee 00, Yeésu
Lakwataab Yeéyiin, nyoo Iyweyaat. Asooyiing’ am kaayneetaab Yéyiin
kule -'meenyaliilaa.”

9Kuteebee :Yéésu kule, “/Kéekuurééniing' ng'oo?”Kulg, “/Kéekuuréénoo ‘Lukéet,’
kuuyu keechoong'ech.”

10Kisaaysaay :tamirmiroochoo Yéésu kut kukétyineé keey kumakeekwetee icheek
saang'aata.

11Kimiite :akwootiitaab toorook kwookeétée yébo lekemeet nyee kileékitée
yooto.
12Kusoom :tamirmiroochoo Yéeeésu kule, “Ichamweech kiiwut tooroochuut.”

13Kuchamchi :Yeesu. Kuchuwu bakeenke ankoowuté tooroochoo. Kiitiroomiis
:tooroochoo Kkiyité kisyeerook ayeeng' bokootuultee keey lekem ankoosuuchi
tooliil kubek.

14Kimii :biiko alake chéé kiriibé tooroochoo. Yu kakas kiyeé kiyeyakay, kulabat
bokwoomchi biikaab saang'aa tukul. Kukwa :biiko bokukas kiyee kayeyakay.
15>-16Bere kuyit yée kimii :Yéésu, /kéemwoochi kiyeé kiyeyakay am woléé mii
:chiichoo kiboonto tamirmirook cheé miyootéch akoo kiyéé kyaam toorook.
Yooto, kukas chiichoo kukaakukaramiit ankéebuur ng'weny koolaakaat. Kiiywey
:bichoo Yeesu,

17ankumwoochi kule, “Ng'eetee kooreenyoo.”

18Kumii :Yéésu kuloonyé mweéng', kusoom :chiichoo /kikiisoobé kule, “Kany
keebeete keey tukwaay.”

YKumwoochi :Yéesu Kkule, “Iwé kaa ankuwéemwoochi biikwook Kkiyee
kaakuyewuung' :Yeyiin kubo kiisaynyii.”

20Kunyoo, kyaamtaatee :chiichoo yéémoonoo bo Teekabooli kiyée kiyéchi :Yeésu.
Kiilat :biiko tukul ng'aleechaa.

Sobeé :chii nyoo ikooséée keey Yeéesu
(Mataayo 9:18-26; Luuka 8:40-56)

21Kiiyeeyee :Yéesu mweenkéét akoo rubiikyii akoy biitoonoo kikwoonéé. Yu
kayit, kukwa :biiko chéé chaang' ankooruruukyi keey. Kutakumii sakaramteetaab
tooliileet,

22kucho :kaantooyiintéet ake nyébo kootaab saayeet nyeé /kikéekuureé Chayiro.
Yu kayit yeé kimii :Yeésu, kukutuny.

23Yooto, kuriirchi Yéésu kule, “Atinyé chéébnyuu nyéé imnyooné ankaakulalakay
miisin. Ch00, baa, cheétiinyee awung'uung' nto anyuun kusob :lakwanyuu.”
24Kucham :Yeéésu ankuweéeto keey. Kirub :biiko cheé chaang' miisin kut
kookiichooté keey.

25Kimii yooto :koorkeét ake nyeé kikiikumnyaan kényiisyék taman ak ayeeng'
kusaye :korotiik.

26Kikiikoobootyi tukuuk tukul chéé kiboonto cheebsaakitiis chéé chaang'
amasobé. Kitase taay :boorto kumiyatiitu miisin.

27-28Kjkiikukas /kyoomtooy Yeéésu. Yooto kumwoochi keey kule, “Yoo kaatiiny
mbo sireenyii baateey, kaasob.”Yu keesoot kuu nyooto, kucho am let ankutiiny
sireetaab Yeesu.

29Koo0yyoong'iis :korotiik. Kukas am boornyii kule kaakusob.

30Yu kéenket :Yeésu am tamirmiryéet kule kaakoosoobiis :kaamuukéyweéékyii,
kuweech keey ankuteeb kule, “Ng'oo :nyée kaakutiiny sireenyuu?”

31Kumwoochi :rubiikyii kule, “-Méekasé kule chaang' :biiko yoo imiité ankiiteebée
kule ng'oo :nyi katiinying'?”

32Kukasta :Yeesu kumaché koonkeét chiichooto katiinye sireenyii.

33Kuuyu Kkiinkét :koorkoonoo kiyéé kaakuyeyakay am boornyii, kucho nyee

kaakubootan ankukutunyée taayeetaab Yeésu ankumwoochi kiyéee kaakuyeyakay
am soboonnyii.

34Kumwoochi :Yeéésu kule, “Chée, 'keésob kuuyu 'kéékooséénoo keey! Makoy
tawokooyiimiing' :booroo subak. Iweéete baybooyyeet.”

35Kutakumii :Yéesu kung'aloolg, kukwaanee :biiko alake kaab kaantooyiintoonoo
bo kootaab saayeet ankumwoochi kule, “Kaakume :lakwang'uung'. -Mateemakee
kiy kaaneétiinteet.”

36Kisiil yiit Yeésu :ng'aleechaa. Yooto kuléénchi kaantooyiintoonoo, “~-Méemuy,
ikaaseenaa keey.”

37Manaaweéeto :Yéesu biiko tukul nteenee kichamchi baateey Bétero, Yaakobo ak
Yoowaana nyoo ki ng'eetaabkaametiitaab Yaakobo.

38Yu kayit kukas kaanchooytaab biiko chée kibirtooy keey, kuriirtoos ankwoome
mbuy.

39Kuwo ko ankulé, “Kiy nee nyéé obirtoochiné keey? Onchoochiné nee? So, obéré
kaakume :leekweet? Ntee mii karuchi keey baateey.”

40Yu kamwa :Yeésu kuu nyooto, kuroorchi :biiko. Kukwet :Yeésu biiko tukul kuba
saang' ankukuur sikiikaab leekweet akoo rubiichoo ki somok ankuba :tukul yee
kimii :leekweet.

41Kunam :Yéesu lakwanaa awut ankulg, “Ng'eet, baa 60, chee!”

4#2Kung'eet bakeenke :chééboo ankuweéesyet. Kiboonto lakwanaa Kkényiisyek
taman ak ayééng'. Kinam biich kuut.

43Kiikiimchi :Yeesu bichoo mabokwaamtaat ng'aleechaa ankumwoochi sikiik
kubay leekweet.

Maarko 6

Kitay Yeeésu :biikaab saang'nyii
(Mataayo 13:53-58)

INto letuunoo, kung'eetee :Yeésu yooto akoo rubiikyii ankooyeey Naasareet
woloo kineree.

2Yu ki besyéeetaab Sabaato, kuwo kootaab saayeet ankoonéeétiis. Kiilat :biiko tukul
chée kiyebchi yiit ng'aleechaa ankule, “Kinyoorta ano :chiichi ng'aleechu?
Ng'oomnan nee :nyée /kikiikoochi chiichi? Kaamuukéy nee :chée boonto :inee
sukuyeéye ng'al chébo kwong'uut?

3Ntee kiinketé chiichi! Ma kaatoong'iintéét weééroo bo Maaryaa? Mbo
ng'eetaabkaamet oob :Yaakobo, Yoo0sé, Yuuta akoo Simooni? Ma mbo
cheebkaamet chu keeboonté keey am yu?’Kunyoo, kitay :bichoo ng'aleekaab
Yeesu.

“Kumwoochi :Yeesu Kkule, “/Keékoonyité woorkooyoontéétaab Yeéyiin,
nteenee -/makeekoonyitéé saang'nyii amakoonyite :tilyoonuutekyii akoo mbo
biikaab koong'waa.”

5>-6Kiilat :Yéesu, kuuyu kitay :bichoo kooyenchi ng'aleekyii. Manaayey ng'al chée
tyaa chébo kwong'uut. Kitiinyee biiko chee ng'éri cheé kimnyoontoos awunnyek
ankoosoob. Yooto, kuwo soong'wek alak wokooneéetiis.

Kiiyookto :Yéésu rubiikyii taman ak ayeeng'

(Mataayo 10:5-15; Luuka 9:1-6)

’Nto mii bésyeét ake, kukuur :Yéésu rubiichoo ki taman ak ayeéng' kumache
kooyookto kubeetaatee ayéeng' ayeeng', bokwaamtaat ng'alyoontéétaab Yeyiin.
Kumanaaba, kumwoochi :Yeésu kule, “Kaakoonook kaamuukéyweek obebeete
tamirmirook chéé miyootéch kung'eetyee biiko.”
8-9Kumwoochi subak kule, “Kunam :chii kiroknyii. -Moonam amnyoo, lool,
beesyaa, sira nto mbo kweéyoon.

10Yoo kataachaak :chiito ake am kanyii, obuur kayaata akoy ong'éetyée
saang'aata.

1INto yoo koobe saang'ta ake amataachaak :biiko ankutay kukas kiyéé 6mwooyeé,
olelekte teertit am kweyoonikwook kooboorchi kule takoobuurto
ng'ookisng'waa, nto yityo, obééechi keey.”

12Kibokwoomchinoot :rubiichoo biiko kuweeksee miyootyéet.
13Kiibebééeto tamirmirook chéé miyootéch chéé chaang', ankooyiilee mwaayta
biiko chée chaang' choo kimnyoontoos ankoosoob.

Kyaam mét :Ero6té kule ki ng'oo :Yéésu

(Mataayo 14:1-12; Luuka 9:7-9)

14King'alaalee :biiko chéé chaang' Yéésu kut kuyityi Baytooyiintéét Erooté
:ng'aleechaa. Kimwooyeé :biiko alake kule, “Kaakung'eetee :Batisaniinteeét
Yoowaana meet, suku inee :nyi mii kuyeye ng'aleechu /kiilate tukul.”

15Kule :alake, “Acha! Woorkooyoontéét Eliiya :nyi nyée kaakooyeééw.”Nto alak
kumwooyeé kule, “Woorkooyoontéétaab Yéyiin :nyi nyeé kerkeey ak woorkooyik
choo kibo kény.”

16Yu kakas :Erooté kuu nyooto, kumwooy kule, “Akoo kookung'eetee :-Yoowaana
meet, chiichoo kyaachweéntooy metit!”

17-18Kimwooy :Erooté kuu nyooto, kuuyu ki inee :nyi kibakaché Yoowaana. Nto
woléé kichoonto :meetaab Yoowaana kimii kule: Kiboonto :Eroote
ng'eetaabkaamet nyéee /kikéekuurée Filibo. Kitinye :Filibo koorkeet nyee
/kikéékuuréeé Erootyaa. Kung'eet :Erooté koomut koorkoonoo kutidkusobé
:Filibo. Yu kakas :Yoowaana kiyéé kiyey :Erooté, kutuukyi kule, “Makaraam
koonti :chii koorkeetaab ng'eetaabkaamet, yoo takusobé :nyiin.”Yu kamwooy
:Yoowaana kuu nyooto, kunam :Erooté ankukerta ko.

19Kiwech :Erootyaa Yoowaana kut kumach mbo kule /keebakach nteenee
kimeeémuuchaktoos.

20Kjiywéyé :Erooté Yoowaana, kuuyu ki chii :Yoowaana nyébo man, anki
churtaat. Ankoo kiiyiimé mét Erooté :ng'aleekaab Yoowaana, kitakuyébchiné yiit
kiyee kimwooye.

2INto mii bésyéét ake, kunyakyi Erootyaa :barooyinto. Kiyey :Erooté saakweet
nyéé king'érékyinéé bésyéét nyéé /kikeesichée. Kikuur :Erooté biikyii chéé
wooyech. Kikuur mbo kaantooyikaab lukeétaab booryeet akoo biiko alak chée
kitookunootiin am Kalilaaya.

22-23Kicho :chéébtaab Erootyaa ankutuuméé yooto koong'ereech Eroote ak
tayeekyii. Koowoolchi keey :Erooté kule, “Atuwénééniing' kiy ake tukul nyée
imaché kubo ng'erekweekyuu am woléé kéétuumté! Ankoo yoo imaché
kereeryaanteetaab tukuuk tukul cheé aboonte, akooniing'!”

24Yu kakas :cheéeéboo kuu nyoo, kuwo woléé mii :kaamet ankuteebee Kkule,
“Moomo, waamwaayte /kéetuweneéenoo nee?’Kuketyi :kaamet Kkule,
“/Keekooning' metitaab Batisaniintéet Yoowaana.”

25Kooyeey :chéebi areet akeenke woléé mii :Erooté ankumwooy kule, “Amaché
ikoonoo metitaab Yoowaana /kéeyibunee kibseesweet areet akeenke!”

26Kuteryekta :mukuuléytaab Erooté. Nteenee kuuyu kikiikoowaal keey am
taayeetaab tayeekyii, kuchamchiin.

27Kooyookto :Erooté riibiintéényii kuwo woloo /kikeekerta Yoowaana
wokuchwen kaatit ankuyib meétit.

28Kuyibunéé :nyoo meétoo kibseesweet ankookoochi chéébi. Kunam :chéeboo
ankuyibchi kaamet.

29Yu kakas :rubiikaab Yoowaana kule kaakume, bokumuy.

Kibay :Yéésu biiko chéée kikeeytee kisyeerook muut
(Mataayo 14:13-21; Luuka 9:10-17; Yoowaana 6:1-13)
30Yu keeyeew :lébkéeeyichoo ki taman ak ayéeng' choo Kkiiyooktooy :Yéésu,
kumwoochi inee kiyee kibokuyey ak nyee kiineet.

31Yooto tukul Kkiiliichiné keey biiko chéé chaang' Yéesu kut kimamii :barooyinto
nyeéé kyoomiisyéé ak rubiikyii. Kumwoochi rubiikyii kule, “Keebe wolée
maleekitee :chii, suboomuuny kisich.”

32Kung'eétyo ankubeetee mwééenkeeéng'waa kutakyine keey woléeée kimaleékitéee
:chii.

33Nto yu kakas :biiko kuweétii :Yeésu, kulabat koosaab sakaramteetaab tooliileét
kwoolak taay. Kumii :bichoo kubeéetii, kutuuytoos akoo biiko alak chée kiminyé
kiriinkoosyek choo kimure :icheek. Kulumchiné :nkicheek baanaa.

34Nto yu kawokuyit :Yeésu akoo rubiikyii komosta nyi kimaché bokoomuunyeée,
kurekunee mweeng'. Beré kukas :Yéésu bichoo keeruruuch keey kumii
kukanyiisye, kuriiree, kuuyu kikerkeey kééchiir cheé maboonto akiin. Kooneet
bichooto ng'aleek cheé chaang'.

35Kumii kwiiméne :kooréet, kubééechi Yeesu :rubiikyii, ankumwoochi kule, “Nto
yu kaakwiimén, ankéémiité suurkween.

36Mwoochi bichu kuroot bokucheeng'aat kiyéé kaal sukwaam.”

37Kukétyi :Yéeésu kule, “Okoochi :akweek kiyéé kaam.”Kuweéekyi :rubiikyii kule,
“Imwooyé kule bokyaal mukaatiinek chée yeme bichu tukul? Chaang' :beesaanik
choo miisin!”

38Kuteebee :Yeesu kule, “Ata mukaatiinek cheé oboonté? Obe bookas.”Beére
bokukas :rubiichoo, kunyoor mukaatiinek muut ak burburiinék ayeéng' baateey.

39Kumwoochi :Yéésu rubiikyii kumwoochi biiko kutetaatee keey lukoosyek
ankutébée ng'weny yebo saatyeet.

40Kutetaatee keey konom konom am tétuutéek bokol.

41Kunam :Yeésu mukaatiinechaa ki muut akoo burburiinék ayeéng', kukas barak,
ankubirchi Yeyiin koonkoy. Nto yityo, kubcheyaabchey mukaatiinechaa
ankookoochi rubiikyii kookoochinoot biiko. Kubcheyaabchey nkicheek
burburiinéchoo ayeeng' ankookoochi biiko.

42Kyoomiis :biiko tukul kut kubiyoong'iis.

#3Nto mii yoo, kooruruuch :rubiik kaatuukanik koonyiit kéréboonik taman ak
ayeeng'.

44Biiko chée kyaam amiichu ku :murenik kisyéérook muut.

Kiweesyétéee :Yeésu béeko barak
(Mataayo 14:22-33; Yoowaana 6:15-21)

“Yu keewaany :rubiik kooruruuch kaatuukanik, kumwoochi :Yéesu kulaany
mweenkeéet koonto Beetsaayta, kutakoo-amiise :inee biiko.

46Yu kaakuba :biiko, kuwo :Yéésu lekem ankuwokusaay Yéyiin.

47Kutuuyiitu :kooreet, kitakumii :mweéénkeet baan, nteenee kimii :Yéesu nkit
lekem.

48Kiwusé :yoomeet nyéé nyikiis kuchooneé taay. Kiinkete :Yeesu kule kimii
kawuuyiityi rubiikyii kukwaany béeko. Nto yu kang'eeyéen :kooreét, kuweesyetéee
béeko barak kutakyi keey rubiik.

49Kukaakuriik :Yeésu, kukas :rubiik. Yooto kulg, “Chii &€, nto ayiin?”

S0Kumuuyo :tukul. Yooto, bakeenke kumwoochi :Yéésu rubiichoo Kkule,
“-Moomuuyé! Okang'u! Nto yu anii nyoo.”

51Kulaany :nkinee mweéénkeét. Yu kalaany, kuteeman :yoomeet. Kiilat :rubiik
miisin,
52kooboor kule ankoo kikiikukas :icheek bayiisyoonoo bo biiko kisyéérook muut,
manaakoomuuch kubéeér Yeéesu, ng'alyoo nyée tookunoot kule kiwuuyéch
:météwookwaa.

Kiisoob :Yéésu biiko am Keneesareet

(Mataayo 14:34-36)

53Kumii :Yeésu akoo rubiikyii mwéénkeet, kutakyi keey Keneesareet. Yu kayit
wolooto, /kiiyyoong'to mweéeenkéeét /ankeerat simeenaata.

54Yu karekuneé mweéenkoonoo, koonkét :biikaab kooroonooto Yéésu areet
akeenke.

55Kulabataatee kooroonooto tukul kumwaaytaat kule kaakucho :Yéésu. Yu kakas
:biiko ng'aleechu, /keekalabaan biiko choo kimnyoontoos am tiirboosyek kukwa
woleeé kimii :Yéesu.

56 /Kikiimut choo Kkimnyoontoos kukwa sokooniinék am soong'wéchoo ak
kiriinkoosyechoo kiwéesyetee :Yeesu. Kisaay :biiko Yeesu kutiiny :bichoo
kimnyoontoos maaseek chébo kotootookaab sireenyii sukusobcho. Kisob :chii
ake tukul nyée kitiiny maaseechaa.

Maarko 7

Tooytoochiintoos :Makuutékaab Yeéyiin akoo kiruutékaab Farisaayeek
(Mataayo 15:1-9)

INto mii bésyéeét ake, kooruruukyi keey Yeésu :Farisaayeek alake akoo kaaneétik
alak chébo kiruutek. Kikwooneéé :bichu Yeerusaleem bokukasé kiyee kiyeye
:Yeesu.
ZNyée ma tyaa, kukas :bichoo rubiik alak chébo Yéésu kwoomiisyéé awunnyek
chée /kimanaakiintasiim kuu yoo mwooyeé :kiruutékwaa.

3Am Farisaayeek ak Yuutayeek alak, kimaamiisyé :chii ake tukul yoo
manaakootiliil awunnyek kuu yoo kimwooyé :booyikaab kény.

#Ki yoo kakwaanee :bichu kookweet ake, kimaamiisyé yoo manaakootiliil keey.
Kirubé kiruutek alak cheé chaang' chébo booyikaab keny chéeé /kiintasiime
terekookwaa.

>Kubolchi :Farisaayeechaa akoo kaanéétichoo bo kiruutéek Yeesu kule, “Nto yu

6Kumwoochi :Yéésu kule, “Kibéér :Isaaya yoo king'aloolé kurubta keey akweek
choo oyeye keey kule ochurtootiin am yoo siraat kule: ‘Koonyitéénoo :bichoo
kuutuw, amaboontéénoo moo.

’Ankoo kasaaya, -maakasyiné, kuuyu choonéé :kaanéetiisyééng'waa woléé mii
:biich buch.””

8Kutas taay :Yéésu kumwoochi kule, “Akoo karaam akweek so0, yu kyoobakaakte
makuutékaab Yeyiin ankooriib kiruutékaab biiko?

90boonté ng'oomnatéét ake nyéé osatyiné Makuutékaab Yéyiin komos soorub
kiruutekwook.

10Kimwooy :siruutékaab Muusa kule, ‘Ilywey koon ak koomét.” Kumwooy subak
kule, ‘Chii nyoo chubé kwaan nto kaamet, kunyoolchiné :meet.’

1INto akweek omwooyé kule, ‘Karaam yoo kéékoochi :chii Yéyiin kiinyii kubo
koroseek am Kootaab Yeyiin, kusiir yoo katayeetyéeechineé kiyooto kwaan nto
kaamet.’

12Kiy :nyoo nyée kyooyeetee chiichoo kuyeétyeééchi kwaan nto kaamet.

13Keelto ake :nyi nyée Kkyootub kiyée Kkimwooyé :Yeyiin ankookeeree
kiruutéekwook ankootasé oyeyé ng'aleek alak chée chaang' cheé wuu chooto.”
Tukun nee chéeé yéeye chiito kumatililiit am taayeetaab Yéyiin?
(Mataayo 15:10-20)
14Nto mii yoo, kukuur :Yéésu biiko chéé chaang' ankumwoochi kule, “Oyébchi yiit
ankoosootyeéchi kiyée amwooye:
15Mayeye chii :tukuuk choo iwuté moo kumatililiit, nteenee yéyé :choo kwoonée

”n

maoo.

7Yooto kubakaakta :Yeesu bichoo ankubeeta keey rubiikyii kayta nyee
kitebunée. Yu kayit wolooto, kuteebee :rubiikyii Yeeésu kooboorchi kiyéee
kamwoochiné biiko.

18Kuwalchi :Yeesu  Kkule, “Akoo manookas :nkakweek  Kkiyéee
kaamwooye! -Moonkéeteé :akweek kule kiyéeé keewut mooyéetaab chiito
kuchoonee saang', amayeye chii kumatililiit?

19Amiik choo amé :chiito méébéré iwuté meétinyii, nteenee iwuté mooyéényii
Ty

nyeéé makuwasta tukuuchooto kuba saang'.”(Kumwooyé :Yeésu kuu nyooto,
kiibooru kule tiliilech :amiik tukul.)

20Kumwooy subak kule, “Tukuuk chéé kwoonée ariinyii :chéé yéye kumatililiit.

21Kwoonée :kaasootéyweek chéé miyootéch métitaab chiito. Yeye chiito kumarta,
kuchoorso, kurumiis,

22kumooroong'nan, kusikorakay, koobeérbeéeériis, kuyék kimuchasyaa, kuyey
tuuyintaab moo, kuyeyaat seemseemnyeet, kukase keey ak ng'al alak tukul chéebo
béerbéeryo.
23Kunyoo, yeyuutéchu miyootéch tukul chée yéye chiito kumatililiit am
taayeetaab Yeyiin.”

Kiyeetyeechi :Yeeésu cheebyoosya nyéée kima Cheebyuutayaa

(Mataayo 15:21-28)

24Nto mii yoo, kung'eetee :Yeésu Kalilaaya ankuwo akoy saang'taab Tiiro am
kooreetaab Foyinike ankoowut kooto ake. Kimaché kule nto -méeénket :chii ake
tukul kule kaakucho :inee. Nteenee kimeemuuche kut kuwuny keey.

25-26Kimii :cheebyoosyeet ake nyéé kibo kooroonooto bo Foyiniké nyéee kima
Cheebyuutayaa. Kiboonto :cheebyoosyaani chéebnyii nyeé kiiyiime
:tamirmiryééet nyee miyaat. Yu kéenket :cheebyoosyaanaa kule kaakucho :Yeesu,
kuwo ankukutunyéeé taayeenyii ankusoom wokoobébéeto tamirmiryeet nyée
miyaat kung'eetee chéebnyii.

27Kuketyi :Yéesu kule, “Kany kwoomiis :16kokyuu kurook. Makaraam /kiiném
amnyoonteétaab leekook /ankeemeétyi ng'ookin.”

28Kule :cheebyoosyeet, “Wuu nyooto 00, Mokoryoonteét. Ntéé imuuché mbo
:ng'00kiik kukwey amiik choo isuuytooy, yoo mii kwoomiisyé :1eekook.”

29Kumwoochi :Yeésu kule, “Kuuyu 'keékooséénoo keey, kaayewuung' kuu woloo
'keémaktooy. Kunyi, wéechi keey, weéenyooru chéebng'uung' kukaakung'eetee
:tamirmiryoonoo miyaat.”

30Kuwo :cheebyoosyaanaa kaa. Kiwokunyoor lakwanyii kukaakukaramiit ankimii
karu am Kitiintiriit.
Kiisoob :Yeésu chiito ake nyéeé kimiing'aat ankubalyaat

31Yu kang'eetee :Yéesu saang'taab Tiiro, kumur kiriinkéétaab Sitoon ankuwo
akoy Yeemeetaab Teekabooli koong'asiis yébo Tooliileetaab Kalilaaya.

32Yu kawokuyit wolooto, koomutyi :biiko cheemiinyaanteet ake nyéé kibalyaat.
Kisoom :bichoo Yéésu kutiiny chiichoo sukusob.

33Kunam :Yéésu cheemiinyaantaanaa ankootabaanee woléé kimii :biiko. Nto
yityo, koowutéeé mooriik yiitiilkaab chiichoo ankung'utyi moorineenyii
ankutiinyee ng'elyebtaab chiichoo.

34Kukas barak ankuléénchi chiichoo, “Iyaatakse ankiityaakse!”

35Yu kamwooy kuu nyooto, kuyootakiis :yiitiik, kootyaak :ng'elyebta koochuurta
ng'aleek.

36-37 Ankoo kiikiimchi :Yéésu biiko kule mamwaaytaat ng'aleechaa, kiilat :bichoo
miisin ankwaamtaat kiyéé kikas. Kimwooye kule, “Nto yu kaakuyey :Yeésu kiy
ake tukul kukaramiit. Yeye biiko choo miinkyootiin kukas ng'aleek akoo choo
balyootéch kung'alaal nyéee karaam.”

Maarko 8

Kibay :Yéésu biiko chéée kikeeytee kisyeerook ang'wan

(Mataayo 15:32-39)

IKimii :bésyeéet ake subak yéé kiiruruukyi keey :biiko chéé chaang' Yeésu. Yu
kaakoowaany :Yeésu kwoomchi bichoo lokooywek, kukuur rubiikyii ankuléénchi,
2” Nteeé kaariiree bichu. Kookiibuurte keey bésyoosyék somok, amamii :kiyee
ame.
3Kwooneéé :bichu alake 100yin. Yoo kaamwoochi kuba ameébere kaacheéenkyi
kiyée kaam, akoy koomiistoot alak :kemewuut am keeltaab too.”
*Kumwooy :rubiikyii kule, “Ara nyoorchiné ano :chii mukaatiin am
suurkwéenooni chéé /kakeebayee bichu tée chu?”

5Kuteebee :Yéésu rubiichoo kule, “Oboonté mukaatiinek ata?”’Kulé :rubiik,
“Tisab.”

6Kumwoochi :Yéésu biiko koobuur ng'wény. Kunam mukaatiinechaa tisab,
kubirchi  Yeyiin koonkoy ankubcheyaabchey ankookoochi  rubiikyii
kookoochinoot biiko.

’Kiboonto burburiinék chéé ng'eri. Kunam :Yeéésu burburiinéchoo, kubirchi
Yeyiin koonkoy ankookoochi rubiikyii kubcheytaat.

8-9Kyoomiis :biiko chée kiyité woloo bo kisyeérook ang'wan kut kubiyoong'iis. Yu
/kaakyoomiis kubek, kooruruuch :rubiik kaatuukanik koonyiit kéréboonik tisab.
Letuunoo, kumwoochi :Yéésu biiko kubeéechi keey

10ankulaany :inee mweééng' akoo rubiikyii kutakyi keey saang'taab Talmanuuta.

Kitay :Farisaayeek kooyénchi Yéésu
(Mataayo 16:1-4; Luuka 12:54-56; 11:29)

1Nto miite bésyeéet ake, kukwoonchi Yeéésu :Farisaayeek alake chéeé kimache
kukwiil ankumwoochi kuyéchi kiy nyébo kwong'uut nyeé kéeboorchinée kule

boonto :inee kaamuukeyweek chee kwoonéee Kkibkoonkoy. Kimiité yooto
kutyeme.
12King'woonchi Yéésu, ankulé, “Léyyé! Am nee yu maché :biiko alake kiy nyébo
kwong'uut?!Kaamwoowook, mamii :kiy nyee +/makiiboorchi biiko chee wuu
chooto.”
13Kubakaakta :Yéésu bichoo ankooyeey woléé kimii :mweenkéet kumache kuba
akoo rubiikyii komosta ake.
Oriibéé keey kiyéé bayéénook :Farisaayeek ak Erooté

(Mataayo 16:5-12)
L4Kikiwuutyée :rubiik kunam mukaatiinek am woloo kikwoonéé nteenee Ki
mukaatiit akeenke baateey nyée kimii mweééeng'.
15Yooto kookaloonchi :Yéésu rubiikyii kule, “Oriibéé keey kiyéé bayéénook
:Farisaayeek ak Eroote.”
16Kiisoote :rubiichoo kule king'alooleé :Yeesu mukaatiinek. Kuteebee keey kule,
“Kamwaaytee nee :Yéésu ng'aleechaa? Kuuyu -makéeboonté mukaatiinek?”

17Kiinkét :Yeesu kiyéeé kimwooyé :rubiik. Yooto kuteebee kule, “Am nee yu
omwooy€é kule -mooboonté mukaatiinek? So, manooséwu kura? Akoo
takuwuuyéch :metéewookwook.

18Bo nee :koonyek chu 6boonté? Anku bo nee :yiitiik?

9Kyoowuutyeé mbo yoo kyaabayee mukaatiinechaa muut biiko kisyéerook

muut? Kiinyiit :kaatuukanik kéréboonik ata?”Kuleé :rubiik, “Taman ak ayééng'.
20Kuteebee :Yéesu subak kule, “Nto yoo kwaabayée mukaatiinechaa tisab biiko
kisyeerook ang'wan, konyiy :kaatuukanik kéréboonik ata?”Kule :rubiik, “Tisab.”
21IKumwoochi :Yéésu rubiikyii kule, “-Mookaseé mbo chooto?”

Kiyey :Yeesu kukasta :chii nyée kikoraat
22Nto mii yoo, kuyit :Yeesu akoo rubiikyii Beetsaayta. Yooto, koomutyi :biiko
alake cheebkoraatyaanteet ake. Kisoom :bichoo Yéeésu kutiiny chiichoo sukusob.

23Kunam :Yeésu awutaab cheebkoraatyaantaanaa ankukweéryoot akoy woleé
kimaleekitée :chii. King'utyi koonyekaab chiichoo ankutabtab. Yu kééném
awunnye€k, kuteebee kule, “Ikase kiy?”

24Kukasta :chiichoo ankulé, “Akasé biiko, nteenee wuu keet chéé béesyete.”

25Kutabtab subak koonyekaab chiichoo. Yooto, kukas :koonyekaab chiichoo nyeé
karaam.

26Kumwoochi :Yeésu kule, “Iwé Kkaa, nteenee -maweemwaaytaate Kiyee

Trn

kaayéwuung'.

King'oonkyi :Yéyiin Bétéro koonkét woléé kiwuu :Yéésu

(Mataayo 16:13-20; Luuka 9:18-21)
27Nto mii yoo, kuweeto keey :Yéésu rubiikyii soong'wek cheée Kkileekitee
kiriinkeetaab Kayisareeya Filiibi. Kumii kéeltaab too, kuteebee rubiikyii kule,
“Mwooyeé :biiko kule anii ng'oo?”

28Kuketyi :rubiik kule, “Mwooyé :biiko alake kule inyiing" Batisaniinteét
Yoowaana, kuberé :alake Eliiya, nto alak kumwooyé kule akeenke am
woorkooyikaab Yeyiin.”

29Yooto kuteebee :Yéesu icheek kule, “Nto akweek obéré anii ng'oo?”’Kulé
:Betero, “Inyiing' Kaararookiintéet nyoo kikeekanye kuchoonee Kaab Yéyiin.”
30Kuleé :Yeésu, “Wuu nyooto! Nteenee masimomwaaytaate.”

King'alaalee :Yeésu meenyii akoo bésyeéet nyéé makung'eetee meet

(Mataayo 16:21-23; Luuka 9:22)

3INto mii yoo, kutoow :Yéésu kumwoochi rubiikyii kule, “Akoy kubuntéé
:Weritaab Chii nyaliluutek chéé chaang'. Makutay :booyik, mbo kibkoros chee
wooyéch akoo kaaneetikaab kiruuték. +/Makeebakach nto miite besyéetaab
somok /kiing'eetee meet.”

32Kimwooy :Yéesu ng'aleechaa kutook. Yu kakas :Bétéro kuu nyoo, kuwééto
Yeéesu komos ankootaayee ng'aleechaata kamwooye.
33Nteenee kootuukyi :Yéésu Bétéro batay ankooburyoong'to Bétéro kule,
“Sateenaa keey, Syeetaani! Bo :kaasooteyweekuuk biich buch nyée -meenkéte
wolée maktooy :Yeyiin.”
Wuuyinto nyéé buntée :rubiintéétaab Yeesu
(Mataayo 16:24-28; Luuka 9:23-27)

34Kukuur :Yeésu biiko choo kiboontoote keey rubiikyii ankumwoochi kule, “Chii
ake tukul nyoo macheé kurub ng'aleekyuu, manyokoriit meet ankusaanee keey
kiyeeé mache :mooyeéenyii. Yoo kaakucham kuyey kuu nyooto, kuruba.

35Nyoo Kkayeétyi keey soboontaab Kkoorooni, makooboot soboonnyii bo
kibchuulyo. Nto nyoo keekooyto soboonnyii am koorooni kubo anii akoo
kaaneeteyweéekyuu, makunyoor soboontaab kibchuulyo.

36Karoomnyo nee :nyeé nyooru :chii yoo kéetukuulchi keey tukuukaab koorooni
ankooboot soboonnyii bo kibchuulyo?

37Nto Kkiy nee :nyée imuuche :chii kuwalee soboonooto?

38Chii ake tukul nyoo kataya ak ng'aleekyuu am kooroonééb kibng'ookisiisyéchu,
+maatay :nkanii, Weritaab Chii, bésyoonoo achoontooy keey malayikaanik am
lebkeeyyéeetaab Baaba.”

Maarko 9

IKimwoochi :Yeéesu subak kule, “/Kaamwoowook, kumanaabék :biiko alake chee
mii yu, makukas baytooyiisyéetaab Yeyiin nyéé choontooy kaamuukeyweek.”
Kiweek :eertaab Yéeésu
(Mataayo 17:1-8; Luuka 9:28-36)
2Yu kakeeyta :bésyoosyek lo, kuwééeto keey :Yéésu Beétéro, Yaakobo akoo
Yoowaana tulwéet ake nyee ki suurkwéeénnyoo. Kumii wolooto kukas :rubiik
kukaakuweek :eertaab Yeesu.

3Kiweek :nkicheek sirookyii kuleelakiitu kut koolékécheéchtoos. Ki leelach
leelinto ake nyee -méeéemuucheé :chii besyeet ake kooleeliit sira nyee leel kuu
nyooto!

#Kukas :rubiik Eliiya akoo Muusa kung'aloole akoo Yéesu.

5Yooto, kumwoochi :Bétéro Yeesu kule, “Kaaneéétiintéet, karaam kule nee
keemiite yu. Kany keeyeyte kéryoosyek somok, nyeeng'uung’, nyébo Muusa akoo
nyebo Eliiya.”

6Kiméenket :Bétéro kiyéé kimwooyé. Kiiyweéyiis :rubiichoo miisin am kiyee
kiyeyakay.

’Nyéé ma tyaa, kooyuung' :boolteet, ankoolaambuuch icheek tukul choo kimii
yooto. Kumwooy :Yeyiin am booltaanaa ariit kule, “Lakwanyuu :nyi nyee achame.
Kunyoo, okasyi kiyeé mwooyeé.”

8Kukasta :rubiichoo nto beré kulé, kumakase chii, nteenee ki Yéésu nkit.

9Yu kimii kurekunéeé lekem, kookiimchi :Yeesu rubiichoo kule, “-Moomwoochi
chii ake tukul kiyeé kookas akoy beésyeét nyeé kaakung'eetee :Weritaab Chii
meet.”

10Kisiista :rubiichoo ng'aleechaa ankuteebee keey kule, “Ibooru nee
:ng'alyoontooni bo ng'eeteetaab meet?”

Kiineet :Yeeésu woléé kiwuu :choonéétaab Eliiya

(Mataayo 17:10-13)

HNto mii yoo, kuteebee :rubiichoo Yéesu kule, “Ntéeé mwooye :kaanéetikaab
kiruutek kule machaktoos koontoow :Eliiya am Kaararookiinteet?”
12-13Kuketyi :Yeesu kule, “Man, sinee intoowu :Eliiya sukukaramiit :kiy ake tukul.
Kaamwoowook, kisimkucho :Eliiya /ankiikeeyechi kiy ake tukul nyee kimaché
:biich kuu woloo mwooytooy :siruutek. Yoo akoo kiikukaramiit :kiy ake tukul, am
nee /sikeesir am kitaabuutaab Yéyiin kule makunyalilee :Weritaab Chii tukuuk
cheé chaang' anku +/makiintosuur?”

Imuuchaktoos :kiy ake tukul am chii nyoo ikooséé keey Yéyiin
(Mataayo 17:14-21; Luuka 9:37-43a)

14Yu karekunee :Yéésu lekem akoo rubiichoo ki somok, kunyoor rubiik choo
kibakooktooy kukeeruruukyi keey :biiko chéeé chaang'. Kimii :nkicheek
kaaneetikaab kiruutek alake kukwiileé keey akoo rubiichoo.

15Yu kakas :biiko Yéésu, kung'éréekyi ankutorooch bokoosubaay.
16Kuteeb :Yéeésu kule, “Omiité okwiiléé keey nee?”

7Kumwooy :chiito ake am kweénuutaab bichoo kule, “Kaaneétiinteet, kataamutu
lakwanyuu nyéeé boonto tamirmiryéet nyee€ miyaat nyeé Kkiikuyey kuratakay
:ng'elyebta.

18Yoo kateryékyi :tamirmiryoonoo leekweet, kooryookyiné ng'wény kukabus,
nyiyé keelek, ankukwiilakay :boorto tukul. Kaamwoochi rubiikuuk koobéebééeto
tamirmiryooni miyaat, nteenee maneemuuch.”

19Kumwooy :Yéesu kule, “Wuu nee :météwookwook €é! Manookaaseenaa keey!
Saabuurtook akoy ayu? Nto +maamuytoochook akoy ayu? Omutwaa wéeéroo.”

20 /Kiimutyi. Yu kakas :tamirmiryoonoo Yéésu, koosimsiim wééroo ankooryookyi
ng'weny. Koomilmiil kut kukabus.

21Kuteebee :Yeésu kwaaniitaab weeroo kule, “Kung'eetee ayu :yéé kiwuu
nyiitenyi :weeri?”Kule :kwaan, “Kung'eetee leekwaanti.

22Kiikusyeem :tamirmiryoonoo am bésyoosyék chée chaang' kule kubakach
weéeri. Kiwunukyiné ma, nto kutoorchiné beeko. Wuusyo! Iriireeneech,
ankiisarweéch ée, we, yoo 'imuuche!”

23Kumwoochi :Yeésu kule, “'Keemwaayte ano kule yoo amuuché? Imuuchaktoos
:kiy ake tukul am chii nyoo ikoosée keey Yéyiin.”

24Kuriiree keey :kwaaniitaab wééroo kule, “Akooséé keey sinee :anii Yéyiin,
nteenee akuskus am kaakaaseet. Ititiiroo saakaasee keey Yéyiin miisin.”

25Yu kakas :Yéesu biiko kalabat ankooruruukyi keey yooto, koobébééto
tamirmiryoonoo miyaat nyéé kiyey weéeri kumiiny ankuratakay :ng'elyeb kule,
“Chuwunee weeri amaweeketyi keey subak.”

26Kooncho :tamirmiryoonoo ankoosimsiim weéroo ankuchuyta! Kulyelta
:wéeroo wuu nyéeée kame. Kule :biiko, “Kaakume!”

27Kunam :Yéésu awutaab wéérooto ankoong'eet kooyyo. Kukaramiit :wééroo.

28Yu kiboonto keey :Yéésu rubiikyii am ko, kuteebee :rubiik Yéésu kule, “Am nee
yu kamakiimuucheé :acheek kiibébeete tamirmiryoonoo?”
29Kumwoochi :Yeésu kule, “Méémuuchaktoos :tamirmiryéét nyéé wuu nyoo yoo
manoosaay amanookir amiisyeéet.”
King'alaalee :Yéésu subak meenyii ak ng'eeteetaab meet
(Mataayo 17:22-23; Luuka 9:43b-45)

30-31King'eetee :Yeéésu yooto akoo rubiikyii ankubééchi keey. Kibeesyetaatee
Yeemeetaab Kalilaaya nto kuuyu kimii koonéetooté rubiikyii, manaamach kule
koonket :chii ake tukul wolee kimii :icheek. Kimwoochi rubiichoo kule,
“+/Makiiyokoochi Weritaab Chii biiko. +/Makeebakach, nto mii bésyééetaab
somok, +/makiing'eetee meet.”

32Kimeenket :rubiik kiyeé kimwooyé :Yéésu nteenee kiiywey kuteebee.
Ng'o0 :nyéé woo?
(Mataayo 18:1-5; Luuka 9:46-48)
33Nto mii yoo, kuyit :Yeesu akoo rubiikyii Kaabernaam. Kumii ko, kuteebee
:Yeésu rubiikyii kule, “Kiy nee nyi kookwiiloonuné€e keey am keéltaab too?”
34Manaawal Kkiy :rubiik, kuuyu kimii kukwiilee keey kule ng'oo :nyeé woo.
35Koobuurto :Yéésu rubiikyii ankumwoochi kule, “Nyoo maché koontoochi alak,
kuyib keey ng'weny, ankuchameé kuyeetyéeechine chuut.”
36Yooto, kukuur :Yéesu leekweet ake ankooyyoong'téé taayeetaab rubiik
ankoomuuryeé lakwanaa awunyii ankule,
37" Chii ake tukul nyéé tooché chii nyéé wuu lakwani am kaayneenyuu,
kaakutaacha, nto nyoo kataacha, kaakutaach Yeyiin nyoo kiiyookwoo.”
Nyoo makwiileeéch ku nyeényoo
(Luuka 9:49-50)
38Yu keewaany :Yéésu kumwooy Kkuu nyooto, kumwoochi :Yoowaana Kkule,
“Kaaneetiinteet, kikeekas chiito ake nyeé Kkiibebeetooy tamirmirook chee
miyootech  kuyéyiisyéé kaayneeng'uung'. Kikeeyeetee, kuuyu kima
rubiinteeng'uung' ake.”
39Kumwooy :Yeéésu kule, “-Mooyeetee. Yoo mii :chiito nyéé yéyé ng'aleek chée
/kiilate am kaayneenyuu, meébere makung'alaaleenaa nyeé miyaat.

40Nyoo makwiiléeech ku nyéenyoo.
4l1IKaamwoowook kule, chii nyoo kayeetyeéchook beéko cheé kooyyee, kuuyu
oyeku cheechuu, ku akoy /kéetuwen.

Oriibée keey kentaayeet

(Mataayo 18:6-9; Luuka 17:1-2)
42Chiito nyoo kaken chii nyéé takung'arng'ar am choo iyénwoo kutaya,
kumisyineé nyoo /kéeratyi kaat rwaa nyee /keéng'ooyseé /ankéetoorchi araaray
kuling'ta.

43Yoo kéesakyiing' :awung'uung’ itayaa, itilte, kuuyu kaykay inyo6ru soboontaab
kibchuulyo iboontée awut akeenke Kkusiir iboonté awunnyék tukwaay
/ankéetoorchiing' woleé bo maataab kibchuulyo.

Yoo kéésakyiing' :kereenkeeng'uung' itayaa, itilte, kuuyu kaykay ing'waalee
kereenkeet akeenke ankiinyooru soboontaab Kkibchuulyo Kkusiir iboonte
kéreeénkook tukwaay /ankeetoorchiing' wolee bo maataab kibchuulyo.

4’Nto yoo keesakyiing' :koong'uung' itayaa, ilootu. Kaykay iwe Kaab Yeyiin iyeku
kimekoong'nyaa, kusiir iboonté koonyek tukwaay anku /bokéétoorchiing'

48wolee ‘Mabéku :mokiik, amamisé :ma kényiis.’
49Chii nyoo rubiintéényuu makubuntée ng'wooninto sukutililiit.
S0Karaam yoo 'kéénémchi keey yiisyéetaab Yéyiin. Nto yoo 'keechuchuyee keey
yiisyoonoo, +'meeyey kule nee sitéeyechi Yeyiin yiisyeet. Kunyoo, onémchine
keey yiisyéétaab Yeyiin ankoochoomtoosii.”
Maarko 10

Kiineet :Yéésu kule miyaat :bareetaab kooyééey

(Mataayo 19:1-12; Luuka 16:18)

INto mii yoo, kung'eetee :Yéésu yooto, kwaay aynéétaab Yoortaan ankutakyi
keey Yeemeetaab Yuuteeya. Kiiruruukyinooté keey :biiko cheé chaang' kutee
yooto tukul. Kooneet :Yeésu biiko ng'alyoontéeetaab Yeyiin kuu yoo kweeneete
kwaak.

2Yooto, kukwoonchi :Farisaayeek alake cheé kimache kutyem, ankuteebee kule,
“/Keechame am kiruutekyoo kukwet :chii koorkéenyii?”

3Kukeétyi :Yeesu am teébuutyéet kule, “Kimwoochi nee :Muusa mbo kuukoong'?”
*Kumwooy :bichoo kule, “Kichamchi :Muusa saanteet kusirchi barweet nyée
bareé kooyeéyto.”

SKumwoochi :Yéesu Farisaayeechaa kule, “Kicham :Muusa barwaanaa, kuuyu
wuuyéch :mukuuléywekaab biiko.

6Yu kitoowu :Yéyiin kuyeéye kooréet, ‘Kiyey muren ak koorko.’

7’Kunyoo, kiyooto nyéé yeyé muren kung'eetee kootaab kwaan ak kaamet
ankoomut koorkeeényii

8ankunoomnyo :tukwaay kuyék Kkiy akeenke.’ Méébéré taku biich ayéeng’,
nteenee kaakuyek kiy akeenke.

9Kunyi, méebeeésyo :chii kiyee kiikkoonoomcho :Yeyiin.”
10Kumii ko, kuteebee :rubiik Yeésu kooboorchi ng'alyoontoonoo.

HKumwoochi kule, “Chii nyoo kakwet koorkéenyii ankoomut ake,
kaakuchoolwookénchi koorkoonoo kakweéte.

1Z2Nto nkinee koorkeét nyoo katay saanteenyii ankoomut keey akoo chiito ake,
kaakuchoolwookénchi saantaanaa kataye.”

Biiko chéeé iwuté baytooyiisyéétaab Yéyiin
(Mataayo 19:13-15; Luuka 18:15-17)

13Kimii :biiko alake cheé kiimutyi Yéésu léekook sukutiinyéé awunnyek
koobéruur, nteenee kiiburyoong'to :rubiik bichoo.
14Yu kakas :Yéésu kiyéeé kiyey :rubiik kukoromchi kule, “Obaroochi 16kochoo
minkééch kukwa wolée amiité! -Mooraany kuuyu biiko chéé wuu chuutechu
:chee iwuté baytooyiisyeéetaab Ye€yiin.
15IKaamwoowook, chii nyoo -méékooséé keey Yéyiin kuu woloo yéytooy
:1okochoo, -meewute :nyoo Kaab Yeyiin.”

16Kutorooch :Yééesu lokochoo ankutiiny awunnyék ankusaay Yéyiin koobéruur.

Wuuy koowut Kaab Yeéyiin :chii nyéé boonto baytit
(Mataayo 19:16-26; Luuka 18:18-27)
17Yu katas taay :Yeésu akoo baannyii, kulabat :chiito ake ankukutunyeé
taayeenyii ankule, “Kaaneéetiinteet! Ikaraam :inyiing'. +Maayey nee saanyooru
soboontaab kibchuulyo?”

18Kukeétyi :Yéésu kule, “Am nee siikuuroo kule awuu karaam? Yéyiin nkit :nyéé
karaam.

19Abéreé 'inkété kiruutékaab Yéyiin choo kimwooyé :Muusa kuu: ‘-Meebakach
chii, -meemarte, -meéchoorse, -meeratyi chii ng'wiiynan, -meelatu chii, iywey
koon ak koomet.””

20Kumwooy :chiichoo Kkule, “Kaanéetiinteét, kyaakir ng'aleechaa kung'eetee
amining'.”

21Koorootoot :Yéésu chiichoo. Kung'erékyi ankumwoochi kule, “Botuung’ :Kiito
akeenke. Wee-alte kiy ake tukul nyeé iboonte, 'ankiisaruneée banoonik. Yoo
'keeyey kuu nyooto, irubwaa. +Méeényooru baytit nyébo man am Kaab Yeéyiin.”
22Kuteryekta :mukuuléynyii ankusimikta nyéeé kang'woonchi, kuuyu kiboonto
baytit nyeé woo.

23Koorootoot :Yeesu rubiikyii ankumwooy kule, “Wuuy so6 nyéé tyaa kucham
:biich chee mokoréen baytooyiisyéétaab Yeyiin.”

24Kiilat :rubiik ng'aleechaa. Kiikiimchi :Yéésu subak kule, “Biikyuu, wuuy s60
kule nee koowut :chii nyée wuu nyoo Kaab Yéyiin.

ZSNyumnyum mbo koowut :tembes koong'taab sintaaniit kusiir koowut :chii
nyeée boonto baytit Kaab Yeyiin.”

26Kiilat :rubiik subak miisin ankuteebee keey kule, “Ara ng'oo, naas, :nyeeé
imuuche /kiiraraach?”

27Koorootoot :Yeesu rubiichoo, ankule, “Méémuuchaktoos sinee am woléé mii
:chiito, nteenee, imuuchaktoos am woléeé mii :Yeyiin, kuuyu mamii :kiy nyee biirée
Yeyiin.”
Kiyéeé nyooru :biiko choo karub Yeesu
(Mataayo 19:27-30; Luuka 18:28-30)
28Nto mii yoo, kuteebee :Bétéro Yeesu kule, “Kas kookeebakaakte :acheek kiy ake
tukul ankeerubiing'?”

29-30Kuketyi :Yeesu kule, “IKaamwoowook, chii ake tukul nyée kaakubakaakta
tukuukyii tukul sukuruba kwoomtooté ng'aleekaab Yeéyiin, +/makéeketyi
tukuuchoo am besyoosyéechu kusiir choo kiboonto. Yoo ki mbareet nto kooriik
chée kibakaakta, makunyoor. Nto yoo ki tuubchoosyek cheé kibakaakta,
makunyoor. Yoo ki kwaan nto kaamet nto 1éekook chéee kibakaakta, makunyoor
nkicheek. Nto subak, +/makeéwus am koorooni nteenee makunyoor soboontaab
kibchuulyo am kooréét nyoo choonii.
31Biiko chée chaang' choo tookunootiin am soboontaab koorooni, makubooyiit
let am Kaab Yeéyiin. Nto biiko chéé chaang' choo matookunootiin am soboontaab
koorooni, makubooyiit taay am Kaab Yéyiin.”

King'alaalee :Yeésu areet nyébo somok meenyii akoo ng'eeteenyii

(Mataayo 20:17-19; Luuka 18:31-34)

32Kutasé taay Yeesu ak rubiikyii am baanaa bo Yeéérusaléém, kimii :Yeésu
kukeentooy ankurubu :rubiik am let muut kwoomoonu meét :kiyeéé kimwooy
:Yeésu. Kikimuuyo mbo :biiko alake choo kimii :nkicheek kurubé Yeesu. Yooto,
kukuur :Yéésu rubiichoo taman ak ayeéng', ankumwoochi kule,
33”IKookas, kéemiité kéebéetii akoy Yeerusaleem. +/Mabokiiyokoochi Weéritaab
Chii mbo kibkoros chee wooyech akoo kaaneétikaab kiruutek. Makooruusta
:bichoo Weritaab Chii /keebakach ankooyokoochi biikaab Rooma.

34Makoontosuur :choo, kung'utyi, kubirseét kulalchi ankubakach. Nto mii
bésyéeetaab somok, makung'eetee meet.”

W06 :ng'oo am biikaab Kiriisto

(Mataayo 20:20-28; Luuka 22:24-27)

35Nto mii yoo, kuweééchi :Yoowaana akoo Yaakobo, choo ki :wérikaab Sebetaayo,
Yeéesu ankuteebee kule, “Kaanéeétiinteét, mii :kiito ake nyee keémache iyeweeéech.”
36Kuteebee :Yeésu kule, “Nee :nyooto?”
37Kuketyi :rubiichoo kule, “Kakéémache :acheek ichamwééch koobuurunééniing'
:ake awutaab taay, koobuuruneeniing' :ake nyeébo kaataam beésyoonoo
ibaytooyiisye am lebkeeyyeéetaab Yeyiin.”
38Kumwoochi :Yéésu kule, “-Moonkéteé kiyéé osoomé. Omuuché :akweek okalab
nyaliluuték chéé +maakalab :anii nto omuuché obuntéeé nyaliluuték cheé
+maabuntéé :anii?”

39Kumwooy :rubiichoo kule, “Kiimuuche.”Kumwoochi :Yeésu kule, “+Moonyooru
nyaliluutek chéé +maanyooru :anii, anku +moobuntée nyaliluutek cheée
+maabuntee :anii.

40Ankoo kuwuu nyooto, -maaboonté kaamuukéywéek chéé amuuché akoochi chii
koobuuruneénoo awunyuu nyebo taay nto nyebo kaataam. Yéyiin nkit :nyeé
kiikukwey chee makookoochi barooyinooto.”

4lyu kéenket :rubiik chuut tamanu kiyéé kimaché :Yaakobo akoo Yoowaana,
kunyeéerchi muréchooto.

42Kukuur :Yéesu rubiik tukul, ankumwoochi kule, “Tookunoot kule mache
:baytooyik chee mii koorooni kooboorchi biiko alak kule icheek :chee
baytooyiisye ankuboonto kaamuukeyweek kubiir chuut.

43Nteenee -mamachaktoos kuwuuyiit nyoo am woléé omiité :akweek. Yoo maché
:chii am akweek kuyék nyée woo, kumisyiné kuyibe keey ng'weny.

#Nto nyoo mache kubaytooyiis, kumachaktoos kuyééetyeechiné chuut.
45Kyaachoo :anii Weritaab Chii, sichaayéeétyééechi biiko, amééebéré kyaachoonii
/subokeeyeetyeechoo. Chaakooytooy soboonnyuu sukusobcho :biiko cheeé

Ty

chaang'.

Kiisoob :Yeeésu Bartimaayo nyéé kikoraat
(Mataayo 20:29-34; Luuka 18:35-43)
4Nto mii yoo, kuyit :Yeésu akoo rubiikyii kiriinkeétaab Yéeriko. Nto kumii
kung'eetoos, kurub :biiko chée chaang'. Kimii :cheebkoraatyaanteet ake nyée
kikiibuur keélto komos kusoomsé. /Kikeekuuree chiichoo Bartimaayo (Araab
Timaayo).

47Yu kakas :chiichoo kule Yeésu nyebo Naasareét :nyeé kimii kukeeytooy,
kukuurso kule, “Yéésu, inyiing' Mochokoréeetaab Tawuti, iriireenaa!”
48Kooburyoong'to :biiko chée chaang' kule, “Siis!”Nteenee kikuurchi :chiichoo
barak kule, “Mochokoreetaab Tawuti, ankiiriireenaa!”

49Ko0yyo :Yéésu, ankumwoochi biiko kule, “Omwoochi kucho.”/Kéémwoochi
kule, “Ing'erech, ankiiyyoony, kuuriing' :Yeesu.”

S0Kukasé kuu nyooto, kung'eété bakeenke ankumeétooy sireet nyéé kikiiliiktée
keey, /ankiireétoot akoy yee kimii :Yeésu.

>1IKuteebee :Yéesu kule, “Imaché ayéwuung' nee?”’Kukétyi :chiichoo kule,
“Mokoryoonteét, amache akaste.”

52Kumwoochi :Yéesu kule, “/Kaakeeyewuung' Kkiyee 'kéeémache, kuuyu
'kéekooseenoo keey.”Yu kamwooy :Yéésu kuu nyooto, kukasta :chiichoo
ankuweeéto keey Yeesu.

Maarko 11
IKikeetorooch Yeesu am Yéeéerusaleem kuu Baytooyiin
(Mataayo 21:1-11; Luuka 19:28-38; Yoowaana 12:12-19)
1yu kikiikuriik :Yeesu akoo rubiikyii Yeérusaleem, kumur Kiriinkéétaab
Beetannyaa yée kileekitee Lekemeetaab Museytuuniinék. Nto mii kéeeltaab too,
kukee-ayeechée keey saang'taab Beetfaaka,

2kumwoochi rubiikyii ayeeng' kule, “Obe akoy saang'iin. Yoo kooyit wolooto,
+moonyooru sikiryo nyeé siirwaak kurataat amanaakesen chii bésyeet ake.
Otyaach ankookweru.

3Nto yoo kateebeenaak :chii kule omachéé nee, oleénchi maché :Mokoryoonteét
ankumakuket areet akeenke.”

4Kuba :rubiichoo ankubokunyoor sikiryoonoo /kakeératyi kurkat saang'
ankootyaach.

SNto béré kukas :biiko alake chee kimii yooto, kuteebee rubiichoo kule,
“Otyookyiné nee sikiryéét?”

6Kukétyi :rubiichoo kuu woloo kimwooytoochiné :Yeésu. /Kéechamchi kubeeta
sikiryeet.

’Kukwer :rubiichoo sikiryoonoo akoy yée kimii :Yéésu. Yu kayit yooto, kooreek
kaaliikoonikwaa ankwaalyaktee bataytaab sikiryoonooto sukoobuureée :Yéesu.
Koobuuree :Yéesu bataytaab sikiryoonoo ankutas taay ak baanta.

8Kiireek :biiko chéeé chaang' cheéé kimii yooto Kkaaliikoonikwaa ankooyiito
keéeltaab too. Kubut :alake sokeek ankooyiito nkicheek.

9Kityeénchinooté barak :biiko chébo taay akoo chébo lét kumwooyé Kkule,
“Kutororiit :Yeyiin! Ibéruuroot :nyi choonii am kaayneetaab Yeéyiin!

10Ibéruuroot :Mochokoreétaab Tawuti! Kutororiit :Yéyiin am kibkoonkoy!”

1Nto mii yoo, kuyit :Yéésu Yéérusaleém ankoowut biiwuutaab Kootaab Yeéyiin.
Kumarar woléé kiwuu :kiy ake tukul. Nto mii yoo, kooyeey akoo rubiikyii tukul
choo ki taman ak ayeeng' akoy Beetannyaa, kuuyu kimii kwiiméne :kooreet.

Tiliil, amamii :kiy ariit

(Mataayo 21:18-19)

12Nto yu kayyeekunéee, kung'eetee :Yéésu akoo rubiikyii Beetannyaa ankooyeey
Yeerusaleem. Kwaam Yéeesu :kemewuut.
13Nto yu kimii kubéétii, kutoobénchi kéetit ake nyée /keekuureé mutiiniit wolée
100. Kiboonto :keétoo sokeek chée nyaliilech nyee kiberé :chii toos kiikuyey
lokoy. Nto bere kuyit yooto, koosyaach kéétoo kubéré nto nyoor lokoyeek.
Nteenee kuuyu kima besyoosyék :chooto chee kiyeye :keétoo lokoyeek,
manaanyoor :inee lokoyaa ake tukul.

14Yooto, kuchub :Yéésu kéetoo kukaseé :rubiik kule, “Méérook /kyaameeniing' kiy
bésyeet ake.”
Nyébo ayeeng' kukwetee :Yéesu biiko biiwuutaab Kootaab Yéyiin
(Mataayo 21:12-17; Luuka 19:45-46)

15Yu Kkayit :Yeesu akoo rubiikyii Yéerusaleém, koowut biiwuutaab Kootaab
Yeyiin. Kimii yooto :biiko chée kiwalang'tooy beesaanik ak alak chéé kyooltooy
chéebtuukeenik  chee /sikeebeelee koroseek. Kimiite :nkicheek
cheemung'aariisyek alake yooto. Yooto, kootyeelaat :Yéesu meesoosyekaab
bichoo kiwalang'tooy beesaanik ak ng'echérookaab choo kyooltooy
cheebtuukeenik ankukwet bichoo tukul kuba saang'.

16Manaachamchi mbo chii nyée kiboontooté kiy ake tukul nyéé Kkyooltooy
kubunteé biiwuutaab Kootaab Yéyiin.

17Kimwooy kule, “Mwooye :Yéyiin am siruuték kule, ‘Bo :Koonyuu saayeet wolée
makusooyee :biikaab kooroosyek tukul.’ Nteenee kyooweech :akweek kuyek
kébénnyoo nyee wunyee keey :sasiik! ”

18Yu kakas :mbo kibkoros chéé wooyéech akoo kaanééetikaab kiruutek kiyée kiyey
:Yeesu, kung'woonchi. Yooto, bokusat woleé sukubakakta inee kuuyu Kkiilate
:biiko kubo kaamuukéyweek chee kiboonto.

19Yu kaakwiimen :kooreét, kung'eetee :Yéésu akoo rubiikyii Kkiriinkoonoo
ankubeéchi keey wolto ake.

Mache ikooséé keey Yéyiin yoo isooyé
(Mataayo 21:20-22)

20Yu kayyeekuneée, kooyeey :Yéesu akoo rubiikyii Yéerusaleem. Kumii kubeéetii,
kukas :icheek keetoo kochubeé :Yeesu.

2IKumwoochi :Béetero Yeesu kule, “Mokoryoontéet, kas, ntéé kookuyaam
:keetitkoonye kwéechube!”

22Kumwoochi :Yéésu kule, “Maché okooséeé keey Yéyiin.

23Kaamwoowook yoo ikooséé keey :chii Yéyiin am mooyéeét akeenke, koomuuché
kumwoochi lekemeet wokoosuuchi araaray ankuyeyakay.

24Kunyi, yoo oteébé kiito ake am saay